
ⴰⵙⵡⵓⵔⵉ ⵏ ⵍⴰⵏⵜⵉⵔⵏⵉⵜ ⵙ ⵜⵖⵍⵉⴼⵜ ⵉⵙⵎⴷⵏ 
 

ⴰⵙⵡⵓⵔⵉ ⵉⵥⵉⵍⵏ ⵏ ⵓⵙⴰⵢⵔⴰⵔ ⴰⵎⵓⵟⵟⵓⵏ ⵖⵓⵔ ⵉⵄⵔⵔⵉⵎⵏ ⴷ ⵉⵎⵥⵢⴰⵏⵏ 

ⵜⴰⵏⵜⴰⵎⵜ ⵉⵙⵙⴽⵔ ⵓⴳⵔⴰⵡ ⵏ ⵜⵡⵓⵔⵉ ⵉⵥⵍⵉⵏ ⴷ ⵓⵙⴳⵓⵎ ⵏ ⵓⵙⵍⴳⵏ ⵏ ⵎⴰⵙⵙⵏ ⵏ ⵓⵙⵏⵖⵎⵙ ⴰⵎⵓⵟⵟⵓⵏ 

 





« ⵉⵖⵓⴷⴰ ⴰⴷ ⵉⵜⵜⵓⵙⵔⵙ ⵢⴰⵏ ⵡⴰⵍⵍⴰⵍ ⵏ ⵜⴰⴷⵓⵢⵜ 
ⵜⴰⵎⵓⵟⵟⵓⵏⵜ ⵜⴻⵜⵜⵓⴼⴽⴰⵏ ⵉⵎⴰⵙⵙⵏ ⵉ ⵡⴰⵔⵔⴰⵡ ⴷ 
ⵉⵄⵔⵔⵉⵎⵏ ⴷ ⵉⵎⴰⵡⵍⴰⵏ ⵏⵏⵙⵏ ⴰⴼⴰⴷ ⴰⴷ ⵙⵙⴰⵔⴰⵏ ⴳ 

ⵓⵙⴰⵢⵔⴰⵔ ⴰⵎⵓⵟⵟⵓⵏ, ⴰⴳⴰⵔⵓ ⵏⵏⴰⵖ ⵡⴰⵔ ⵉⵡⵜⵜⴰ ⵏⵏⴰ ⴳ 
ⴳⴳⵓⵜⵏ ⵉⵎⵉⵣⴰⵏ » 

 

ⴰⴳⵔⴰⵡ ⵏ ⵜⵉⴳⴰⵡⵜ ⵉⵥⵍⵉⵏ ⵙ ⵓⵙⴳⵓⵎ «  ⵉⵜⵉⵇⵏⵉⵢⵏ ⴷ 

ⵉⵎⴰⵙⵙⵏ ⵏ ⵓⵙⵏⵖⵎⵙ ⴰⵎⵓⵟⵓⵏ  

ⵜⴰⴳⵍⴰⵎⵜ ⵏ ⵜⵓⵎⴰⵢⵉⵏ 

 
- ⴰⵎⴰⵡⴰⵍ 

- ⵜⴰⵣⵡⴰⵔⵜ  

 - ⴰⵎⵢⴰⵡⴰⴹ ⵉⴳⴳⵓⵜⵏ ⴳ ⵍⵉⵏⵜⵉⵔⵏⵉⵜ ⴷ ⵓⵏⴳⴰⴹ ⵅⴼ ⵓⵥⵟⵟⴰ ⴰⵎⵓⵟⵟⵓⵏ 
- ⴰⵎⴽ ⴰⵔⴰ ⵏⵏⵉⵙⵉⵏ ⴰⵏⴳⴰⴹ ⴰⵎⵓⵟⵟⵓⵏ ⵖⵓⵔ ⵡⴰⵔⵔⴰⵡ ? 
- ⵉⴹⵉⵚ ⵏ ⵓⵎⵛⴰⵛⴽⴰ ⴷ ⵓⵏⴳⵔⴰⵡ ⵏ ⵜⵖⵓⵔⵉ ⵙ ⵜⵓⴳⴳⵓⴳⵜ 
-  ⵜⵉⵏⵥⵕⵉⵏ ⵜⵉⵎⵓⵟⵟⵓⵏⵉⵏ ⵏⵏⴰ ⵉⵙⵡⵓⵜⵜⵙⵏ ⵉⵄⵔⵔⵉⵎⵏ  
- ⵜⵉⵏⵥⵕⵉⵏ ⴳ ⵉⵙⵉⵜⵏ ⵏ ⵓⵎⵢⴰⵡⴰⴹ ⴰⵏⴰⵎⵓⵏ : ⵉⵎⵉⵣⵉⵜⵏ ⵅⴼ ⵜⴷⵓⵙⵉⵏ 
- ⴰⴷⵓ ⴰⵡⵙⵢⴰⵏ ⵅⴼ ⵡⴰⵔⵔⴰⵡ ⴷ ⵓⵙⵡⵓⵔⵉ ⵏⵏⵙⵏ ⴳ ⵓⵙⵢⴰⴼⵓ ⵏ ⴳⴰⵔ ⵜⵓⵎⴰⵢⵉⵏ ⴷ ⵜⴽⵕⴹⵉ 

ⵜⴰⵎⵓⵟⵟⵓⵏⵜ 
- ⴰⵎⴽ ⴰⵔⴰ ⵏⴼⵔⴳ ⵉ ⵡⴰⵔⵔⴰⵡ ⵙⴳ ⵉⵎⴽⵕⴰⴹ ⴳ ⵓⵥⵟⵟⴰ ⵏ ⵍⵉⵏⵜⵉⵔⵏⵉⵜ ? 
- ⵉⵙⴼⴽⴰ ⵉⵏⵉⵎⴰⵏⵏ : ⵎⴰⵜⵜⴰ ⵜⴰⵖⴰⵔⴰⵙⵜ ⵉ ⵓⴼⵔⴰⴳ ⵏⵏⵙⵏ ? 
- ⵜⵉⵡⵓⵔⵉⵡⵉⵏ ⵉⵖⵓⴷⴰⵏ ⴳ ⵓⵙⵡⵓⴷⴷⵓ ⵉⵕⵡⴰⵏ ⵏ ⵉⵙⴼⴽⴰ ⵉⵏⵉⵎⴰⵏⵏ 
- ⴰⵎⴽ ⴰⵔⴰ ⵜⵙⵏⵖⴷⴷ ⵉⵙⴼⴽⴰ ⵉ ⵢⵉⵎⴰⵏ ⵏⵏⴽ ? 
- ⵉⵙⵖⵍⴰⴼ 

ⴰⵎⴰⵡⴰⵍ 

 ⴰⵙⴽⵉⵔⴽⵙ ⵉⵖⴱⴰⵏ : ⵜⵓⵙⴽⵔⴰ ⵏ ⵉⴼⵉⴷⵢⵓⵜⵏ ⵉⵜⵜⵓⴷⵖⵍⵏ ⵙ ⵓⴱⴷⴷⵍ ⵏ ⵜⵓⵎⴰⵢⵉⵏ ⴷ ⵡⵓⵔⴰⵔ ⴷⵉⴳⵙⵏ ⴰⴼⴰⴷ ⴰⴷ ⴱⴰⵏⵏ ⴳ 

ⵜⵉⵣⵡⵉⵔⵉ ⴰⵎ ⵉⵙ ⴳⴰⵏ ⵡⵉⵏ ⵜⵉⴷⵜ ; ⵜⴰⵜⵉⴽⵏⵓⵍⵓⵊⵉⵜ ⴰⴷ ⵜⵚⴽⴰ ⵅⴼ ⵜⵉⴳⵣⵉ ⵜⴰⵎⴳⵓⵔⵉⵜ ? ⴷⴰ ⵜⵙⵎⵓⵏ ⴽⵉⴳⴰⵏ ⵏ ⵜⵡⵍⴰⴼⵉⵏ 

ⴷ ⵉⴳⵣⵣⵓⵎⵏ ⵏ ⵉⴼⵉⴷⵢⵓⵜⵏ ⴷ ⵉⵣⵎⵎⵉⵎⵏ ⵏ ⵉⵎⵙⵍⵉ ⵏ ⴽⵔⴰ ⵏ ⵓⴼⴰⴳⵏ ⴰⴼⴰⴷ ⴰⴷ ⵉⵜⵜⵓⵙⴽⵔ ⵢⴰⵏ ⵓⴼⵉⴷⵢⵓ ⴰⵎⴰⵢⵏⵓ ⴰⵔ ⴷⵉⴳⵙ 

ⵉⵜⵜⵉⵏⵉ ⵓⴼⴳⴰⵏ ⴰⵡⴰⵍ ⵓⵔ ⵉⴳⵉⵏ ⵡⵉⵏⵏⵙ ⵏⵖ ⴷⴰ ⵉⵙⵙⴽⴰⵔ ⴽⵔⴰ ⵏⵏⴰ ⵓⵔ ⵉⵙⵙⴽⵉⵔ ⴳ ⵜⵉⵍⴰⵡⵜ ; 
  
ⴰⵙⵏⵖⴷ ⵏ ⵜⵉⴷⵜⵉⵏ : ⵜⴰⵎⵀⵍⵜ ⵏ ⵓⵙⵖⵥⵏ ⵏ ⵜⵉⴷⵜ ⴷ ⵜⵏⵖⴷⵉ ⵏ ⵉⵏⵖⵎⵉⵙⵏ ⴷ ⵉⵙⴼⴽⴰ ⵏⵏⴰ ⵉⵣⵣⵉⴳⵉⵣⵏ ⴳ ⵓⵙⴰⵢⵔⴰⵔ 

ⴰⵎⵓⵟⵟⵓⵏ, ⵍⵍⴰⵏ ⴽⵉⴳⴰⵏ ⵏ ⵉⵖⴰⵡⴰⵙⵏ ⴷ ⵡⴰⴷⴽⴽⵯⴰⵏⵏ ⵏⵏⴰ ⵢⵓⴳⴳⴰⵏ ⵅⴼ ⵜⵎⵀⵍⵜ ⴰⴷ. 
  
ⵓⵔⴰⵔ ⵏ ⴱⵓⴱⵊⵉ PUBG : ⵉⴼⴼⵖ ⴷ ⵡⵓⵔⴰⵔ ⴰⴷ ⴳ 23 ⵎⴰⵕⵚ 2017 ⴳ ⵉⵎⴰⵙⵙⵏ ⵏ ⵓⵎⵙⵙⵉⴹⵏ, ⵉⵜⵜⵓⵢⴰⵙⵙⵏ ⴽⵉⴳⴰⵏ 

ⴳ ⵓⵙⴳⴳⵯⴰⵙ ⵏ 2018 ⴳ ⵉⵜⵉⵍⵉⴼⵓⵏⵏ ⵓⵎⵖⵉⵙⵏ.  ⵉⴳⴰ PUBG ⵓⵔⴰⵔ ⵏ ⵉⵎⵏⵖⵉ ⵏⵏⴰ ⵉⵚⴽⴰⵏ ⵅⴼ ⵓⵍⵓⴳⵏ ⵏ « ⴰⴷ ⵉⴷⴷⵔ 

ⵓⵎⴰⴷⵓⵙ », ⴷⴰ ⵉⵙⵙⵏⵜⴰⵢ ⵡⵓⵔⴰⵔ ⵙ ⵜⵎⵉⴹⵉ ⵏ ⵉⵎⵓⵔⴰⵔⵏ ⴰⵔ ⵜⵙⴰⵍⴰ ⵙ ⵜⵔⵏⵉ ⵏ ⵢⴰⵏ ⵓⵎⵓⵔⴰⵔ ⵏⵖ ⵢⴰⵜ ⵜⵔⴰⴱⴱⵓⵜ. ⵉⴳⴰ 

ⵓⵔⴰⵔ ⵙ ⴱⴰⵟⵍ ⴷⴰ ⵜⵙⵎⵓⵏ ⵉⵎⵓⵔⴰⵔ ⵙⴳ ⴽⵉⴳⴰⵏ ⵏ ⵜⵎⵓⵔⴰ ⵏ ⵓⵎⴰⴹⴰⵍ ⴳ ⵓⵙⴰⵢⵙ ⵏ ⵉⵎⵏⵖⵉ, ⴰⵔ ⴰⵙⵏ ⵜⴰⴽⴽⴰ ⵜⵉⵔⵎⵜ ⵏ ⴰⴷ 

ⵎⵙⴰⵡⴰⵍⵏ ⴳⵔⴰⵙⵏ ⴳ ⵢⴰⵏ ⵓⵣⵎⵣ ⵓⵔ ⵉⵍⵉⵏ ⵉⵡⵜⵜⴰ, ⵎⴰⵛⴰ ⵜⴻⵜⵜⵓⵙⵏⴼⵍ ⵜⵉⴳⴰⵔⴰ ⵢⴰⴷ ⵙⴳ ⵢⴰⵏ ⵡⵓⵔⴰⵔ ⵏ ⵜⵓⵎⵔⵜ ⵖⵔ 

ⴰⴷⴷⴽⴽⵯⴰⵏ ⵏ ⵉⵎⵏⵖⵉ ⵜⴳ ⵜⴰⵎⵏⵜⵉⵍⵜ ⵏ ⴽⵉⴳⴰⵏ ⵏ ⵜⵓⵏⵖⵉⵎⴰⵏ ⴳ ⵓⵎⴰⴹⴰⵍ. 
  
ⴳⴰⵔ ⴰⵙⵢⴰⴼⴰ ⵏ ⵡⴰⵔⵔⴰⵡ : ⴰⵙⵢⴰⴼⴰ ⵏ ⵡⴰⵔⵔⴰⵡ ⴷ ⵉⵎⵥⵢⴰⵏⵏ ⴳ ⵓⵙⵏⵓⵍⴼⵓ ⵏ ⴳⴰⵔ ⵜⵓⵎⴰⵢⵉⵏ. 
  
ⵜⵉⴽⵕⴹⵉ ⵙ ⵓⴱⵔⵉⴷ ⵏ ⵍⵉⵏⵜⵉⵔⵏⵉⵜ : ⴰⵙⵡⵓⵔⵉ ⵏ ⵓⵥⵟⵟⴰ ⵏ ⵍⵉⵏⵜⵉⵔⵏⵉⵜ ⴳ ⵓⵡⵜⵜⴰⵙ ⵏ ⴰⴷ ⴹⴰⵚⵏ ⵔⴳⵎⵏ ⵎⴷⴷⵏ ⵙ ⵄⵏⵡⴰ ⴷ 

ⵙ ⵡⵓⴷⵎ ⵓⵎⴰⴷⵓ. 
  
ⵜⴰⴷⵓⵜ ⵜⴰⵡⵙⵢⴰⵏⵜ ⵅⴼ ⵡⴰⵔⵔⴰⵡ : ⵜⴳⴰ ⴰⴱⴽⴽⵉⴹ ⵙ ⵡⵓⴷⵎ ⴰⵡⵙⵢⴰⵏ ⴷⴰ ⵜ ⵉⵙⵙⴽⴰⵔ ⵓⵔⴳⴰⵣ ⴰⵅⴰⵜⴰⵔ ⵅⴼ ⵉⵛⵉⵔⵔⴰⵏ. 

ⵉⵙⵎⵓⵏ ⵢⵉⴳⵉ ⵢⴰⴷ ⵜⵉⴽⵕⴹⵉ ⵜⴰⵡⵙⵢⴰⵏⵜ ⵙ ⵉⵛⵉⵔⵔⴰⵏ ⴷ ⵓⵙⵢⴰⴼⴰ ⵏ ⵉⵎⵥⵢⴰⵏⵏ ⴳ ⵓⵏⵓⵍⴼⵓ ⵏ ⴳⴰⵔ ⵜⵓⵎⴰⵢⵉⵏ ⴷ ⴽⵔⴰ ⵢⴰⴹⵏ 

ⴳ ⵓⵢⵏⵏⴰ ⵉⵣⴷⵉⵏ ⴷ ⵓⵙⵙⵉⵣⴷⵔ ⵏ ⵡⵓⴷⴷⵓⵔ ⵏ ⵉⵛⵉⵔⵔⵉ ⴷ ⵓⵙⴰⵙⵜⵍ ⵏⵏⵙ ⴰⴷⵓⵙⴰⵏ. 
  
ⴰⵙⵍⴳⴰⵎⵓ ⴰⵎⴰⵡⵍⴰⵏ :  ⵉⴳⴰ ⴰⵙⵔⵔⵓⵙ ⵏ ⵉⵎⴰⵡⵍⴰⵏ ⵏⵖ ⵉⵎⴰⴳⴳⴰⵢⵏ ⵉ ⵢⴰⵏ ⵓⵖⴰⵡⴰⵙ ⴰⵎⵓⵟⵟⵓⵏ ⴰⴳⵓⵏⵙ ⵏ ⵉⵎⴰⵙⵙⵏ ⵏ ⵡⴰⵔⵔⴰⵡ 

ⵉⵣⴷⵉⵏ ⴷ ⵍⵉⵏⵜⵉⵔⵏⵉⵜ ⴰⴼⴰⴷ ⴰⴷ ⴰⴳⴳⵯⵏ ⵅⴼ ⵜⵡⵓⵔⵉⵡⵉⵏ ⵜⵉⵎⵓⵟⵟⵓⵏⵉⵏ ⵏⵏⵙⵏ ⵏⵖ ⴰⴼⴰⴷ ⴰⴷ ⴰⵙⵏ ⵙⵙⴳⴷⵍⵏ ⴰⴷⴰⴼ ⵖⵔ ⴽⵔⴰ ⵏ 

ⴳⴰⵔ ⵉⵙⵉⵜⵏ. 
  
ⵉⵙⴷⴰⵡⵏ ⵉ ⵓⵙⵎⵏⵉⴷ ⵏ ⵓⵣⴷⴰⵢ : ⴳⴰⵏ ⵉⵙⴷⴰⵡⵏ ⵏⵏⴰ ⵉⵖⵉⵢⵏ ⴰⴷ ⵉⵜⵜⵓⵅⵣⵏ ⵅⴼ ⵓⵎⵙⵙⵉⴹⵏ ⵉⵥⵍⵉⵏ ⵉⵙⴽ ⵏⵖ ⴽⵔⴰ ⵏ ⵡⴰⵢⴰⴹ ⴳ 

ⵉⵎⴰⵙⵙⵏ ⵉⵣⴷⵉⵏ ⴷ ⵍⵉⵏⵜⵉⵔⵏⵉⵜ ⴰⴷⴷⴰⵢ ⵜⵓⴷⴼⴷ ⵖⵔ ⴽⵔⴰ ⵏ ⵓⵙⵉⵜ. ⴷⴰ ⵜⵜⵓⵙⵡⵓⵔⵉⵏ ⵉⵙⴷⴰⵡⵏ ⴰⴷ ⵉ ⵓⴹⴼⴼⵓⵕ ⵏ 

ⵓⵎⵓⵙⵙⵓ ⵏⵏⴽ ⴰⴳⵓⵏⵙ ⵏ ⵉⵙⵉⵜⵏ ⵉⵍⵉⴽⵟⵕⵓⵏⵉⵢⵏ ⴷ ⵓⵙⵖⵓⴷⴰ ⵏ ⵢⵉⵔⵎ ⵏ ⵜⵖⵓⵔⵉ ⵉⵥⵍⵉⵏ ⵉⵙⴽ ⴷ ⵓⵙⵎⵏⵉⴷ ⵏ ⵓⵙⵓⵙⵙⵏ 

ⵉⵜⵜⵓⵙⵡⴰⵍⵏ. 
  
ⵉⵙⵓⵙⵙⵏⵏ ⵉⵜⵜⵓⵙⵡⴰⵍⴰⵏ : ⴷⴰ ⵜⵙⵡⵓⵔⵉ ⵜⴻⵜⵉⵇⵏⵉⵢⵜ ⵏ ⵉⵙⵓⵙⵙⵏⵏ ⵉⵜⵜⵓⵙⵡⴰⵍⴰⵏ ⵅⴼ ⵓⵚⴰⴹⴼ ⴷ ⵓⴹⴼⴼⵓⵕ ⵏ ⵉⵏⵔⵣⴰⴼ ⵏ 

ⵍⵉⵏⵜⵉⵔⵏⵉⵜ ⴷ ⵓⵙⴼⵙⵉ ⵏ ⵜⵡⵓⵔⵉⵡⵉⵏ ⵜⵉⵎⵓⵟⵟⵓⵏⵉⵏ ⵏⵏⵙⵏ ⴰⴼⴰⴷ ⴰⴷ ⵉⵜⵜⵓⵢⴰⵙⵙⵏ ⵓⵡⵜⵜⴰⵙ ⵏⵏⵙⵏ ⴷ ⵉⵙⵓⵜⵓⵔⵏ ⵏⵏⵙⵏ ⴷ ⴰⴼⴰⴷ 

ⴰⴷ ⴰⵙ ⴰⵣⵏⵏ ⵉⵍⵖⵓⵜⵏ ⴰⵙⵏ ⴷ ⵢⵓⵙⴰⵏ. 

 



7 

ⴰⵍⵍⴰⵙ ⵏ ⵓⵙⵡⵓⵜⵜⵙ : ⵉⴳⴰ ⵜⴰⵎⵀⵍⵜ ⵉⵍⵍⴰⵏ ⴳⵔ ⵉⵙⵟⵕⴰⵜⵉⵊⵉⵢⵏ ⵏ ⵓⵙⵡⵡⵇ ⵉⵍⵉⴽⵟⵕⵓⵏⵉ, ⵉⴳⴰ 

ⴰⵍⵍⴰⵙ ⵏ ⵓⵙⵡⵓⵜⵜⵙ ⵏ ⵉⴼⴳⴰⵏⵏ ⵏⵏⴰ ⵣⵡⴰⵔ ⵉⵙⵙⴽⵏ ⵉⵙ ⵖⵓⵔⵙⵏ ⵢⴰⵜ ⵜⴰⵢⵔⵉ ⵏ ⵢⴰⵏ ⵓⵢⴰⴼⵓ ⵏⵖ ⵢⴰⵜ 

ⵜⵏⴰⴼⵓⵜ ⵉⵥⵍⵉⵏ, ⵙ ⵓⴱⵔⵉⴷ ⵏ ⵓⵙⵙⵓⵙⵙⵏ ⵉⵜⵜⵓⵙⵡⴰⵍⵏ ⵏⵏⴰ ⴷⴰ ⵢⴰⵙⵏ ⵉⵜⵜⵓⵙⴽⴰⵏⵏ ⴰⴷⴷⴰⵢ ⴷⴰ 

ⵇⵇⴰⵔⵏ ⴳ ⵍⵉⵏⵜⵉⵔⵏⵉⵜ. ⴷⴰ ⵜⵜⵓⵡⴰⵜⵜⴰⵙⵏ ⵡⴰⵏⴰⵡⵏ ⴰⴷ ⵏ ⵉⵎⴷⴰⵏⵏ ⴰⵔ ⵜⵜⵓⵢⴰⵙⵙⴰⵏⵏ ⵙ ⵜⵖⴰⵔⴰⵙⵜ ⵏ 

ⵉⵙⴷⴰⵡⵏ ⵏ ⵓⵙⵎⵏⵉⴷ ⵏ ⵓⵣⴷⴰⵢ.  

  

ⵜⵉⵏⵎⵎⴰⵍⵉⵏ ⵜⵉⴳⵍⴰⵎⵉⵏ : ⴳⴰⵏⵜ ⵉⵏⵖⵎⵉⵙⵏ ⵏⵏⴰ ⴷⴰ ⵉⵜⵜⵓⵙⵡⵓⵔⵉⵏ ⵉ ⵓⴳⵍⴰⵎ ⵏ ⵜⵏⵎⵎⴰⵍⵉⵏ ⵉⵍⵍⴰⵏ ⴳ 

ⵜⵙⵏⴰ ⵏ ⵍⵡⵉⴱ ⵏⵖ ⴽⵔⴰ ⵏ ⵓⵙⴷⴰⵡ. 

  

ⴰⵥⵟⵟⴰ ⴰⵎⵔⴷⵓ ⵉⵥⵍⵉⵏ : ⵜⴳⴰ ⵢⴰⵜ ⵜⵉⵇⵏⵉⵢⴰ ⵏⵏⴰ ⴷⴰ ⵉⵜⵜⴰⴷⵊⴰⵏ ⵉⵎⵙⵡⵓⵔⴰ ⵙⴳ ⵜⴰⴳⴳⵓⴳⵜ ⴰⴷ 

ⵎⵢⴰⵡⴰⴹⵏ ⵙ ⵍⴰⵎⴰⵏ ⴷ ⵓⵥⵟⵟⴰ ⵉⵥⵍⵉⵏ. 

  

ⴰⵏⴳⵔⴰⵡ ⴰⵎⴰⵜⴰⵢ ⵉ ⵓⴼⵔⴰⴳ ⵏ ⵓⴼⴰⵢⵍⵓ : ⵜⴳⴰ ⵉⵜⵙ ⵏ ⵉⵍⵓⴳⵏⵏ ⵏⵏⴰ ⵉⵜⵜⵓⵙⵔⵙⵏ ⵙⴳ ⵖⵓⵔ ⵡⴰⵎⵓⵏ 

ⴰⵓⵕⵓⴱⴱⵉ ⵉ ⵓⴼⵔⴰⴳ ⵏ ⵉⵣⵔⴼⴰⵏ ⴷ ⵜⵎⵥⵍⵉⵢⵉⵏ ⵏ ⵉⴼⵔⴷⵉⵙⵏ ⴰⴳⵓⵏⵙ ⵏ ⵡⴰⵎⵓⵏ ⴰⵓⵕⵓⴱⴱⵉ. 
 



8 



9 

ⵜⴰⵣⵡⴰⵔⵓⵜ 

ⵢⴰⵖⵓⵍ ⵓⵙⴰⵢⵔⴰⵔ ⴰⵎⵓⵟⵟⵓⵏ ⵉⴳⴰ ⴰⵙⵙⴰ ⵜⵉⵖⵎⵔⵜ ⵜⴰⴷⵙⵍⴰⵏⵜ ⴷ ⵓⵙⵍⵎⴰⴷ ⴰⴷⵙⵍⴰⵏ ⵉ ⵢⵉⴽⵣ ⵏ ⵜⴷⵍⵙⴰ ⴷ 

ⵓⵣⵣⵉⴳⵣ ⵏⵏⵙ. ⵏⴻⵏⵥⴰ ⴰⴽⴽⵯ ⵉⵙ ⵜⴰⴷⵍⵙⴰ ⵏ ⵓⵙⵏⵖⵎⵙ, ⵏⵖ ⵜⴰⴷⵍⵙⴰ ⵜⴰⵙⵍⵉⵥⵕⵜ, ⵜⴳⴰ ⴳ ⵓⵣⵎⵣ ⴰⴷ 

ⵜⴰⵎⵓⵟⵟⵓⵏⵜ ⵙ ⵓⵎⴰⵜⴰ. ⵉⵇⵇⴰⵏ ⴰⵖ ⵏ ⴰⴷ ⵏⵙⴼⴰⵡ ⵅⴼ ⵓⵔⵎⵎⵓⵙ ⵏ ⵜⴷⵍⵙⵉⵡⵉⵏ ⵜⵉⵎⵓⵟⵟⵓⵏⵉⵏ, ⵏⵏⴰ ⴷⴰ ⵉⵙⵙⴽⴰⵏⵏ 

ⴰⵎⵢⴰⵏⴰⵡ ⵏ ⵜⴷⵍⵙⵉⵡⵉⵏ ⴰⴳⵓⵏⵙ ⵏ ⵓⵙⴰⵢⵔⴰⵔ ⴰⵎⵓⵟⵟⵓⵏ. 

ⵉⵇⵇⴰⵏ ⵏ ⴷⵉⵖ ⴰⴷ ⵏⴻⵏⵥⵓ ⵉⵙ ⵢⴰⵖⵓⵍ ⵉⴳⴰ ⵓⵥⵟⵟⴰ ⵏ ⵍⵉⵏⵜⵉⵔⵏⵉⵜ ⵜⵉⴷⵜ ⵜⴰⵏⴰⵎⵓⵏⵜ ⵉⵜⵜⴰⴷⵊⴰⵏ ⵜⵉⵎⵉⵜⴰⵔ ⵅⴼ 

ⵡⴰⵏⴰⵡⵏ ⵏ ⵓⵙⵡⵓⵔⵉ ⵏⵏⵖ ⵏ ⵓⵏⵖⵎⵉⵙ ⴷ ⵜⵡⵍⴰⴼⵜ ⴷ ⵉⵎⵙⵍⵉ. 

ⵉⴳⴰ ⵍⵉⵏⵜⵉⵔⵏⵉⵜ ⵢⴰⵜ ⵜⵔⵙⵍⵜ ⵜⴰⵅⴰⵜⴰⵔⵜ ⴳ ⵓⵙⵏⴼⵍ ⴰⴷⵍⴰⵙⴰⵏ ⵏⵏⴰ ⴷⴰ ⵏⵜⵜⵉⵥⵉⵕ ⴰⵙⵙⴰ, ⴰⵛⴽⵓ ⵓⵔ ⵍⵉⵏ 

ⴰⵡⵜⵜⵓ ⵉⵎⴰⵙⵙⵏ ⵉⵜⵉⵇⵏⵉⵢⵏ ⵏⵏⴰ ⵉⵍⵍⴰⵏ ⴳ ⵓⵙⴰⵢⵔⴰⵔ ⴰⵎⵓⵟⵟⵓⵏ (ⵉⵇⵇⵉⵎⴰ ⴰⵣⵎⵣ ⵉⴳⴳⵓⵜⵏ ⴱⵍⴰ ⵉⵡⵜⵜⴰ) 

ⵉⵙⵙⵏⴼⵍ ⵉⵣⴷⴰⵢⵏ ⵏⵏⵖ ⴷ ⵓⵎⴰⴹⴰⵍ ⴰⵖ ⵉⵜⵜⵉⵏ ⴷ ⵉⵙⵏⴼⵍ ⴰⴽⴽⵯ ⵎⴰ ⵉⵖⵉⵢⵏ ⴰⴷ « ⵉⵜⵜⵓⵖⵔ , ⵉⵜⵜⵓⵢⴰⵏⵏⴰⵢ 

ⵉⵜⵜⵓⵙⴼⵍⴷ .»   

ⵜⴳⴰ ⵜⵎⵙⵜⴳⴳⴰⵔⵜ ⵏ ⵓⴼⵔⴰⴳ ⵏ ⵉⵄⵔⵔⵉⵎⵏ ⴷ ⵡⴰⵔⵔⴰⵡ ⵢⴰⵜ ⵜⵎⴰⵙⴰⵢⵜ ⵏ ⵓⴳⵔⴰⵡ ⵏ ⵉⵜⵉⵇⵏⵉⵢⵏ, ⴰⵛⴽⵓ ⵍⵍⴰⵏ 

ⴷⴰⵜ ⵉⵎⵉⵣⵉ ⴰⵅⴰⵜⴰⵔ ⵏ ⵜⴷⵍⵙⵉⵡⵉⵏ ⵜⵉⵎⵓⵟⵟⵓⵏⵉⵏ ⵏⵏⴰ ⴷⴰ ⵉⵜⵜⵓⵙⵏⴼⴰⵍⵏ ⴰⵔ ⵜⵜⵓⵙⵎⴰⵢⵏⵓⵜⵏ ⵉⵙⴱⴷⴰⴷⵏ ⵏⵏⵙ ⴽⵓ 

ⵜⵉⴽⴽⵍⵜ, ⴰⵔ ⵜⴻⵜⵜⵎⵓⵜⵜⵓⵢ ⴳ ⵡⴰⴷⴷⴽⴽⵯⴰⵏⵏ ⵉⵎⵓⵟⵟⵓⵏⵏ ⴷ ⵉⵙⵉⵜⵏ ⵉⵏⴰⵎⵓⵏⵏ. ⵓⵔ ⴷⴰ ⵜⵜⵉⵙⵉⵏⵏ ⵉⴷ ⴱⴰⴱ ⵏ 

ⵉⵛⵉⵔⵔⴰⵏ ⵎⴰ ⴷⴰ ⵉⵜⵜⵊⵕⵓⵏ ⵉ ⵡⴰⵔⵔⴰⵡ ⴰⴷⴷⴰⵢ ⵍⵍⴰⵏ ⵖⴰⵙ ⵏⵉⵜⵏⵉ ⴷⴰⵜ ⵉⵎⵉⵥⴰⵕⵏ. ⴰⵡⴷ ⴰⴷⴷⴰⵢ ⵙⵙⵏⵏ 

ⴰⵢⴰⵏⵏ, ⵓⵔ ⴷⴰ ⵜⵜⴰⴽⵉⵏ ⵙ ⵜⵉⴷⵜ ⵏ ⵓⵙⴽⴽⵉⵏ. 

ⴷⴰ ⵕⵥⵎⵏ ⵉⵄⵔⵔⵉⵎⵏ (ⵉⵎⵥⵢⴰⵏⵏ ⵙ ⵓⵎⴰⵜⴰ) ⵙ ⵢⵉⵙⵎ ⵏⵏⵙⵏ ⵜⵉⴷⴰⴱⵓⵜⵉⵏ ⵏⵖ ⴰⵎⵓⵏ ⴳ ⵜⴷⴰⴱⵓⵜⵉⵏ ⵏⵏⴰ ⵢⴰⵙⵏ 

ⵉⵙⵙⵓⵙⵎⵏ, ⴰⵔ ⵣⵓⵣⵣⵓⵔⵏ ⵜⵓⵎⴰⵢⵉⵏ ⴳ ⵍⵍⴰⵏⵜ ⵜⵡⵍⴰⴼⵉⵏ ⵏⵏⵙⵏ ⴰⵔ ⵙⵏⵉⵎⵎⵉⵔⵏ ⵡⵉⵏⵏⴰ ⵉⴷⵙⵏ ⵢⴰⵎⵓⵏ ⴰⵔ ⴰⵙⵏ 

ⵜⵜⵉⵏⵉⵏ ⴰⴷ ⴰⵙⵏ ⴰⴷⵊⵏ ⵉⵅⴼⴰⵡⴰⵍⵏ ⵏⵏⵙⵏ, ⴰⵔ ⵜⵜⵎⵢⴰⵡⴰⴹⵏ ⴷ ⵎⴷⴷⵏ ⵓⵔ ⵉⵜⵜⵓⵢⴰⵙⵙⵏⵏ ⵙⴳ ⵓⵎⴰⴹⴰⵍ ⴰⴽⴽⵯ. ⴰⵔ 

ⴰⵙⵏ ⵢⵉⴽⴽⵉ ⵓⵙⴰⵢⵔⴰⵔ ⴰⵎⵓⵟⵟⵓⵏ ⵉ ⵉⵛⵉⵔⵔⴰⵏ ⵜⵉⵍⴻⵍⵍⵉ ⵏ ⵓⵡⵏⵏⵉ ⴱⵕⵕⴰ ⵏ ⵜⴰⵙⵙⴰⵙⵜ ⵏ ⵉⵅⴰⵜⴰⵔⵏ. 

ⴳ ⵢⵉⴳⵔ ⴰⴷ, ⵉⵖⵓⴷⴰ ⴰⴷ ⵉⵜⵜⵓⵙⵔⵙ ⵢⴰⵏ ⵡⴰⵍⵍⴰⵍ ⵏ ⵜⴰⴷⵓⵢⵜ ⵜⴰⵎⵓⵟⵟⵓⵏⵜ ⵜⴻⵜⵜⵓⴼⴽⴰⵏ ⵉⵎⴰⵙⵙⵏ ⵉ 

ⵡⴰⵔⵔⴰⵡ ⴷ ⵉⵄⵔⵔⵉⵎⵏ ⴷ ⵉⵎⴰⵡⵍⴰⵏ ⵏⵏⵙⵏ ⴰⴼⴰⴷ ⴰⴷ ⵙⵙⴰⵔⴰⵏ ⴳ ⵓⵙⴰⵢⵔⴰⵔ ⴰⵎⵓⵟⵟⵓⵏ, ⴰⴳⴰⵔⵓ ⵏⵏⴰⵖ ⵡⴰⵔ 

ⵉⵡⵜⵜⴰ ⵏⵏⴰ ⴳ ⴳⴳⵓⵜⵏ ⵉⵎⵉⵣⴰⵏ. 

« ⴰⵙⵡⵓⵔⵉ ⵏ ⵍⴰⵏⵜⵉⵔⵏⵉⵜ ⵙ ⵜⵖⵍⵉⴼⵜ ⵉⵙⵎⴷⵏ », ⵉⴳⴰ ⴰⵡⵜⵜⴰⵙ ⴰⴷⵙⵍⴰⵏ ⵏ ⵓⵎⴰⵏⴰⵔ ⴰⴷ ⵏⵏⴰ ⵉⵜⵜⵓⵙⴽⵔⵏ ⴳ 

ⵓⵙⴰⵜⵉ ⵏ ⵓⴳⵔⴰⵡ ⵏ ⵜⵡⵓⵔⵉ ⵉⵥⵍⵉⵏ ⵙ ⵓⵙⴳⵓⵎ ⵏ ⵉⵜⵉⵇⵏⵉⵢⵏ ⴷ ⵉⵎⴰⵙⵙⵏ ⵏ ⵓⵙⵏⵖⵎⵙ ⴰⵎⵓⵟⵟⵓⵏ. ⴷⴰ 

ⵉⵙⵙⵎⵏⵉⴷ ⵉⵎⴰⵙⵙⵏ ⵉ ⵓⵣⵣⵉⴳⵣ ⵏ ⵜⵣⵎⵎⴰⵔ ⵏ ⵓⵏⵥⴰ ⵙⴳ ⵓⵏⵖⵎⵉⵙ ⴷ ⵡⵓⵣⵓⴼ ⵅⴼ ⴳⴰⵔ ⵜⵓⵎⴰⵢⵉⵏ ⴷ 

ⵓⴼⵔⴰⴳ ⵏ ⵉⵙⴼⴽⴰ ⵉⵏⵉⵎⴰⵏⵏ ⴷ ⴷⵉⵖ, ⵉⵎⴰⵙⵙⵏ ⵎⴳⴰⵍ ⴰⵏⴳⴰⴹ ⴰⵎⵓⵟⵟⵓⵏ. 

ⴰⵎⴽ ⴷⴰ ⵜⴻⵜⵜⵎⵓⵜⵜⵓⵢ ⵜⵓⵎⴰⵢⵜ ⵏⵏⴰ ⵙ ⵢⴰⵎⵓ ⴽⵔⴰ ⴳ ⵉⵙⵉⵜⵏ ⵉⵏⴰⵎⵓⵏⵏ ? ⵎⴰⵢ ⵉⴳⴰⵏ ⵉⵏⵎⵉⵙⵏ ⵏ ⵜⴽⵔⴽⴰⵙ ? ⵉⵙ 

ⵜⴳⴰ ⵜⴻⵜⵉⵇⵏⵉⵜ ⵏ ⵓⵙⴽⵉⵔⴽⵙ ⵉⵖⴱⴰⵏ ⵓⵔⴰⵔ ⵙ ⵜⵡⵍⴰⴼⵜ ? ⵉⵙ ⵖⵉⵢⵏⵜ ⵜⵏⵥⵕⵉⵏ ⵉⵜⵜⵓⵣⵓⵣⵣⵔⵏ ⴳ 

ⵓⵙⴰⵢⵔⴰⵔ ⴰⵎⵓⵟⵟⵓⵏ ⴰⴷ ⴳⵏⵜ ⵉⵎⵉⵣⵉ ⵅⴼ ⵉⵛⵉⵔⵔⴰⵏ ⴷ ⵉⵄⵔⵔⵉⵎⵏ ? 

ⴷⴰ ⵉⵙⵙⵎⵏⵉⴷ ⵓⵎⴰⵏⴰⵔ ⴰⴷ ⵜⵉⵎⵔⵓⵔⵉⵏ ⴰⵔ ⵉⵙⵙⵓⵎⵓⵔ ⵉⵎⴰⵙⵙⵏ ⵏ ⵓⵎⵓⵢⴷ ⴰⵎⵓⵟⵟⵓⵏ ⴰⵔ ⵉⵙⵙⵎⵏⴰⴷ 

ⵉⵏⵓⵕⵥⵓⵎⵏ ⵉ ⵓⴹⵎⴰⵏ ⵏ ⵓⵙⵙⴰⵔⴰ (ⴷⵔⵓⵖ) ⴱⵍⴰ ⵉⵎⵉⵣⵉ ⵉ ⵉⵛⵉⵔⵔⴰⵏ ⴷ ⵉⵎⴰⵡⵍⴰⵏ ⵏⵏⵙⵏ. ⵍⵍⴰⵏ ⵡⵓⵏⵓⵖⵏ ⴳ 

ⵓⵎⴰⵏⴰⵔ ⴰⴷ ⵏⵏⴰ ⵔⴰⴷ ⵉⵙⵙⵉⴽⵣ ⴰⵎⵙⴰⵡⴰⵍ ⵉⵚⴽⴰⵏ ⵅⴼ ⵜⵖⵍⵉⴼⵜ ⴳⵔ ⵉⵛⵉⵔⵔⴰⵏ ⴷ ⵉⵎⴰⵡⵍⴰⵏ ⵏⵏⵙⵏ, ⴷ 

ⵓⵣⵓⵔⵜ ⵏ ⵉⵅⴰⵜⴰⵔⵏ, ⴷ ⵓⵙⵏⵓⵍⴼⵓ ⵏ ⵉⵙⴰⵢⵔⴰⵔⵏ ⵡⴰⵔ ⵉⵎⵉⵥⴰⵕ ⴳ ⵜⴳⵎⵎⵉ. 

ⴷⴰ ⵢⴰⵡⵏ ⵏⵙⵙⵉⵜⵉⵎ ⵜⴰⵖⵓⵔⵉ ⵉⵖⵓⴷⴰⵏ ⵉⵕⵡⴰⵏ ⴳ ⵓⵡⵜⵜⴰⵙ ⵏ ⵓⵙⵡⵓⵔⵉ ⵏ ⵍⵉⵏⵜⵉⵔⵏⵉⵜ ⵙ ⵜⵖⵍⵉⴼⵜ ⵉⵙⵎⴷⵏ. 

  

ⵏⴰⵕⵊⵉⵙ ⵕⴰⵖⵖⴰⵢ 

ⵜⴰⴳⵎⴰⵎⵜ ⵏ ⵓⵙⵇⵇⵉⵎ ⴰⵎⴰⵜⵜⴰⵢ ⵏ ⵓⵎⵢⴰⵡⴰⴹ ⴰⵙⵍⵉⵥⵕ 

ⵜⴰⵙⵍⵡⴰⵢⵜ ⵏ ⵓⴳⵔⴰⵡ ⵏ ⵜⵡⵓⵔⵉ ⵉⵥⵍⵉⵏ ⵙ ⵓⵙⴳⵓⵎ « ⵉⵜⵉⵇⵏⵉⵢⵏ ⴷ ⵉⵎⴰⵙⵙⵏ ⵏ ⵓⵙⵏⵖⵎⵙ ⴰⵎⵓⵟⵟⵓⵏ »

ⴰⵎⵢⴰⵡⴰⴹ ⵉⴳⴳⵓⵜⵏ ⴳ ⵍⵉⵏⵜⵉⵔⵏⵉⵜ ⴷ ⵓⵏⴳⴰⴹ ⵅⴼ ⵓⵥⵟⵟⴰ ⴰⵎⵓⵟⵟⵓⵏ ⴰⴳⵣⵣⵓⵎ 

1 
 

- ⴰⵎⵢⴰⵡⴰⴹ ⴷ ⵍⴰⵏⵜⵉⵔⵏⵉⵜ ⵉⴳⴰ ⵜ ⴰⴷ ⵖⵓⵔⴽ ⵢⵉⵍⵉ ⵓⵣⴷⴰⵢ 

ⴷ ⵓⵎⴰⴹⴰⵍ. ⴷ ⵡⴰⴷⴰⴼ ⵖⵔ ⵜⴻⵜⵉⴽⵏⵓⵍⵓⵊⵉⵜ ⵉⴳⴰ ⵢⴰⵏ 

ⵓⴼⵔⴷⵉⵙ ⵏ ⵜⵉⴳⵎⵉ ⵅⴼ ⴽⵉⴳⴰⵏ ⵏ ⵉⵙⵡⵉⵔⵏ ; 

 - ⴷⴰ ⵉⵜⵜⵓⵎⵓ ⵓⵎⵢⴰⵡⴰⴹ ⴷ ⵍⴰⵏⵜⵉⵔⵏⵉⵜ ⴳ ⵓⵙⴱⴷⴷ ⵏ 

ⵉⵎⵣⴰⵔⴰⵢⵏ ⴳ ⵢⵉⵡⴹ ⵖⵔ ⴰⵏⵖⵎⵉⵙ ⴷ ⵓⵙⴱⵓⵖⵔ ⵙⴳ 

ⵜⵓⵙⵙⵏⴰ ; 

 - ⴰⵎⴰⵏⴰⵔ ⴰⴷ ⵓⵔ ⵖⵓⵔⵙ ⴰⵡⵜⵜⴰⵙ ⵏ ⴰⴷ ⵉⵙⵙⴼⵔⵖ ⴰⵏⴰⵡⵏ ⵏ 

ⵓⵎⵢⴰⵡⴰⴹ ⴰⵎⵓⵟⵟⵓⵏ ⵖⵓⵔ ⵉⵄⵔⵔⵉⵎⵏ ⴷ ⵉⵛⵉⵔⵔⴰⵏ, ⵉⵔⴰ ⴰⴷ 

ⵉⵙⵙⴼⵔⴽ ⵙ ⵜⵓⵙⵓⵔⵉⵏ ⵏⵏⴰ ⵔⴰⴷ ⵢⴰⴷⵊ ⵓⵙⵡⵓⵔⵉ ⵓⵏⴳⵉⴹ ⵏ 

ⵍⴰⵏⵜⵉⵔⵏⵉⵜ ; 

 - ⴰⵎⵢⴰⵡⴰⴹ ⴷ ⵍⴰⵏⵜⵉⵔⵏⵉⵜ ⵖⵓⵔⵙ ⴰⵏⴰⵎⴽ ⵓⵎⵏⵉⴳ ! 
 

ⵉⵇⵉⵎⵉ ⴷⴰⵜ ⵉⵎⵉⵥⴰⵔ ⴰⵣⵎⵣ ⵉⵖⵣⵣⵉⴼⵏ  
 

ⵜⵡⵉ ⴷ ⵜⵖⵓⵔⵉ ⵏⵏⴰ ⵜⵥⵕⴳ ⵜⵙⵏⵓⵔⴰⵢⵜ ⵜⴰⵏⴰⵎⵓⵔⵜ ⵏ ⵓⵙⵍⴳⵏ ⵏ ⵓⵎⵢⴰⵡⴰⴹ ⴰⵙⴳⴳⵯⴰⵙ ⵏ 2020 ⵅⴼ 

ⵜⴻⵜⵉⴽⵏⵓⵍⵓⵊⵉⵜ ⵏ ⵓⵙⵏⵖⵎⵙ ⴷ ⵓⵎⵢⴰⵡⴰⴹ ⴳ ⵍⵎⵖⵔⵉⴱ ⴰⵢⴰⴷ : 

87.7% ⵏ ⵉⵛⵉⵔⵔⴰⵏ ⵏⵏⴰ ⵖⵓⵔ ⵉⵍⵍⴰ ⴳ ⵍⵄⵎⵕ ⴳⵔ 5 ⴷ 14 ⵏ ⵉⵙⴳⴳⵯⴰⵙⵏ ⵖⵓⵔⵙⵏ ⵜⵉⵍⵉⴼⵓⵏ ⴰⵎⴰⵜⵜⴰⵢ, ⴷ 

85.5% ⴷⵉⴳⵙⵏ ⵖⵓⵔⵙ ⵜⵉⵍⵉⴼⵓⵏ ⴰⵎⵉⵖⵉⵙ. 

80.5% ⴳ ⵡⴰⵏⴰⵡ ⵏ ⵍⵄⵎⵕ ⴰⴷ ⴷⴰ ⵜⵜⴰⴷⴼⵏ ⵖⵔ ⴰⵥⵟⵟⴰ ⵏ ⵍⴰⵏⵜⵉⵔⵏⵉⵜ, 75.6 ⵙⴳ ⴷⵉⴳⵙⵏ ⴷⴰ ⵜⵜⵎⵢⴰⵡⴰⴹⵏ 

ⴷ ⵍⴰⵏⵜⵉⵔⵏⵉⵜ ⵙ ⵜⴷⵔⵙⵉ ⵢⴰⵜ ⵜⵉⴽⴽⵍⵜ ⵉ ⵡⴰⵙⵙ. 

97,9% ⴷⵉⴳⵙⵏ ⴷⴰ ⵙⵡⵓⵔⵉⵏ ⵉⵙⵉⵜⵏ ⵏ ⵓⵎⵢⴰⵡⴰⴹ ⴰⵏⴰⵎⵓⵏ*. 

•ⴰⴼⴰⴷ ⴰⴷ ⵜⵥⵕⴷ ⵜⴰⵖⵓⵔⵉ ⵢⴰⴷ ⵏⵏⴰ ⵜⵥⵕⴳ ⵜⵙⵏⵓⵔⴰⵢⵜ ⵜⴰⵏⴰⵎⵓⵔⵜ ⵏ ⵓⵙⵍⴳⵏ ⵏ ⵓⵎⵢⴰⵡⴰⴹ ⴰⵙⴳⴳⵯⴰⵙ ⵏ 

2019 ⵅⴼ ⵜⴻⵜⵉⴽⵏⵓⵍⵓⵊⵉⵜ ⵏ ⵓⵙⵏⵖⵎⵙ ⴷ ⵓⵎⵢⴰⵡⴰⴹ ⴳ ⵍⵎⵖⵔⵉⴱ, ⵜⵖⵉⵢⴷ ⴰⴷ ⵜⵔⵣⴼⴷ ⴰⵙⵉⵜ ⴰⴷ :  
 

https://www.anrt.ma/sites/default/files/publications/enquete-tic-_2019-fr.pdf 

ⵜⵡⵉ ⴷ ⵜⵖⵓⵔⵉ ⵏ ⵜⵙⵏⵓⵔⴰⵢⵜ ⵜⴰⵏⴰⵎⵓⵔⵜ ⵏ ⵓⵙⵍⴳⵏ ⵏ ⵓⵎⵢⴰⵡⴰⴹ ⴰⵙⴳⴳⵯⴰⵙ ⵏ 2018  

ⵅⴼ ⵜⵏⵎⵎⴰⵍ ⴰⵢⴰⴷ :  

ⴷⴰ ⵜⵜⴰⵙⵉ ⵜⵉⵍⵉⴼⵉⵣⵢⵓⵏ 43.% ⵏ ⵓⵣⵎⵣ ⵢⵓⵔⴰⵏ ⵏ 

ⵉⵛⵉⵔⵔⴰⵏ ⵢⵉⵡⴹⵏ ⴳ ⵍⵄⵎⵕ ⴷⴷⴰⵡ ⵏ 15 ⵏ 

ⵉⵙⴳⴳⵯⴰⵙⵏ, ⴰⵢⵏⵏⴰ ⵢⴰⴽⵙⵓⵍⵏ ⴷ ⴽⵔⴰⴹⵜ ⵜⵙⴰⵔⴰⴳⵉⵏ ⴳ 

ⵡⴰⵙⵙ*. 

ⵓⴼⴼ ⵕⵎⵉⵖ !!  

ⵔⵉⵖ ⴰⴷ ⵓⵔⴰⵔⵖ 

       PUBG 

ⴷⴰ ⵣⵣⵔⴰⵢⵏ ⵉⵛⵉⵔⵔⴰⵏ 12 ⵏ ⵜⵓⵙⴷⵉⴷⵉⵏ ⴳ ⵓⵥⵟⵟⴰ ⵏ 

ⵍⴰⵏⵜⵉⵔⵏⵉⵜ, ⴰⵢⵏⵏⴰ ⵢⴰⴽⵙⵓⵍⵏ ⴷ 4 ⵏ ⵜⵓⵙⴷⵉⴷⵉⵏ ⵓⴳⴰⵔ ⵏ 

ⵜⴰⵎⵎⴰⵙⵜ ⵉⵜⵜⵓⵣⵎⵎⴻⵎⵏ ⵖⵓⵔ ⵉⵅⴰⵜⴰⵔⵏ (8 ⵏ ⵜⵓⵙⴷⵉⴷⵉⵏ). 

ⴰⵔ ⵉⵜⵜⴱⴷⴷⴰⵍ ⵓⵣⵎⵣ ⴰⴷ ⵙⴳ 21 ⵏ ⵜⵓⵙⴷⵉⴷⵉⵏ ⴳ 

ⵡⴰⵎⵎⴰⵙ ⵏ ⵜⵎⴷⵉⵏⵜ ⵖⵔ ⵙⵏⴰⵜ ⵜⵓⵙⴷⵉⴷⵉⵏ ⴳ ⵡⴰⵎⵎⴰⵙ 

ⴰⴼⴰⵔⴰⵏ.  ⴷⴰ ⵙⵡⵓⵔⵉⵏ ⵉⵛⵉⵔⵔⴰⵏ ⵍⴰⵏⵜⵉⵔⵏⵉⵜ   ⴳ ⵓⵎⴰⵜⴰ ⵉ 

ⵓⵎⵢⴰⵡⴰⴹ ⴷ ⵉⵙⵉⵜⵏ ⵉⵏⴰⵎⵓⵏⵏ, ⵖⴰⵙ 5% ⴰⵢ ⵉⴳⴰ ⵓⵣⵎⵣ ⵏⵏⴰ ⴷⴰ 

ⵙⵜⵜⵉⵏ ⵉ ⵓⵔⵣⵓ ⴰⵏⵎⵍⴰⵏ. 

ⴷⴰ ⵣⵣⵔⵓⵢⵏ ⵉⵛⵉⵔⵔⴰⵏ ⵉⵎⵖⵔⴰⴱⵉⵢⵏ ⵖⴰⵙ ⵙⵏⴰⵜ 

ⵜⵓⵙⴷⵉⴷⵉⵏ ⴳ ⵜⵓⵏⵏⵓⵏⵜ ⴷ ⵢⴰⵜ ⵜⵓⴷⵙⵉⴷⵜ ⴳ ⵜⵖⵓⵔⵉ 

ⴳ ⵡⴰⵙⵙ. 

* ⵜⵉⵏⵎⵎⴰⵍ ⵜⵉⵏⴰⵎⵓⵏⵉⵏ ⵏ ⵜⵙⵎⵉⵔⵉⵜ ⵜⴰⵎⴰⵜⵜⴰⵢⵜ ⵏ ⵓⵙⵉⵖⵡⵙ (ⵜⴰⵥⵕⵉⴳⵜ ⵏ 2020) 



ⴰⵏⵣⴰⵖ ⵏ ⵡⴰⵔⵔⴰⵡ ⵉⵎⵥⵢⴰⵏⵏ ⵖⵔ ⵉⵎⵉⵥⴰⵕ ⴷⴰ 

ⵉⵙⵙⵏⵜⴰⵢ ⵣⵉⴽ  
 

ⵎⴰⵢ ⵜⵜ ⵢⴰⵖⵏ? 

ⴼⴽⴰⵜ ⴰⵙ ⴰⵢⵏⵏⴰ ⵜⵔⴰ!  

ⵎⴰⵎⴰ ⴰⵍⵓ! 

ⵎⴰⵎⴰ ⴰⵍⵓ! 

ⴷⴰ ⵜⵜⵓⵏⵣⴰⵖⵏ ⵉⵛⵉⵔⵔⴰⵏ ⵖⵔ ⵉⵎⵉⵥⴰⵕ ⴰⵍⵍⵉⴳ ⴷⴰ ⵜⴷⵡⵡⴰⵅⵏ ⴰⴷⴷⴰⵢ 

ⴰⵙⵏ ⵜⵜⵓⵙⵔⵙ ⴳⵔ ⵉⴼⴰⵙⵙⵏ. ⵢⴰⵖⵓⵍ ⵓⵎⵉⵥⴰⵕ ⵉⴳⴰ ⵜⴰⵙⴰⵔⵓⵜ ⵏ 

ⴽⵓⵍⵛⵉ, ⵉⴳⴰ ⵓⵔⴰⵔ ⵏ ⵉⵛⵉⵔⵔⴰⵏ ⴷ ⵡⴰⵍⵍⴰⵍ ⵏ ⵓⵙⵕⵚⴰ ⵏⵏⵙ ⴷ ⵜⵉⴹⴰⴼ 

ⵏⵏⵙ. ⵜⴰⵢⴰⴼⵓⵜ ⵜⴳⴰ ⵜⵜ ⴰⴷ ⵉⴳⵎ ⵉⵛⵉⵔⵔⵉ ⴳⵔ ⵜⵎⵙⵙⵓⴹⴹⵜ ⴷ 

ⵉⵎⵉⵥⴰⵕ. 

ⵙⵙⵖⴹⴼⵏⵜ ⵜⵖⵓⵔⵉⵡⵉⵏ ⵜⵉⵎⵣⵡⵓⵔⴰ ⵉ ⵜⴹⵓⵚⵉ ⵏ ⵓⵏⵍⵍⵉ ⴷ ⵢⵉⵎⴰⵏ ⵙ 

ⵓⵙⵡⵓⵔⵉ ⵉⵎⵉⵥⴰⵕ ⵖⵓⵔ ⵉⵛⵉⵔⵔⴰⵏ ⵉⵎⵥⵢⴰⵏⵏ. 

ⵙⵙⴽⵏⵏⵜ ⵜⵖⵓⵔⵉⵡⵉⵏ ⵉⵙ ⴷⴰⵜ ⵉⵎⵉⵥⴰⵕ ⵖⵓⵔⵙ ⵜⴰⴹⵓⵚⵉ ⵓⵔ ⵉⵖⵓⴷⴰⵏ 

ⵅⴼ ⵓⵏⵍⵍⵉ ⴷ ⵓⵍⵎⴰⴷ ⵏ ⵉⴼⵓⴽⵙⵏ ⵉⴷⵙⵍⴰⵏⵏ. ⴰⵔ ⴷⵉⵖ ⵉⵜⵜⵎⴰⵟⴰⵍ 

ⵓⵙⵉⵡⵍ ⵙ ⵜⵎⵏⵜⵉⵍⵜ ⵏ ⵜⵎⵓⵖⵍⵉ ⵜⴰⵖⵣⵣⴰⴼⵜ ⴳ ⵉⵎⵉⵥⴰⵕ. 

ⴰⵎⴽ ⴰⵔⴰ ⵏⵏⵉⵙⵉⵏ ⴰⵏⴳⴰⴹ ⴰⵎⵓⵟⵟⵓⵏ ⵖⵓⵔ ⵡⴰⵔⵔⴰⵡ ? 

ⵉⵜⵙ ⵏ ⵉⵏⵎⵎⴰⵍⵏ ⴷⴰ ⵙⵙⴽⴰⵏⵏ  

ⴰⵏⴳⴰⴹ ⵖⵓⵔ ⵉⵛⵉⵔⵔⴰⵏ 

 1. ⵓⵔ ⴷⴰ ⵉⵜⵜⵏⴱⴰⴹ ⵉⵛⵉⵔⵔⵉ ⴳ ⵓⵣⵎⵣ ⵏⵏⴰ ⴷⴰ ⵉⵣⵣⵔⴰⵢ 

ⴷⴰⵜ ⵓⵎⵉⵥⴰⵕ, ⵢⵉⵔⵉ ⵓⴳⴰⵔ ; 
 

2. ⴰⴷⴷⴰⵢ ⴰⵙ ⵜⵙⴰⵡⵍⴷ ⵅⴼ ⵓⵢⴰⴷ, ⴷⴰ ⵉⵜⵜⵏⴽⴰⵕ  

ⴰⴷⴷⴰⴷ ⴰⴷ ⵏⵖ ⵉⵙⵙⴷⵔⵉⵙ ⴳ ⵜⵉⴷⵜ ⵏ ⵓⵙⴽⴽⵉⵏ ⴰⴷ ; 

3. ⴷⴰ ⵉⵜⵜⵣⵄⴰⴼ ⴽⵉⴳⴰⵏ ⴰⴷⴷⴰⵢ ⵓⵔ ⵉⵎⵢⴰⵡⴰⴷ ⴷ ⵍⴰⵏⵜⵉⵔⵏⵉⵜ ; 
 

4. ⴷⴰ ⵉⵜⵜⴰⴽⵉ ⵉⵛⵉⵔⵔⵉ ⵙ ⵍⵅⵡⴰ ⴷ ⵓⵇⵍⵍⵇ ⴰⴷⴷⴰⵢ ⵉⴱⴹⴰ ⴷ 

ⵓⵎⵉⵥⴰⵕ ⴷ ⵓⵔ ⴷⴰ ⵉⵜⵜⵉⵍⵉ ⴰⵡⴷ ⵢⴰⵜ ⵜⵡⵓⵔⵉ ⵢⴰⴹⵏ, ⴰⵡⴷ 

ⵜⵉⵏⵏⴰ ⴰⵡⴰⵔ ⵉⵏⵏⵓⵎ. 

ⴰⵔⵔⴰⵡ ⴷ ⵉⵎⵉⵥⴰⵕ: ⵜⴰⵎⵙⵜⴳⴳⴰⵔⵜ ⵏⵏⵖ ⴰⴽⴽⵯ  

ⴰⴷⴷⴰⵢ ⵉⵍⵍⴰ ⵉⵛⵉⵔⵔⵉ ⴳ ⵜⵉⴽⵍⵉ ⵏ ⵓⵚⴽⴰⵡ ⵏ ⵉⴼⵓⴽⵙⵏ ⵏⵏⵙ ⴰⵔ 

ⵉⵙⵅⵉⵜⵉⵔ ⵜⴰⴽⴽⴰⵢⵉⵏ ⵏⵏⵙ ⵙ ⵙⵎⵎⵓⵙ, ⴰⵏⵏⴰⵢ ⵓⵣⴷⵉⵔ ⵏ ⵜⵡⵍⴰⴼⵉⵏ ⵅⴼ 

ⵉⵎⵉⵥⴰⵕ ⴷⴰ ⵜ ⵉⵜⵜⵔⴰⵔⴰ ⵉⴳⴰ ⵖⴰⵙ ⴰⵎⴰⵏⵏⴰⵢ ⵉⵜⵜⵇⴱⴰⵍⵏ ⴰⴽⴽⵯ ⴰⵢⵏⵏⴰ 

ⵉⵥⵕⴰ, ⴰⵢⴰ « ⵉⵖⵉⵢ » ⴰⴷ ⵉⴹⴰⵚ « ⴽⵔⴰ ⵏ ⵜⵉⴽⴽⴰⵍ » ⵜⵉⴳⵎⵉ ⵏⵏⵙ, 

ⵉⵎⵉⵣⵉ ⵔⴰⴷ ⵉⵎⵖⵓⵔ ⵅⴼ ⵜⵡⵓⵔⵉⵡⵉⵏ ⵏ ⵢⵉⴽⵣ ⴰⵎⵎ ⵓⵃⵙⴰⵢ ⴷ 

ⵜⵖⴹⴼⵜ ⴷ ⵓⵎⵓⵙⵙⵓ. 

ⵉⵖⵉⵢ ⴰⴷ ⵉⴹⴰⵚ ⵓⵙⵡⵓⵔ ⵏ ⵉⵎⵉⵥⴰⵕ ⴳ ⵓⵡⵜⴰⵢ ⴰⵎⵏⵣⵓ ⵜⴷⵓⵙⵉ ⵏⵏⵙ, 

ⵓⵔ ⵔⴰⴷ ⵉⵜⵜⴻⵟⵟⵙ ⵉⵔⵏⵓ ⵓⵙⵜⴰⵍ ⵏⵏⵙ ⴰⵛⴽⵓ ⵓⵔ ⴷⴰ ⵉⵜⵜⵎⵓⵙⵙⵓ ⴰⵔ 

ⵖⵓⵔⵙ ⵜⵜⵉⵍⵉⵏⵜ ⵜⵎⵓⴽⵔⵉⵙⵉⵏ ⵉⵅⴰⵜⵔⵏ ⴳ ⵓⵙⵡⵉⵔ ⵏ ⵉⵥⵕⵉ. 

ⵉⵙⵖⵍⴰⴼ ⵏ ⵜⵏⵎⴰⵍⴰⵢⵜ ⵏ ⵜⴷⵓⵙⵉ ⵜⴰⴳⵔⴰⵖⵍⴰⵏⵜ ⴳ ⵓⵢⵏⵏⴰ ⵉⵣⴷⵉⵏ ⴷ ⵓⵙⵡⵓⵔⵉ ⵏ 

ⵡⴰⵔⵔⴰⵡ ⵉ ⵉⵎⵉⵥⴰⵕ : ⴰⴷ ⵜⵜⵓⵙⴽⵔⵏ ⵡⵓⵎⵍⴰⵏ ⴰⴷ ⴱⵍⴰ ⵉⵙⴽⵔⴰⴼ 

ⴷⴰⵜ ⵓⵡⵜⴰⵢ ⵏ ⵙⵉⵏ ⵉⵙⴳⴳⴰⵙⵏ, ⴰⴷ ⵓⵔ ⵉⵜⵜⵇⵉⵎⴰ ⵉⵛⵉⵔⵔⵉ ⴷⴰⵜ 

ⵉⵎⵉⵥⴰⵕ. ⵉⵇⵇⴰⵏ ⵏ ⴰⴷ ⵍⵎⴷⵏ ⴰⴷ ⵇⵇⴰⵔⵏ ⵜⵉⵏⴼⵓⵙⵉⵏ ⴰⵔ ⵜⵜⴳⴳⴰⵏ 

ⵜⵉⵡⵓⵔⵉⵡⵉⵏ ⵏ ⵜⵓⵏⵏⵓⵏⵜ ; 

 
ⵉⵛⵉⵔⵔⴰⵏ ⵖⵓⵔ ⵉⵍⵍⴰ ⴳ ⵓⵡⵜⴰⵢ ⵓⴳⴰⵔ ⵏ ⵙⵉⵏ 

ⵉⵙⴳⴳⴰⵙⵏ, ⴰⴷ ⵓⵔ ⵜⵜⵖⵉⵎⴰⵏ ⴷⴰⵜ ⵉⵎⵉⵥⴰⵕ ⵓⴳⴰⵔ ⵏ 

ⵙⵏⴰⵜ ⵜⵙⴰⵔⴰⴳⵉⵏ ⵉ ⵡⴰⵙⵙ ⴰⴷ ⴰⵏⵏⴰⵢⵏ ⵜⵉⵍⵉⴼⵉⵣⵢⵓⵏ ⵏⵖ 

ⵉⴼⵉⴷⵢⵓⵜⵏ ⵏⵖ ⵓⵔⴰⵔⵏ ⵏ ⵓⵎⵙⵙⵓⴷⵙ. ⵉⵇⵇⴰⵏ ⵏ ⴰⴷ ⵇⵇⴰⵔⵏ 

ⵜⵉⵏⴼⵓⵙⵉⵏ ⴰⵔ ⵜⵜⴳⴳⴰⵏ ⵜⵉⵡⵓⵔⵉⵡⵉⵏ ⵏ ⵜⵓⵏⵏⵓⵏⵜ ; 

ⵎⵇⵇⴰⵕ ⵉⵍⵍⴰ ⴳ ⵙⵙⵓⵇ ⴽⵉⴳⴰⵏ ⵏ ⵉⵎⴰⵙⵙⵏ ⵏ 

ⵜⵇⴰⵕⵉⴹⵉⵏ ⵏ ⵓⵙⵙⵍⵎⴷ ⴷ ⵡⵓⵔⴰⵔⵏ ⵉⵙⴳⵎⴰⵏⵏ ⵅⴼ 

ⵓⵎⵉⵥⴰⵕ, ⵉⵇⵇⴰⵏ ⵏ ⴰⴷ ⵜⵜⵓⵙⵡⵓⵔⵉⵏ ⵖⴰⵙ ⵉⵜⵙ ⵏ 

ⵜⵉⴽⴽⴰⵍ, ⵙ ⵓⵎⵔⵏⵓ ⵏ ⵡⵓⵔⴰⵔⵏ ⵉⴽⵍⴰⵙⵉⴽⵉⵢⵏ 

ⵉⵜⵜⵓⵡⴰⵙⵙⵏⵏ (ⴰⵙⵏⴰⵢ ⵏ ⵜⵡⵍⴰⴼⵉⵏ ⵉⵜⵜⵓⵢⴰⴱⴱⵉⵏ ⴷ 

ⵡⵓⵔⴰⵔⵏ ⵉⵎⵓⴽⴽⵓⵥⵏ ⴷ ⵉⴼⵔⴷⵉⵙⵏ ⵏ ⵜⵓⵚⴽⴰ) ; 

ⵇⵇⴰⵏⵏⵜ ⵏ ⵜⵉⴹⴰⴼ ⵏ ⵉⵎⴰⵡⵍⴰⵏ ⴳ ⵓⵣⵎⵣ ⵏ ⵓⵙⵡⵓⵔⵉ ⵏ 

ⵡⴰⵔⵔⴰⵡ ⵉ ⵍⴰⵏⵜⵉⵔⵏⵉⵜ ⴷ ⵡⴰⵏⴰⵡ ⵏ ⵓⵎⵢⴰⵡⴰⴹ ⵏⵏⵙⵏ 

ⴰⵎⵓⵟⵟⵓⵏ, ⴰⴼⴰⴷ ⴰⴷ ⵜⵜⵓⵙⵡⵓⵔⵉⵏ ⵉⵎⵉⵥⴰⵕ ⵙ ⵡⵓⴷⵎ 

ⴰⴷⵓⵙⴰⵏ ⴷ ⵜⵖⵍⵉⴼⵜ ⵉⵙⵎⴷⵏ. 

ⵉⴹⵉⵚ ⵏ ⵓⵎⵛⴰⵛⴽⴰ ⴷ ⵓⵏⴳⵔⴰⵡ ⵏ ⵜⵖⵓⵔⵉ ⵙ ⵜⵓⴳⴳⵓⴳⵜ 

ⴰⴽⴷ ⵓⵏⴳⵔⴰⵡ ⵏ ⵓⵙⵍⵎⴷ ⵙ ⵜⵓⴳⴳⵓⴳⵜ, ⵉⴱⴰⵢⵏ ⴷ ⵡⴰⵏⴰⵡ ⴰⵎⴰⵢⵏⵓ ⵏ ⵓⵎⵢⴰⵡⴰⴹ ⵙ ⵍⴰⵏⵜⵉⵔⵏⵉⵜ 

 ⴼⴼⵖⵏ ⴷ ⵉⵍⵓⴳⵏⵏ ⵉⵎⴰⵢⵏⵓⵜⵏ ⵅⴼ ⵓⴼⵔⴰⴳ ⴰⴷⵓⵙⴰⵏ ⵏⵏⴰ ⴷ ⵢⵉⵡⵉⵏ ⵜⵉⵖⴰⵔⴰⵙⵉⵏ ⵏ ⵓⵙⴱⴷⴷ ⵏ ⵓⴼⵉⵔⵓⵙ 

ⴽⵓⵕⵓⵏⴰ ⴰⵎⴰⵢⵏⵓ : ⴰⴷ ⵏⵍⵎⴷ ⵏⵙⵙⵉⵡⴹ ⵜⴰⵎⵓⵙⵙⵏⵉ, ⵉⵇⵇⴰⵏ ⵏ ⴰⴷ ⵏⵇⵇⵉⵎ ⴳ ⵓⵎⵢⴰⵡⴰⴹ ⵙ ⵍⴰⵏⵜⵉⵔⵏⵉⵜ. 

ⴰⵖⵓⵍⵏ ⵉⵎⵙⵙⵓⴷⵙⵏ ⴷ ⵉⵜⵉⵍⵉⴼⵓⵏⵏ ⴷ ⵜⴰⵍⵡⴰⵃⵉⵏ ⵓⵎⵥⵏⵜ ⴰⴷⵖⴰⵔ ⵏ ⵜⴼⵍⵡⵉⵜ. 

ⴷⴰ ⵜⵜⵎⵢⴰⵡⴰⴹⵏ ⵉⵄⵔⵔⵉⵎⵏ ⴷ ⵉⵎⵥⵢⴰⵏⵏ ⵙ 

ⵍⴰⵏⵜⵉⵔⵏⵉⵜ ⴳ ⵜⴰⴷⴷⵔⵡⵉⵏ ⵏⵏⵙⵏ ⵎⴰ ⵉⵍⴰ 

ⵓⵣⵎⵣ, ⴰⵔ ⵜⵜⵉⵏⵉⵏ ⵉⵙ ⴷⴰ ⵇⵇⴰⵔⵏ ⵙ 

ⵜⵓⴳⴳⵓⴳⵜ. ⵉⵙ ⵓⵔ ⵍⵍⵉⵏ ⵉⵎⵉⵣⴰ ⴳ ⵓⵥⵍⴰⵢ ⵉ 

ⵓⵎⵢⴰⵡⴰⴹ ⴷ ⵍⴰⵏⵜⵉⵔⵏⵉⵜ ⴳ ⵓⵣⵎⵣ ⵏ 

ⴽⵓⵕⵓⵏⴰ ? 

  

ⴰⴼⵏⵉⵇ ⵏ ⵉⵎⴰⵙⵙⵏ 

ⵎⴰⵜⵜⴰ ⵓⵕⵥⵥⵓⵎ ⵉ ⵜⵎⵓⴽⵔⵉⵙⵉⵏ ⵏ ⵓⵎⵢⴰⵡⴰⴹ ⴰⵎⵓⵟⵟⵓⵏ ⴷ 

ⵢⵓⵙⴰⵏ ⵏⵏⴰ ⵓⵔ ⵔⴰⴷ ⵉⴳ ⴰⵏⴳⴰⴹ ? 

ⵍⵍⴰⵏⵜ ⴽⵉⴳⴰⵏ ⵏ ⵜⴻⵜⵉⵇⵏⵉⵢⵉⵏ ⵉⵡⵀⵏⵏ ⵉ ⵓⵙⴱⴷⴷ ⵏ ⵓⵏⴳⴰⴹ : 

 1. ⴰⵣⵓⵔⵜ ⵏ ⵉⵎⴰⵡⵍⴰⵏ 

ⴷⴰ ⵙⵖⵓⵢⵢⵓⵏ ⵉⵎⴰⵡⵍⴰⵏ ⵙⴳ ⵓⵏⴳⴰⴹ ⵏ ⵡⴰⵔⵔⴰⵡ ⵏⵏⵙⵏ ⵅⴼ 

ⵉⵎⵉⵥⴰⵕ, ⵏⵜⵜⴰ ⵀⴰⵜ ⵏⵉⵜⵏⵉ ⵏⵉⵜ ⴷⴰ ⵣⵣⵔⴰⵢⵏ ⴰⵣⵎⵣ ⵏⵏⵙⵏ 

ⴷⴰⵜ ⵉⵎⵉⵥⴰⵕ ⵏⵏⴰⵖ. 

ⴰⵙⵙⴼⴰⵡ ⴰⵎⵣⵡⴰⵔⵓ ⵏ ⵜⵎⵓⵏⵉ ⵏ ⵉⵄⵔⵔⵉⵎⵏ ⴷ ⵡⴰⵔⵔⴰⵡ ⴳ 

ⵓⵙⵡⵓⵔⵉ ⵏ ⵍⴰⵏⵜⵉⵔⵏⵉⵜ ⵉⴳⴰ ⴰⴷ ⵏⴻⵏⴱⴹ ⵏⴽⵯⵏⵉ ⴷ ⵉⵎⵣⵡⵓⵔⴰ 

ⴳ ⵓⵣⵎⵣ ⵏⵏⴰ ⴷⴰ ⵏⵣⵣⵔⴰⵢ ⴷⴰⵜ ⵓⵎⵉⵥⴰⵕ. 

  
 

 
2. ⴰⵙⴱⴷⴷ ⵏ ⵉⵙⵙⵓⴼⵔⵉⵜⵏ 

ⵉⵇⵇⴰⵏ ⵏ ⴰⴷ ⵜⵜⵓⵙⴱⴷⴷⵏ ⵉⵙⵙⵓⴼⵔⵉⵜⵏ ⵏ ⵉⵖⴰⵡⴰⵙⵏ ⵏ 

ⵓⵜⵉⵍⵉⴼⵓⵏ ⴰⴼⴰⴷ ⴰⴷ ⵉⵙⴱⴷⴷ ⵜⴰⵙⵙⴰⵙⵜ ⵏⵏⴰ ⵓⵔ 

ⵉⵖⵓⴷⴰⵏ. ⵏⵖⵉⵢ ⴷⵉⵖ ⴰⴷ ⵏⵙⵜⵉ ⴰⵢⵏⵏⴰ ⴷ ⵉⴱⴰⵢⵏⵏ ⵅⴼ 

ⵓⵎⵉⵥⴰⵕ ⴳ ⵉⵙⵙⵓⴼⵔⵉⵜⵏ ⵏ ⵍⵡⴰⵟⵙⴰⴱ ⴷ 

ⴼⴰⵢⵙⴱⵓⴽ ⴷ ⵜⵉⴽⵜⵓⴽ ⵏⵖ ⴰⵥⵟⵟⴰ ⴰⵏⴰⵎⵓⵏ ⵢⴰⴹⵏ. ⵙ 

ⵓⵢⴰ ⵔⴰⴷ ⵏⵙⵙⴷⵔⵉⵙ ⴳ ⵓⵏⵓⵔⵣ ⴰⵎⴰⵜⴰⵢ ⵏ 

ⵓⵙⵙⴰⵔⴰ ⴳ ⵜⵉⵍⵉⴼⵓⵏ.
. 

3. ⴰⵙⵏⵓⵍⴼⵓ ⵏ ⵉⵙⴰⵢⵔⴰⵔ ⵡⴰⵔ ⵉⵎⵉⵥⴰⵕ ⴰⴳⵓⵏⵙ ⵏ 

ⵜⴳⵎⵎⵉ : 

 

ⴷⴰ ⵉⵜⵜⵓⵎⵓ ⵓⵙⵏⵓⵍⴼⵓ ⵏ ⵉⵙⴰⵢⵔⴰⵔⵏ ⵡⴰⵔ 

ⵉⵎⵉⵥⴰⵕ ⴳ ⵓⵙⴷⵔⵉⵙ ⵏ ⵓⵣⵎⵣ ⵏⵏⴰ ⴷⴰ 

ⵉⵜⵜⵓⵣⵔⴰⵢⵏ ⴷⴰⵜ ⴰⵙⵏ ⴷ ⵓⵙⵔⵓⵙ ⵏ ⵜⵎⵢⵓⵔⵉⵏ 

ⵜⵉⵎⴰⵢⵏⵓⵜⵉⵏ. 

ⵙⴳⴷⵍⴰⵜ ⵉ ⵉⵛⵉⵔⵔⴰⵏ ⵏ ⴷⴷⴰⵡ ⵙⵉⵏ ⵉⵙⴳⴳⵯⴰⵙⵏ ⵏ ⴰⴷ 

ⵇⵇⵉⵎⵏ ⴷⴰⵜ ⵉⵎⵉⵥⴰⵕ, ⵙⵙⴷⵔⵉⵙⴰⵜ ⴰⴽⴽⵯ ⴳ ⵓⵙⵡⵓⵔⵉ 

ⵏⵏⵙⵏ ⵉ ⵉⵛⵉⵔⵔⴰⵏ ⴷⴷⴰⵡ ⵏ 5 ⵏ ⵉⵙⴳⴳⵯⴰⵙⵏ, ⵎⵓⵏⴰⵜ ⴷ 

ⵡⴰⵔⵔⴰⵡ ⵏⵏⵓⵏ ⵉⵍⴰⵏ ⴷⴷⴰⵡ ⵏ 10 ⵏ ⵉⵙⴳⴳⵯⴰⵙⵏ ⴳ ⵓⵙⵙⴰⵔⴰ 

ⴳ ⵍⴰⵏⵜⵉⵔⵏⵉⵜ, ⵙⵙⵍⵎⴷⴰⵜ ⴰⵙⵏ ⵜⵉⴹⴰⴼ ⵜⵉⵏⵉⵎⴰⵏⵉⵏ. 

ⴷⴼⴼⵉⵔ ⴰⵡⵜⴰⵢ ⵏ ⵎⵔⴰⵡ ⵏ ⵉⵙⴳⴳⵯⴰⵙⵏ, ⵔⴰⵔⴰⵜ ⵜⴰⵖⴹⴼⵜ 

ⵉ ⵜⵎⵉⵜⴰⵔ ⵏ ⵜⵕⵎⵉ ⵏ ⵡⴰⵔⵔⴰⵡ ⵏⵏⵓⵏ ⴷ ⵜⵢⴰⴼⵓⵜⵉⵏ ⵏⵏⵙⵏ 

ⵜⵉⵏⵎⵍⴰⵏⵉⵏ. 

ⵉⵡⵉⵏ ⴷ ⵉⵏⵎⵎⴰⵍⵏ ⵉⵎⴰⵢⵏⵓⵜⵏ ⵏⵏⴰ ⵜⵥⵕⴳ ⵜⵏⵎⴰⵍⴰⵢⵜ ⵏ ⵜⴷⵓⵙⵉ 

ⵜⴰⵎⴰⴹⵍⴰⵏⵜ ⴰⵙⴳⴳⵯⴰⵙ ⵏ 2019 ⴳ ⵓⵢⵏⵏⴰ ⵉⵥⵍⵉⵏ ⴷ ⵜⴷⵓⵙⵉ ⵏ 

ⵉⵎⵥⴰⵢⴰⵏⵏ ⵉⵙ ⴷ ⴰⵙⴳⴷⵍ ⵏ ⵉⵎⵉⵥⴰⵕ ⵉⵇⵇⴰⵏ ⵏ ⴰⴷ ⵢⵉⵍⵉ ⴳ ⵓⵡⵜⴰⵢ 

ⵏ ⵙⵉⵏ ⵉⵙⴳⴳⵯⴰⵙⵏ, ⵉⵜⵙ ⵏ ⵎⴷⴷⵏ ⵙⵜⵉⵏ ⴰⴷ ⵙⴳⴷⵍⵏ ⴰⴽⴽⵯ 

ⵍⴰⵏⵜⵉⵔⵏⵉⵜ ⵉ ⵡⴰⵔⵔⴰⵡ ⴷⴰⵜ ⵓⵡⵜⴰⵢ ⵏ ⴽⵕⴰⴹ ⵉⵙⴳⴳⵯⴰⵙⵏ. 



ⴰⴳⵣⵣⵓⵎ 

   2 
ⵜⵉⵏⵥⵕⵉⵏ ⵜⵉⵎⵓⵟⵟⵓⵏⵉⵏ ⵏⵏⴰ ⵉⵙⵡⵓⵜⵜⵙⵏ ⵉⵄⵔⵔⵉⵎⵏ 

ⵎⴰⵢ ⵜⵎⵙ  

ⵜⵏⵥⵕⵉ ⵢⴰⴷ?  

ⴳⴳⵓⵜⵏⵜ ⵜⵏⵥⵕⵉⵏ ⴳ ⵓⵥⵟⵟⴰ ⵏ ⵍⴰⵏⵜⵉⵔⵏⵉⵜ ⴰⵍⵍⵉⴳ ⵜ ⵥⵢⵢⵕⵏⵜ, ⴰⵛⴽⵓ ⴷⴰ ⵜⵙⵙⵏⵜⴰⵢ 

ⵙ ⵡⵓⵔⴰⵔ ⴳⵔ ⵉⵎⴷⴷⵓⴽⴽⵯⴰⵍ ⴰⵔ ⵜⵜⴳⴳⵔⴰ ⵙ ⵜⵡⴰⵖⵉⵜ. 

ⴷⴰ ⵜⵣⵔⵔⵉ ⵜⵏⵥⵕⵉⵜ ⵙⴳ ⵡⵓⵔⴰⵔ ⵉⵣⴷⴷⵉⴳⵏ, ⵉⵜⵜⵉⵏ ⵜⴳⴰ ⵜⵉⵏ ⵜⴰⴹⵚⴰ ⵙ ⵓⵎⴰⵜⴰ, 

ⵖⵔ ⵜⵏⵥⵕⵉⵜ ⵜⵉⵎⵉⵣⵉⵜ ⵏⵏⴰ ⴷⴰ ⵉⵜⵜⴰⵡⵉⵏ ⵖⵔ ⴰⵏⴰⵡⵏ ⴰⴽⴽⵯ ⵏ ⵓⴼⵔⵔⵓⵖ, ⴰⵔ ⵜⵜⴰⵡⵉ 

ⴰⵡⴷ ⵖⵔ ⵜⵎⵜⵜⴰⵏⵜ. 

ⴷⴰ ⵜⴻⵜⵜⵉⵍⵉ ⵜⵏⵥⵕⵉⵜ ⵙ ⵓⵎⴰⵜⴰ ⴳⵔ ⵉⵎⴷⴷⵓⴽⴽⵯⴰⵍ ⴰⵔ ⴷⵉⴳⵙ ⵜⵜⴰⵎⵓⵏ ⵅⴼ 

ⵓⵥⵟⵟⴰ ⵏ ⵓⵎⵢⴰⵡⴰⴹ ⴰⵏⴰⵎⵓⵏ, ⴰⵢⴰ ⴷⴰ ⵉⵙⵙⵉⴽⵉⵣ ⴰⵣⵓⵣⵣⵔ ⵏⵏⵙ ⴰⵎⵓⵟⵟⵓⵏ ⵉⵣⵔⴱⵏ. 

ⴰⵔ ⴷ ⵜⵜⴱⴰⵏⵏⵜ ⵜⵏⵥⵕⵉⵜⵉⵏ ⵜⵉⵎⴰⵢⵏⵓⵜⵉⵏ ⴽⵓ ⵜⵉⴽⴽⵍⵜ ⵅⴼ ⵓⵥⵟⵟⴰ ⵏ ⵍⴰⵏⵜⵉⵔⵏⵉⵜ , ⴷⴰ 

ⵜⴻⵜⵜⵎⵣⴰⵔⴰⵢ ⵜⵎⴷⵏⴰⵏⵜ ⵏⵏⵙⵏⵜ ⴳⵔ ⵉⵄⵔⵔⵉⵎⵏ ⴷ ⵙⴳ ⵓⴼⴳⴰⵏ ⵖⵔ ⵡⴰⵢⴹ. 

ⵜⵉⴹⴰⴼ ⴷ ⵓⵔⴰⵔ ⵏ ⵜⵖⴹⴼⵜ ⴰⵢ ⵏ ⵉⵇⵇⴰⵏⵏ ⴷⴰⵜ ⵜⵥⵕⵉⴳⵉⵏ ⴰⴷ ⴰⵛⴽⵓ ⵉⵄⵔⵔⵉⵎⵏ ⴰⴷ 

ⴷ ⵡⴰⵔⵔⴰⵡ ⵎⵥⵥⵉⵢⵏ ⴷⴰ ⵜⵜⴰⵎⵓⵏ ⵙ ⵓⵎⴰⵜⴰ ⴳ ⵜⵏⵥⵕⵉⵜⵉⵏ ⴰⴷ ⵙ ⵜⵓⴼⵔⴰ ⴷ ⵙ 

ⵜⴰⴳⴳⵓⴳⵜ ⵅⴼ ⵜⵎⵓⵖⵍⵉⵡⵉⵏ ⴰⴳⵓⵏⵙ ⵏ ⵍⴱⵢⵓⵜ ⵏⵏⵙⵏ. 

ⴰⵎⴽ ⴷ ⴱⴰⵏⵏⵜ ⵜⵏⵥⵕⵉⵜⵉⵏ ⴰⴷ ? 

ⵍⵍⴰⵏⵜ ⵜⵏⵥⵕⵉⵜⵉⵏ ⴷ ⵡⵓⵔⴰⵔⵏ ⵉⵎⵉⵣⵉⵜⵏ ⵙⴳ ⴽⵉⴳⴰⵏ ⵏ 

ⵓⵣⵎⵣ, ⵜⵜⵓⵣⵎⵎⴻⵎⵏ ⵢⵉⵔⵉⵎⵏ ⵉⵎⵣⵡⵓⵔⴰ ⵏ ⵡⵓⵔⴰⵔⵏ 

ⴰⴷ ⴳ ⵉⵙⴳⴳⵯⴰⵙⵏ ⵏ ⵙⵎⵎⵓⵙ ⵏ ⵜⵎⵔⴰⵡⵉⵏ ⵏ ⵜⴰⵙⵓⵜ 

ⵉⵣⵔⵉⵏ. 

ⵢⴰⵎⵓ  ⵓⵥⵟⵟⴰ ⵏ ⵍⴰⵏⵜⵉⵔⵏⵉⵜ ⴷ ⵉⵙⵉⵜⵏ ⵏ ⵓⵎⵢⴰⵡⴰⴹ 

ⴰⵏⴰⵎⵓⵏ ⵙ ⵡⵓⴷⵎ ⴰⴷⵙⵍⴰⵏ ⴳ ⵓⵣⵓⵣⵣⵔ ⵓⵣⵔⵉⴱ ⵏ 

ⵜⵏⵥⵕⵉⵜⵏ ⴰⴷ. ⵙ ⵢⵉⵙⵉ ⵏ ⵉⵎⴷⵔⴰⵡⵏ ⵉ ⵜⵡⵍⴰⴼⵉⵏ ⴷ 

ⵉⴼⵉⴷⵢⵓⵜⵏ, ⴰⵢⴰ ⴷⴰ ⵜⵏ ⵉⵜⵜⴰⴷⵊⴰ ⴰⴷ ⵜⵜⵓⵢⴰⵙⵙⵏⵏ ⴳ 

ⵓⵎⴰⴹⴰⵍ ⵙ ⵡⴰⵔ ⵉⵡⵜⵜⴰ. 

ⵜⵉⵏⵥⵕⵉⵏ ⴳ ⵉⵙⵉⵜⵏ ⵏ ⵓⵎⵢⴰⵡⴰⴹ ⴰⵏⴰⵎⵓⵏ :  

ⵉⵎⵉⵣⵉⵜⵏ ⵅⴼ ⵜⴷⵓⵙⵉⵏ 

ⵙ ⵜⵉⴹⴰⴼ, ⵉⵇⵇⴰⵏ ⵏ ⴰⴷ ⵏⵉⵙⵉⵏ ⴽⵉⴳⴰⵏ ⵏ ⵉⵏⵖⵎⵉⵙⵏ ⵉⵣⴷⵉⵏ ⴷ ⵡⵓⵔⴰⵔⵏ ⵉⵎⵓⵟⵟⵓⵏⵏ ⵏⵏⴰ ⵉⵖⵉⵢⵏ 

ⴰⴷ ⴷ ⴰⴷⵊⵏ ⵜⴰⵕⵓⵥⵉ ⵉⵛⵇⴰⵏ ⴰⴷ ⵜⵜⵓⵊⴱⵕ. 

ⵔⴰⴷ ⵜⴰⴼⵎ ⴳ ⵎⴰ ⴷ ⵢⵓⵙⴰⵏ, ⵜⴰⴳⵍⴰⵎⵜ ⵜⴰⴱⵔⴽⴰⵏⵜ ⵙ ⵓⵎⴰⵜⴰ ⵅⴼ ⵜⵏⵥⵕⵉⵏ ⵜⵉⵎⵉⵣⵉⵏ ⵉⵍⵍⴰⵏ ⴳ 

ⵍⴰⵏⵜⵉⵔⵏⵉⵜ. 

ⴽⵉⴳⴰⵏ ⴷⵉⴳⵙⵏⵜ ⵓⵔ ⵉⵜⵜⵓⵥⵕⵉⴳ ⴳ ⵓⵙⴰⵢⵔⴰⵔ ⴰⵎⵓⵟⵟⵓⵏ ⵏ ⵍⵎⵖⵔⵉⴱ, ⵎⴰⵛⴰ ⵉⵜⵙ ⵏ ⴷⵉⴳⵙⵏⵜ 

ⵉⵜⵜⵓⵡⴰⵙⵙⵏ ⴳ ⵜⵎⵓⵔⵜ ⵏⵏⵖ. 
 

ⵜⵉⵏⵥⵕⵜ ⵏ ⵓⵙⵍⵎ ⴰⵥⵔⵡⴰⵍ 

ⵜⴼⴼⵖ ⴷ ⵜⵏⵥⵕⵜ ⵏ « ⴰⵙⵍⵎ ⴰⵥⵔⵡⴰⵍ » ⴳ ⵔⵓⵙⵢⴰ 

ⴰⵙⴳⴳⵯⴰⵙ ⵏ 2015, ⵙⴰⵡⵍⵏ ⵖⵉⴼⵙ ⴽⵉⴳⴰⵏ ⵏ ⵉⵎⴰⵙⵙⵏ 

ⵉⵏⵖⵎⴰⵙⵏ ⴷⴼⴼⵉⵔ ⵜⵓⵏⵖⵉⵎⴰⵏ ⵏ ⵢⴰⵜ ⵜⵛⵉⵔⵔⵉⵜ ⵙ ⵜⵎⵏⵜⵉⵍⵜ ⵏ 

ⵡⵓⵔⴰⵔ ⴰⴷ. ⵉⵜⵜⵓⵢⴰⵙⵙⵏ ⵡⵓⵔⴰⵔ ⴰⴷ ⴳ ⵜⵎⵉⵣⴰⵔ ⵏ 

ⵓⵕⵓⴱⴱⴰ ⴳ ⵜⴼⵙⵓⵜ ⵏ ⵓⵙⴳⴳⵯⴰⵙ 2017, ⵍⵍⵉⴳ ⵖⵉⴼⵙ 

ⵜⵙⴰⵡⵍ ⵜⵖⴰⵎⵙⴰ ⴷ ⵉⵏⵖⵎⵉⵙⵏ ⵉⵣⴷⵉⵏ ⴷ ⵜⵓⵏⵖⵉⵎⴰⵏ ⵏⵏⴰ 

ⵢⵓⵙⵉⵏ ⴽⵉⴳⴰⵏ ⵏ ⵉⵄⵔⵔⵉⵎⵏ ⴷ ⵉⵛⵉⵔⵔⴰⵏ ⴳ ⵔⵓⵙⵢⴰ 

ⴷⴼⴼⵉⵔ ⵜⵉⵏⵥⵕⵉⵏ ⵉⴼⴼⵔⵏ ⵏⵏⴰ ⴷ ⵉⴼⴼⵖⵏ ⴳ ⵓⵥⵟⵟⴰ ⵏ 

ⵍⴰⵏⵜⵉⵔⵏⵉⵜ. 

ⵉⵚⴽⴰ ⵓⵙⵡⵉⵏⴳⵎ ⵏ « ⴰⵙⵍⵎ ⴰⵥⵔⵡⴰⵍ » ⵅⴼ ⵓⵎⵢⴰⵡⴰⴹ ⵏ 

ⴽⵔⴰ ⵏ ⵎⴷⴷⵏ ⵓⵔ ⵉⵜⵜⵓⵢⴰⵙⵙⵏⵏ ⴰⵔ ⵙⵡⵓⴷⴷⵓⵏ ⵜⵉⵏⵥⵕⵉⵏ ⴷ 

ⴽⵉⴳⴰⵏ ⵏ ⵉⵛⵉⵔⵔⴰⵏ ⵉⵎⵥⵢⴰⵏⵏ ⴳ ⵉⵙⵉⵜⵏ ⵏ ⵓⵎⵙⴰⵡⴰⵍ ⵓⴼⴼⵉⵔ, 

ⴷⴰ ⴷⵉⴳⵙⵏ ⵙⵙⵓⵜⵓⵔⵏ ⴰⴷ ⵙⵙⴽⵔⵏ ⵙⵎⵎⵓⵙ ⵏ ⵜⵎⵔⴰⵡⵉⵏ ⵏ 

ⵜⵏⵥⵕⵉⵏ. ⴳ ⵜⵉⵣⵡⵉⵔⵉ ⴷⴰ ⵜⵜⵉⵍⵉⵏⵜ ⵜⵏⵥⵕⵉⵏ ⴳⴰⵏⵜ ⵜⵉⵏ 

ⵡⵓⵔⴰⵔ ⴷ ⵜⵣⴷⴳⵉ, ⵎⴰⵛⴰ ⴷⴰ ⵜⵜⵎⵓⵜⵜⵓⵢⵏⵜ ⵙ ⵓⵖⵉⵡⵍ 

ⵉⴳⴳⵓⵜⵏ ⴳ ⵜⴳⵉⵔⴰ ⵖⵔ ⵜⵓⵏⵖⵉⵎⴰⵏ. 

ⵜⵉⵏⵥⵕⵜ ⵏ ⵜⵎⵙⵙⵉ 

ⴳ « ⵜⵏⵥⵕⵜ ⵏ ⵜⵎⵙⵙⵉ », ⴷⴰ ⵜⵜⴼⴼⵉⵏ ⵉⵄⵔⵔⵉⵎⵏ 

ⵉⵎⵥⵢⴰⵏⵏ ⵍⴰⵍⴽⵓⵍ ⵏⵖ ⵍⵉⵚⴰⵏⵚ ⵏⵖ ⴽⵔⴰ ⵏ ⵜⴰⵏⴳⴰ 

ⵉⵜⵜⴰⵣⵣⴰⵍⵏ ⴳ ⴷⴰ ⵜⵜⴰⵖ ⵜⵎⵙⵙⵉ ⵙ ⵓⵖⵉⵡⵍ ⵅⴼ ⴽⵔⴰ ⵏ 

ⵓⴳⵣⵣⵓⵎ ⴳ ⵜⴼⴳⴳⴰ ⵏⵏⵙⵏ (ⵉⴷⵎⴰⵔⵏ ⵏⵖ ⴰⴼⵓⴷ ⵏⵖ 

ⵉⵖⵉⵍ…), ⴰⵙⵉⵏⴷ ⴰⵍⵓⵇⵉⴷ ⴰⴷ ⵙⵙⵉⵖⵏ ⵜⵉⵎⵙⵙ… 

ⴽⵉⴳⴰⵏ ⵏ ⵉⵛⵉⵔⵔⴰⵏ ⴷⴰ ⵉⵜⵜⴳⴳⴰ ⵜⵉⵏⵥⵕⵜ ⴰⴷ ⴳ ⵍⵃⵎⵎⴰⵎ 

ⴰⴼⴰⴷ ⴰⴷ ⵙⵙⵅⵙⵉⵏ ⵜⵉⵎⵙⵙⵉ ⵙ ⵓⵖⵉⵡⵍ ⴰⴷⴷⴰⵢ ⵜⴰⵖ. 

ⵎⴰⵛⴰ ⴳ ⵜⵉⴳⴳⵓⵜ, ⵓⵔ ⴷⴰ ⵜⵜⵉⵖⵉⵢⵏ ⴰⴷ ⴰⵏⴼⵏ ⵜⴰⵙⵏⴼⵔⵜ ⵏ 

ⵡⴰⵎⴰⵏ ⴰⵔ ⵜⵏ ⵜⵙⵙⴽⵎⴰⴷ ⵜⵎⵙⵙⵉ. 

ⵜⵉⵏⵥⵕⵜ ⵏ ⵜⵕⵓⵥⵉ ⵏ ⵉⵅⴼ 

ⵜⴰⵡⵏⴳⵉⵎⵜ ⵏ ⵡⵓⵔⴰⵔ ⴰⴷ, ⵏⵏⴰ ⴷ ⵉⴼⴼⵖⵏ ⵣⵡⴰⵔ ⴳ 

ⴼⵉⵏⵣⵡⵉⵍⴰ, ⵜⴳⴰ ⴰⴷ ⴱⴷⴷⵏ ⴽⵕⴰⴹ ⵉⵛⵉⵔⵔⴰⵏ ⴳ ⵢⴰⵏ 

ⵓⴷⵔⴰⵙ, ⴰⵔ ⵏⵟⵟⵓⵏ ⵉⵛⵉⵔⵔⴰⵏ ⵙ ⵙⵉⵏ ⴳ ⵜⵉⵣⵡⵉⵔⵉ ⵅⴼ 

ⵓⵢⴼⴼⴰⵙ ⴷ ⵓⵥⵍⵎⴰⴹ ⵏ ⵉⵛⵉⵔⵔⵉ ⵉⵍⵍⴰⵏ ⴳ ⵡⴰⵎⵎⴰⵙ ⵏⵏⴰ ⴷⴰ 

ⵉⵜⵜⵉⵍⵉⵏ ⵓⵔ ⵉⵙⵙⵉⵏ ⵜⵉⵏⵥⵕⵜ. ⴰⴷⴷⴰⵢ ⵜ ⵉⴷ ⵢⵉⵡⴹ ⵏ 

ⵉⴹⵓ ⴳ ⵍⵀⵡⴰ, ⴷⴰ ⵜ ⴽⴽⴰⵜⵏ ⵉⵛⵉⵔⵔⴰⵏ ⵢⴰⴹⵏ ⵙ ⵉⴹⴰⵕⵏ 

ⵏⵏⵙⵏ ⵖⵔ ⵉⵖⵚ ⵏ ⵓⴼⵓⴷ ⵏⵏⵙ ⵉⴹⵕ ⵙ ⴰⴽⴰⵍ ⵅⴼ ⵜⴰⴷⴰⵡⵜ 

ⵏⵏⵙ. ⴰⵢⴰ ⵏ ⵜⵉⵏⵥⵕⵜ ⵜⵖⵉⵢ ⴰⴷ ⵜⵏⵖ, ⴰⵔ ⵜⵜ ⵜⵜⵓⵔⴰⵔⵏ ⴰⵡⴷ 

ⵉⵅⴰⵜⴰⵔⵏ, ⴷⴰ ⴷ ⵜⵜⴰⵡⵉ ⴰⴷⵡⵡⵅ ⴷ ⵜⵔⴳⴰⴳⵉⵜ ⴳ ⵓⵏⵍⵍⵉ 

ⴷ ⴽⵔⴰ ⵏ ⵜⵉⴽⴽⴰⵍ ⴰⴽⴽⵓⵛⵎ. 

ⵓⵔⴰⵔ ⵏ ⵓⵙⵖⵓⴼ 

ⵜⵉⵏⵥⵕⵜ ⴰⴷ ⵜⴳⴰ ⴰⵙⵀⵏⵛⵕ ⵏ ⵉⵎⴰⵡⵍⴰⵏ ⴷ ⵉⵙⵍⵎⴰⴷⵏ, ⴷⴰ ⵜⵜ ⵉⵜⵜⴳⴰ ⵉⵛⵉⵔⵉ ⵏⵖ 

ⴰⵄⵔⵔⵉⵎ ⵖⴰⵙ ⵏⵜⵜⴰ ⴷ ⵢⵉⵎⴰⵏ ⵏⵏⵙ ⵏⵖ ⵉⵙⵙⵓⵜⵔ ⵙⴳ ⴽⵔⴰ ⵏ ⵓⵎⴷⴷⴰⴽⴽⴽⵯⵍ ⵏⵏⵙ 

ⴰⴷ ⵉⵙⵜⵜⵉ ⵉ ⵓⴳⵕⴹ ⵏⵏⵙ ⵜⴰⴽⵕⴰⴼⴰⴹⵜ ⵏⵖ ⴽⵔⴰ ⵏ ⵛⵛⴰⵍ, ⴷⴰ ⵖⵉⴼⵙ 

ⵉⵜⵜⵥⵉⵢⵢⴰⵕ ⴰⴼⴰⴷ ⴰⴷ ⵢⵉⵙⵉⵏ ⴰⵜⵉⴳ ⵏ ⵚⵚⴱⵕ ⵏⵏⵙ ⴱⵍⴰ ⵓⵏⴼⵓⵙ. ⵉⵔⵎ ⴰⴷ 

ⴰⵎⵛⵓⵎ ⵉⵖⵉⵢ ⴰⴷ ⴷ ⵢⴰⴷⵊ ⵉⴽⵓⵛⵎⵏ ⵉⴷⵓⵎⵏ, ⴷ ⵉⵖⵉⵢ ⴰⴷ ⵢⴰⵡⵉ ⴰⵔ ⵜⴰⵎⵜⵜⴰⵏⵜ. 

ⵜⵙⴷⵉⴷⴷ 

ⴱⵣⵣⴰⴼ! ⴷⴰ 

ⵜⵜⴱⴰⵏⴷ ⴰⵎⵎ 

ⵜⵖⵙⵙⴰ  

ⵜⵙⵓⵍ ⵉⵢⵉ ⴷ  

ⴽⵕⴰⴹ ⵙⴰⵏⵜⵉⵎ    
ⵜⵉⵏⵥⵕⵜ ⵏ ⵜⵡⵕⵉⵇⵜ A4 

ⵜⴼⴼⵖ ⴷ ⵜⵉⵏⵥⵕⵜ ⵏ ⵜⵡⵕⵉⵇⵜ A4 ⴳ ⵛⵉⵏⵡⴰ, ⴰⵔ 

ⵜⵜ ⵜⵜⵓⵔⴰⵏⵜ ⵜⵛⵉⵔⵔⴰⵜⵉⵏ ⵙ ⵉⵎⵥⵍⵉ ⴳ ⵉⵙⵉⵜⵏ ⵏ 

ⵓⵎⵢⴰⵡⴰⴹ ⴰⵏⴰⵎⵓⵏ. ⵖⵓⵔⵙ ⴽⵉⴳⴰⵏ ⵏ ⵜⵕⵓⵥⵉ ⵅⴼ 

ⵜⴷⵓⵙⵉ. ⴷⴰ ⵜⵙⵓⵔⵙ ⵜⵛⵉⵔⵔⵉⵜ ⵜⴰⵡⵔⵉⵇⵜ A4 

ⴷⴰⵜ ⵜⵉⴷⴷⵉ ⵏⵏⵙ ⵜⴰⵙⵉ ⵢⴰⵜ ⵜⵡⵍⴰⴼⵜ. ⴷ ⵉⵇⵇⴰⵏ ⵏ 

ⴰⴷ ⵓⵔ ⵜⵣⵔⵉ ⵜⵉⴷⴷⵉ ⵏ ⵜⵛⵉⵔⵔⵉⵜ ⵜⴰⵡⵔⵉⵇⵜ 

ⴰⴼⴰⴷ ⴰⴷ ⵜⴱⴰⵏ ⵙ ⵢⵉⵔⵎ ⴰⴷ ⴰⵎⵎ ⵜⵉⵏⵏⴰ 

ⵉⵙⵙⴼⵙⴰⵔⵏ ⵜⵉⵎⵍⵙⴰ. ⵔⵏⵓ ⵉ ⵓⵣⵓⵣⵣⵔ ⵏ ⴳⴰⵔ 

ⵜⴰⵡⵍⴰⴼⵜ ⵏ ⵜⵎⵖⴰⵔⵉⵏ, ⵜⵉⵏⵥⵕⵜ ⴰⴷ ⴷⴰ ⴷ ⵜⵜⴰⵡⵉ 

ⵍⴰⵥ ⵉ ⴽⵉⴳⴰⵏ ⵏ ⵜⵏⵔⵣⴰⴼ ⵏ ⵍⴰⵏⵜⵉⵔⵏⵉⵜ. 

ⵜⵉⵏⵥⵕⵜ ⵏ ⵎⵓⵎⵓ 

ⵜⵉⴽⵕⴹⵉ ⴷ ⵓⵙⴷⵉⴷⴷⵢ ⴷ ⵜⵓⴽⴽⵕⴹⴰ ⴷ ⵓⵙⵃⵓⵕⵕⵛ ⵅⴼ ⵜⵓⵏⵖⵉⵎⴰⵏ … 

ⴷⴰ ⵜⵙⵙⴱⵖⴰⵙ ⵜⵉⵏⵥⵕⵜ ⵏ ⵎⵓⵎⵓ ⵉⵎⴷⵔⴰⵡⵏ ⵅⴼ ⵜⵓⵙⴽⵔⴰ ⵏ ⵜⵡⵓⵔⵉⵡⵉⵏ 

ⵜⵉⵎⵉⵣⵉⵏ ⴷⴷⴰⵡ ⵓⵙⴷⵉⴷⴷⵢ. ⵢⵓⴷⴼ ⵡⵓⵔⴰⵔ ⴰⴷ ⵜⵉⵙⵏⵙⵉ ⵏ ⵡⴰⵜⵙⴰⴱ, 

ⵜⵜⵓⵥⵕⴳ ⵙ ⵜⴱⵔⴰⵜⵉⵏ ⵜⵉⵍⵉⴽⵟⵔⵓⵏⵉⵏ ⴰⵛⴽⵓ ⵖⵉⵢⵏ ⵉⵎⵙⵡⵓⵔⴰ ⵏ ⵍⴰⵏⵜⵉⵔⵏⵉⵜ 

ⴰⴷ ⵎⵢⴰⵡⴰⴹⵏ ⴷ ⴽⵔⴰ ⵏ ⵡⵓⵟⵟⵓⵏ ⵏⵏⴰ ⵓⵔ ⵉⵜⵜⵢⴰⵙⵙⵏⵏ ⵏⵏⴰ ⵓⴼⴰⵏ ⴳ ⵜⵙⵏⵙⵉⵡⵉⵏ 

ⵔⵉⴷⵉⵜ ⴷ ⴼⴰⵢⵙⴱⵓⴽ. 

ⴰⴼⵏⵉⵇ ⵏ ⵉⵎⴰⵙⵙⵏ  

ⴰⵔⴰⵢ ⵉⴳⴰ ⴰⵍⵓⴳ ⵏ ⵡⵓⵔⵖ 

ⴰⵔⴰⵢ ⵉⴳⴰ ⴳ ⵓⵎⵣⵡⴰⵔⵓ ⴰⵔⵥⵥⵓⵎ ⵏ ⵓⵎⴷⴰⴽⴰⵕ ⴷ 

ⵉⵄⵔⵔⵉⵎⵏ ⴰⴷ, ⵉⵔⴰⵎⵙⵓⵜⵏ ⵏⵖ ⵉⵣⵣⵓⵍⴰⵏⵏ ⵏ ⵡⵓⵔⴰⵔⵏ ⴷ 

ⵜⵏⵉⵥⵕⵉⵏ ⵏ ⵍⴰⵏⵜⵉⵔⵏⵉⵜ, ⴷ ⵓⵎⵙⴰⵡⴰⵍ ⵉⴷⵙⵏ ⵅⴼ ⵓⵙⴳⵓⵎ 

ⴰⴷ. 

ⵙ ⵓⵎⴰⵜⴰ, ⴷⴰ ⵜⴻⵜⵜⵉⵍⵉ ⵜⵏⵥⵕⵜ ⵜⴳⴰ ⵓⵔⴰⵔ ⵓⴽⵕⵉⴹ, ⵅⴼ 

ⵓⵢⴰ ⵉⵇⵇⴰⵏ ⵏ ⴰⴷ ⵏⵙⵙⵉⴽⵣ ⵉⵎⵉⵣⵉ ⴰⵅⴰⵜⴰⵔ ⵏⵏⴰ ⵉⴹⴼⴰⵕⵏ 

ⴰⵏⴰⵡ ⴰⴷ ⵏ ⵡⵓⵔⴰⵔⵏ. ⴷ ⵀⴰⵏ ⵉⵜⵙ ⵏ ⵜⵏⵥⵕⵉⵏ ⴷⴰ ⵜⵜⴰⵡⵉⵏ ⵖⵔ 

ⵜⵎⵜⵜⴰⵏⵜ, ⵉⴳⴰ ⵜⴰⵎⴰⵙⴰⵢⵜ ⴰⴷ ⵏⵙⵙⵉⴽⵣ ⴰⵢⴰ ⵉ ⵉⵄⵔⵔⵉⵎⵏ 

ⴷ ⵉⵛⵉⵔⵔⴰⵏ. 

ⴷⵉⵖ, ⵉⵇⵇⴰⵏ ⵏ ⴰⴷ ⵏⵙⵍⴻⵍⵍⵉ ⵉⵎⴰⵏ ⵏⵏⵖ ⵙⴳ ⵓⵍⵜⴰⵖ ⵉ 

ⵉⴳⵔⴰⵡⵏ, ⴰⵛⴽⵓ ⵉⵄⵔⵔⵉⵎⵏ ⵏⵏⴰ ⴷⴰ ⵉⵜⵜⵓⵎⵓⵏ ⴳ ⵜⵥⵕⵉⵜⵉⵏ ⴰⴷ 

ⵜⵉⵎⵓⵟⵟⵓⵏⵉⵏ ⵜⵉⵎⵉⵣⵉⵏ ⵉⴷⵡⵡⵅ ⵜⵏ ⵓⵙⵡⵉⴳⵎ ⴰⴷ. ⴷⴰ 

ⴹⴼⴼⵓⵕⵏ ⴷⵉⵖ ⵜⴰⵎⵣⴰⵣⵜ ⵏ ⵓⵎⵣⴰⵣⵣⵍ ⴷ ⵜⵎⴷⵔⴰⵡⵜ ⴳ 

ⵜⴰⵣⵣⵍⴰ ⵖⵔ ⴰⴼⵍⵍⴰ, ⴱⵍⴰ ⴰⴷ ⴰⵖⵓⵍⵏ ⴷⴼⴼⵉⵔ ⴱⵍⴰ ⴰⴷ 

ⵜⵜⵓⵢⴰⵔⵔⵓⵏ ⴰⵢⵏⵏⴰ ⵉⵔⴰⵏ ⵢⵉⵍⵉ. 

ⴰⵎⴽ ⵔⴰⴷ ⵏⴼⵔⴳ ⵉ ⵡⴰⵔⵔⴰⵡ  

ⵙⴳ ⵜⵏⵥⵕⵉⵏ ⴰⴷ  

ⵜⵉⵎⵓⵟⵟⵓⵏⵉⵏ ? 

 
 

1. ⴰⵙⵏⵎⵍ ⴷ ⵓⵙⴼⵔⴽ ⵙ ⵉⵎⵉⵣⵉ ⵏ ⵜⵏⵥⵕⵉⵜ ⵉⴳⴰ 

ⵜⴰⵙⵓⵔⵉⴼⵜ ⵜⴰⴷⵙⵍⴰⵏⵜ ; 

2. ⴰⴹⴼⴼⵓⵔ ⵏ ⵜⵏⵥⵕⵉⵏ ⵜⵉⵎⵓⵟⵟⵓⵏⵉⵏ ⵜⵉⵎⴳⴳⵓⵔⴰ ; 

3. ⴰⴳⴳⴰⵢ ⵅⴼ ⵉⵙⵉⵜⵏ ⵏⵏⴰ ⵖⵔ ⴷⴰ ⵉⵜⵜⴰⴷⴼ 

ⵉⵛⵉⵔⵔⵉ ⵙ ⵓⴱⵔⵉⴷ ⵏ ⵉⵣⵎⵎⵉⵎⵏ ⵏ ⵉⵙⵎⵓⵙⵙⴰ ⵏ 

ⵓⵔⵣⵣⵓ… 

4. ⴰⵙⵏⵖⵎⵙ ⵏ ⵉⵛⵉⵔⵔⵉ ⵉⵙ ⵓⵔ ⵉⵏⵏⵉ ⴰⴷ 

ⵉⵜⵜⵓⵙⴳⴷⵍ ⴳ ⵓⵙⵡⵓⵔⵉ ⵏ ⵍⴰⵏⵜⵉⵔⵏⵉⵜ ⴷ ⵉⵥⴹⵡⴰⵏ ⵏ 

ⵓⵎⵢⴰⵡⴰⴹ ⴰⵏⴰⵎⵓⵏ ⴰⴷⴷⴰⵢ ⵉⵙⵜⵉ ⴽⵔⴰ ⵏ ⵡⵓⵔⴰⵔ, 

ⵜⴰⵡⴷⴰ ⵙⴳ ⵓⵙⴳⴷⵍ ⵏⵖ ⵉⵣⵎⴰⵣ ⵓⵔ ⵉⵇⵇⴰⵏ ⴰⴷ ⵉⴳ 

ⵜⵉⴼⵉⴽⴽⵛⵜ ⴷⴰⵜ ⵓⵎⴷⴰⴽⴰⵕ. 

ⴷⴰ ⵜⵜⵓⵥⵕⴰⴳⵏⵜ ⵜⵎⵉⴹⵉⵡⵉⵏ ⵏ ⵜⵏⵥⵕⵉⵏ ⴽⵓ ⵢⴰⵙⵙ ⵅⴼ 

ⵓⵥⵟⵟⴰ ⵏ ⵍⴰⵏⵜⵉⵔⵏⵉⵜ. 

ⵜⵖⵉⵢ ⴽⵔⴰ ⵏ ⵜⵏⵥⵕⵜ ⵅⴼ ⵓⵥⵟⵟⴰ ⵏ ⵍⴰⵏⵜⵉⵔⵏⵉⵜ ⵏⵖ ⴳ 

ⵉⵙⵉⵜⵏ ⵏ ⵓⵎⵢⴰⵡⴰⴹ ⴰⵏⴰⵎⵓⵏ ⴰⴷ ⴳⵏⵜ ⵜⵓⵎⵏⵉⴳⵉⵏ. 

ⴰⵎⴷⵢⴰ : ⴰⴷ ⵜⵙⵏⵉⵎⵎⵔⴷ ⵙⵎⵎⵓⵙ ⵏ ⵎⴷⴷⵏ ⴳ ⵡⴰⵙⵙ 

ⵏⵖ ⴰⴷ ⵜⴰⵡⵙⴷ ⵉ ⴽⵔⴰ ⵏ ⵓⴼⴳⴰⵏ ⵙⴳ ⵜⴰⵡⵊⴰ ⵏⵏⴽ ⵏⵖ ⴰⴷ 

ⵜⵉⵏⵉⴷ ⵉ ⴱⴰⴱⴰⴽ ⵏⵖ ⵎⴰⵢⴽ ⵀⴰⵜ ⴷⴰ ⴽⵯⵏ ⵜⵜⵉⵔⵉⵖ. 

ⴰⵡⴷ ⵏⴽⴽ ⴷⴰ ⴽ 

ⵜⵜⵉⵔⵉⵖ ⴰ ⵎⴻⵎⵎⵉ  

ⴰⴳⵣⵣⵓⵎ  

3 

 

ⴰⴷⵓ ⴰⵡⵙⵢⴰⵏ ⵅⴼ ⵡⴰⵔⵔⴰⵡ ⴷ ⵓⵙⵡⵓⵔⵉ ⵏⵏⵙⵏ ⴳ ⵓⵙⵢⴰⴼⵓ ⵏ 

ⴳⴰⵔ ⵜⵓⵎⴰⵢⵉⵏ ⴷ ⵜⴽⵕⴹⵉ ⵜⴰⵎⵓⵟⵟⵓⵏⵜ 

ⴷⴰ ⵜⵜⵉⵍⵉⵏ ⵉⵎⵥⵢⴰⵏⵏ ⴷⴰⵜ ⵙⵉⵏ ⵉⵎⵉⵣⴰ ⴳ ⵓⵥⵟⵟⴰ ⵏ 

ⵍⵉⵏⵜⵉⵔⵏⵉⵜ : ⴳⴰⵔ ⵜⵉⵎⵜⵜⵉⵡⵉⵏ ⴷ ⵉⵎⴽⵕⴰⴹ ⵉⵡⵙⵢⴰⵏⵏ. 

ⴰⵔ ⵜⴻⵜⵜⴳⴳⵓⵜ ⵜⵡⴰⵖⵉⵜ ⴰⴷ ⵙ ⵜⵎⵏⵜⵉⵍⵜ ⵏ ⵓⵙⵙⴰⵔⴰ ⵏ ⵉⵛⵉⵔⵔⴰⵏ ⴳ ⵍⴰⵏⵜⵉⵔⵏⵉⵜ ⵙ ⵜⵍⴻⵍⵍⵉ ⴷ 

ⵙ ⵡⴰⵔ ⴰⴼⵔⴰⴳ, ⵙ ⵉⵎⵥⵍⵉ ⴽⵉⴳⴰⵏ ⵏ ⴳⴰⵔ ⵉⵙⵉⵜⵏ ⴷⴰ ⵜⵜⴰⴷⵊⴰ ⴰⴷⴰⴼ ⵖⵔ ⵜⵓⵎⴰⵢⵉⵏ ⵏⵏⵙ ⴱⴰⵟⵍ 

ⴷ ⵓⵔ ⴷⴰ ⵜⵜⴳⴳⴰ ⴰⵏⴳⵔⴰⵡ ⵏ ⵜⵥⵍⵉ ⵏ ⵡⴰⴷⴰⴼ ⵉ ⵉⵎⵥⵢⴰⵏⵏ. 

ⵉⵡⵉⵏ ⴷ ⵉⵎⴹⴰⵏⵏ ⵏ ⵜⵏⵎⴰⵍⴰⵢⵜ ⵏ ⵜⵎⵜⵜⵉⵏ ⵎⵓⵏⵉⵏ ⴰⵙⴳⴳⵯⴰⵙ ⵏ 2009 ⵉⵙ ⵓⴳⴰⵔ ⵏ 750 000 ⵏ 

ⵉⵎⴽⵕⴰⴹⵏ ⵉⵡⵙⵢⴰⵏⵏ ⴷⴰ ⵜⵜⵎⵢⴰⵡⴰⴹⵏ ⴳ ⵍⴰⵏⵜⵉⵔⵏⵉⵜ. ⵉⵜⵙ ⵏ ⵉⵙⴼⴽⴰ ⵢⴰⴹⵏ ⵉⵡⵉⵏ ⴷ ⵉⵙ ⴽⵓ 

ⵉⵛⵉⵔⵔⵉ ⵙⴳ ⵙⵎⵎⵓⵙ ⴷⴰ ⵉⵜⵜⴽⴽⴰ ⴷⴰⵜ ⵜⴽⵕⴹⵉ ⵜⴰⵡⵙⵢⴰⵏⵜ ⴳ ⵍⴰⵏⵜⵉⵔⵏⵉⵜ. 

ⴷⴰ ⵜⵜⴼⴼⵔⵏ ⵉⵎⴽⵕⴰⴹ ⵉⵡⵙⵢⴰⵏⵏ ⴳⵔⴰⵜⵏⵖ ⴳ 

ⵓⵥⵟⵟⴰ ⵏ ⵍⴰⵏⵜⵉⵔⵏⵉⵜ ⴷⴼⴼⵉⵔ ⵜⴰⵙⵓⵏⴰ ⵏ ⵜⵣⴷⴳⵉ 

ⴷ ⵢⵉⵥⵉⵍ.   
ⵛⵃⴰⵍ ⴰⵢⴰⴷ ⵏⵜⵜⵓⵔⴰⵔ… 

ⵏⵖⵉⵢ ⴷⵖⵉ ⴰⴷ ⵏⵎⵎⵥⵕⴰ?  



23 

  

  

ⵔⴰⵔⴰⵜ ⵜⴰⵖⴹⴼⵜ ! ⴰⵙⵉⴽⴽ ⵅⴼ ⵉⵛⵉⵔⵔⵉ ⵙⴳ ⵜⵎⵥⵉ ⵅⴼ ⵜⵎⵜⵜⵉⵡⵉⵏ ⵜⵉⵡⵙⵏⴰⵢⵉⵏ 

ⵔⴰⴷ ⴰⴷⵊⵏⵜ ⵉⵜⵓⵔⵙⵏ ⵉⵎⵉⵣⵉⵢⵏ ⵅⴼ ⵜⴷⵓⵙⵉ ⵏⵏⵙ ⵜⴰⵡⵏⴳⵉⵎⵜ, ⵔⵏⵓ ⵢⴰⵙ 

ⵜⵉⵎⵓⴽⵔⵉⵙⵉⵏ ⵜⵉⵡⵙⵏⴰⵢⵉⵏ ⵉⵛⵇⴰⵏ. 

ⵓⵔ ⵉⵍⵍⵉ ⵓⵣⵓⵔⵜ ⵉⵥⵍⵉⵏ ⵉ ⵉⵎⵙⵢⴰⴼⴰ ⵉⵡⵙⵢⴰⵏⵏ ⵏ ⵉⵛⵉⵔⵔⴰⵏ ⴳ ⵍⴰⵏⵜⵉⵔⵏⵉⵜ. 

ⵏⵖⵉⵢ ⴰⴷ ⵏⴰⴽⵣ ⵙⵉⵏ ⵡⴰⵏⴰⵡⵏ ⵏ ⵉⵎⵙⵢⴰⴼⴰ ⵉⵡⵙⵢⴰⵏⵏ ⵏ ⵉⵛⵉⵔⵔⴰⵏ ⴳ ⵍⴰⵏⵜⵉⵔⵏⵉⵜ : 

- ⵉⵔⵎⵙⵓⵜⵏ ⵏ ⴳⴰⵔ ⴰⵙⵢⴰⴼⴰ ⵏ ⵉⵛⵉⵔⵔⴰⵏ (ⵉⵎⴰⵏⵏⴰⵢⵏ ⴳ ⵍⴰⵏⵜⵉⵔⵏⵉⵜ). 

- ⵉⵎⴰⴷⵓⵜⵏ ⵉⵡⵙⵏⴰⵢⵏ ⵅⴼ ⵉⵛⵉⵔⵔⴰⵏ ⵙ ⵓⵙⵡⵓⵔⵉ ⵏ ⵍⴰⵏⵜⵉⵔⵏⵉⵜ (ⵉⵏⴳⵎⴰⵔⵏ ⴳ 

ⵍⴰⵏⵜⵉⵔⵏⵉⵜ). 

ⴷⴰ ⵜⵜⴰⴷⴼⵏ ⵉⵎⵙⵢⵓⴼⴰ ⴰⵡⵙⵢⴰⵏ ⵏ ⵉⵛⵉⵔⵔⴰⵏ ⵖⵔ ⵉⴳⵔⴰⵡⵏ ⴰⴳⵓⵏⵙ ⵏ ⵓⵎⵢⴰⵡⴰⴹ 

ⴰⵏⴰⵎⵓⵏ ⴼⴰⵢⵙⴱⵓⴽ ⵏⵖ ⴰⵏⵙⵟⴰⴳⵕⴰⵎ ⵏⵖ ⵙⵏⴰⴱⵛⴰⵜ, ⴰⵡⴷ ⵖⵔ ⵉⵙⵉⵜⵏ ⵏ ⵡⵓⵔⴰⵔⵏ 

ⵉⵎⵓⵟⵟⵓⵏⵏ.  ⴰⵔ ⵜⵜⴰⴽⵔⵏ ⵜⵉⵡⵍⴰⴼⵉⵏ ⵜⵉⵏⵉⵎⴰⵏⵉⵏ ⵉⵥⵍⵉⵏ ⵙ ⵉⵛⵉⵔⵔⴰⵏ ⵉⵎⵥⵢⴰⵏⵏ 

ⴳ ⵡⵉⵏⵏⴰ ⵉⵙⵡⵓⵔⵉⵏ ⵍⴰⵏⵜⵉⵔⵏⵉⵜ ⴰⵔ ⵜⵜⴰⴽⵔⵏ ⵉⵙⴼⴽⴰ ⵏⵏⵙⵏ, ⴰⵔ ⵙⵔⵓⵙⵏ 

ⵉⵣⴷⴰⵢⵏ ⴳⵔⴰⵙⵏ ⴷ ⵡⵓⵏⴳⵉⵙⵏ ⵏⵏⵙⵏ ⴰⴼⴰⴷ ⴰⴷ ⵖⵓⵔⵙⵏ ⵏⵎⴰⵍⴰⵏ ⵓⴳⴰⵔ ⴷ ⵓⴳⴰⵔ. 

ⵜⵉⵡⵉ ⴷ ⵜⵖⵓⵔⵉ ⵏ ⵜⵙⵏⵎⴰⵍⴰⵢⵜ ⵡⴰⵔ ⴰⵙⴱⴰⵖⵓⵔ action innocence ⵏⵏⴰ ⵉⵍⵍⴰⵏ ⴳ ⵙⵡⵉⵙⵕⴰ 

ⴰⵙⴳⴳⵯⴰⵙ ⵏ 2019 ⴰⵢⴰⴷ : 

1. ⵙ ⵓⵎⴰⵜⴰ, ⴷⴰ ⵉⵜⵜⵉⵍⵉ ⵓⵏⵎⴰⵍⴰ ⵖⵔ ⵡⵓⵏⴳⵉⵙⵏ ⴳ ⵍⴰⵏⵜⵉⵔⵏⵉⵜ ⵙ 

ⵜⵖⴰⵔⴰⵙⵜ ⵏ ⵡⴰⴷⴷⴽⴽⵯⴰⵏⵏ ⵏ ⵓⵎⵙⴰⵡⴰⵍ ⴷ ⵉⴳⵔⴰⵡⵏ ⵉⵎⵓⵟⵟⵓⵏⵏ ⵉⵥⵍⵉⵏ ⵙ 

ⵉⵛⵉⵔⵔⴰⵏ. ⴷⴰ ⵜⵜⵉⵍⵉⵏ ⵉⵙⵎⴰⵡⵏ ⴷ ⵉⵙⴼⴽⴰ ⵉⵥⵍⵉⵏ ⵏⵏⴰ ⴷⴰ ⵙⵔⵓⵙⵏ 

ⵉⵛⵉⵔⵔⴰⵏ ⵅⴼ ⵜⴰⵙⵏⵉⵡⵉⵏ ⵏⵏⵙⵏ (ⴰⵡⵜⴰⵢ, ⴰⵏⴰⵡ ⴷ ⵓⴷⵖⴰⵔ ⴰⵊⵖⵔⴰⴼⵉ) ⴳⴰⵏ 

ⴰⵢⵏⵏⴰ ⵖⵔ ⵜⵜⵔⴰⵔⴰⵏ ⵜⴰⵖⴹⴼⵜ ⵉⵙⵎⵢⵓⴼⴰ ⵉⵡⵙⵏⴰⵏⵏ ⵏ ⵉⵛⵉⵔⵔⴰⵏ ; 

2.  ⴷⴰ ⵉⵜⵜⵉⵍⵉ ⵓⵎⵢⴰⵡⴰⴹ ⵙ ⵜⴱⵔⴰⵜⵉⵏ ⵉⴳⵣⵣⵓⵍⵏ ⵜⵉⵏⵉⵎⴰⵏⵉⵏ ⴷ 

ⵉⵎⵙⴰⵡⴰⵍⵏ ⵙ ⵜⵉⵍⵉⴼⵓⵏ ; 

  
3. ⴷⴰ ⵉⵣⵣⵉⴳⵉⵣ ⵓⵣⴷⴰⵢ ⵏ ⵜⴼⵍⵙⵜ ⵙ ⵉⵎⵉⴽ ⵉⵎⵉⴽ ⴽⵓ 

ⴰⵎⵙⴰⵡⴰⵍ ; 
 

4. ⴷⴰ ⵙⵢⴰⴼⴰⵏ ⵉⵎⴽⵕⴰⴹ ⵉⵡⵙⵢⴰⵏⵏ ⵙ ⵓⴱⵔⵉⴷ ⵏ 

ⵍⴰⵏⵜⵉⵔⵏⵉⵜ ⴰⴼⵔⴰⵢ ⴰⵡⵓⵍⴰⵏ ⵏ ⵉⵛⵉⵔⵔⴰⵏ ⴷ ⵉⵄⵔⵔⵉⵎⵏ, ⵙ 

ⵜⴰⵔⵓⵔⵜ ⵅⴼ ⵉⵙⵇⵙⵉⵜⵏ ⵏⵏⵙⵏ ⵅⴼ ⵉⵙⴳⵓⵎⵏ ⵉⵡⵙⵢⴰⵏⵏ ⵏⵖ ⵙ 

ⵡⵓⵔⴰⵔ ⵙ ⵜⵡⵏⴳⵉⵎⵜ ⵏⵏⵙⵏ. ⴽⵔⴰ ⵏ ⵜⵉⴽⴽⴰⵍ, ⴷⴰ ⵜⵜⴰⵔⵎⵏ 

ⵉⵎⴽⵕⴰⴹ ⴰⴷ ⴼⴽⵏ ⵜⵉⵔⵣⵣⵉⴼⵉⵏ ⵉ ⵉⵛⵉⵔⵔⴰⵏ ⵏⵖ ⴽⵔⴰ ⵏ 

ⵜⵙⵎⵖⵓⵔⵉⵏ ⴰⴼⴰⴷ ⴰⴷ ⵜⵏ ⵙⵢⵉⵎⵏⵏ ; 

ⴰⵣⵏ ⵉⵢⵉ ⴷ  

ⵜⵉⵡⵍⴰⴼⵉⵏ ⵏⵏⴽ  

5. ⴰⴷⴷⴰⵢ ⵜⴷⵓⵙ ⵜⴼⵍⵙⵜ ⴳⵔⴰⵙⵏ ⴷ ⵉⵛⵉⵔⵔⴰⵏ ⵏⵏⴰⵖ ⵏⵏⴰ ⵙⵓⵍ ⵓⵔ ⵖⵓⵔⵙⵏ 

ⵉⵔⵎ ⴷ ⵜⵣⵎⵔⵜ ⵏ ⵢⵉⴽⵣ ⴷ ⵓⵏⴱⴰⴹ, ⵖⵉⵢⵏ ⵉⵎⴽⵕⴰⴹ ⴰⴷ ⴰⵙⵏ ⴰⵣⵏⵏ ⵉⴼⵉⴷⵢⵓⵜⵏ 

ⴷ ⵜⵡⵍⴰⴼⵉⵏ ⵏⵏⵙⵏ ⴳ ⵡⴰⴷⴷⴰⴷⵏ ⵉⵥⵍⵉⵏ ⵏⵖ ⴰⴷ ⴰⵙⵏ ⵥⵍⵉⵏ ⵢⴰⵏ ⵓⵏⵓⵎⵓⴳⴳⴰⵔ 

ⵓⵙⵔⵉⴷ ⴱⵍⴰ ⴰⴷ ⵜ ⵉⵙⵉⵏⵏ ⵉⵎⴰⵡⵍⴰⵏ ⵏⵏⵙⵏ. 



ⵜⵉⴽⵕⴹⵉ ⴳ ⵍⴰⵏⵜⵉⵔⵏⵉⵜ : ⵜⵉⵎⵖⴰⵔⵉⵏ ⵜⵉⵎⵣⵡⵓⵔⴰ 

ⵙ ⵢⴰⵏ ⵢⵉⴽⵍ, ⴰⴷ ⵏⵙⴱⵓⵖⵔ ⵙⴳ ⵜⴻⵜⵉⴽⵏⵓⵍⵓⵊⵉⵜ  

ⵏ ⵓⵙⵏⵖⵎⵙ ⴷ ⵓⵎⵢⴰⵡⴰⴹ 

ⵍⵍⴰⵏ ⵉⵜⵉⵍⵉⴼⵓⵏⵏ ⵓⵎⵖⵉⵙⵏ ⴷ ⵜⴼⵍⵡⵉⵏ ⵜⵉⵎⵓⵟⵟⵓⵏⵉⵏ ⴷ ⵉⵎⵙⵙⵓⴷⵙⵏ ⴷ ⵉⵎⴰⵙⵙⵏ 

ⵉⵍⵉⴽⵟⵕⵓⵏⵉⵢⵏ ⵢⴰⴹⵏ ⵉⵣⴷⵉⵏ ⴷ ⵍⴰⵏⵜⵉⵔⵏⵉⵜ ⴳⵔ ⵉⴼⴰⵙⵙⵏ ⵏⵏⵖ. ⵙ ⵓⵣⵣⵉⴳⵣ ⵏ 

ⵉⵥⴹⵡⴰⵏ ⵏ ⵓⵎⵢⴰⵡⴰⴹ ⴰⵏⴰⵎⵓⵏ, ⵜⴻⵜⵜⵓⵣⵓⵣⵣⵔ ⵜⵓⵎⴰⵏⵜ ⵏ ⵜⴽⵕⴹⵉ ⵜⴰⵎⵓⵟⵟⵓⵏⵜ ⴳ 

ⵎⴰⵢ ⴳⴰⵏ ⴰⵙⴰⵢⵔⴰⵔ ⴳⵔ ⵉⵎⵥⵢⴰⵏⵏ. ⵣⴷⵉⵏ ⵡⴰⵏⴰⵡⵏ ⵏ ⵜⵓⴷⵓⵜ ⵜⴰⵎⵓⵟⵟⵓⵏⵜ ⵙ 

ⵜⵓⵎⴰⵏⵜ ⵏ ⵜⴽⵕⴹⵉ ⵙ ⵓⴱⵔⵉⴷ ⵏ ⵍⴰⵏⵜⵉⵔⵏⵉⵜ : ⴰⴷⵢⵢⵣ ⵏ ⵜⵎⵏⵏⴰ ⴷ ⵓⵙⵙⵉⵣⴷⵔ 

ⴷ ⵜⵓⴽⴽⵔⴹⴰ ⵏ ⵜⵎⵓⵙⵜ ⴷ ⵜⵓⴽⴽⵕⴹⴰ ⵏ ⵉⵙⴼⴽⴰ ⵉⵏⵉⵎⴰⵏⵏ ⴷ ⵓⵙⵙⵉⵣⴷⵔ ⴷ 

ⵜⴰⴹⵚⴰ ⵙ ⵓⴱⵔⵉⴷ ⵏ ⵍⴰⵏⵜⵉⵔⵏⵉⵜ, ⵔⵏⵓ ⵉ ⵓⵢⴰⴷ ⴰⵥⵢⵢⵕ ⴷ ⵜⴽⵕⴹⵉ 

ⵜⴰⵡⵙⵢⴰⵏⵜ. 

ⵜⵓⵎⴰⵏⵜ ⴰⴷ ⴷⴰ ⵜⵜⴹⴰⵚ ⴷⵉⵖ ⵙ ⵓⵙⵔⵉⴷ ⵜⴰⴷⵓⵙⵉ ⵜⴰⵡⵏⴳⵉⵎⵜ ⵏ ⵡⵓⵏⴳⵉⵙⵏ ⴷ 

ⵓⴱⵓⵖⵍⵓ ⵏⵏⵙⵏ, ⵜⵖⵉⵢ ⴰⴷ ⵜⵙⵙⴽⵔ ⵜⴰⵡⴰⵖⵉⵜ ⵏⵏⴰ ⵓⵔ ⵉⵜⵜⵓⵣⵍⴰⵖⵏ ⴰⵎⵎ ⵜⵉⵏ 

ⵜⵓⵏⵖⵉⵎⴰⵏ ⴷ ⵓⵇⵍⵍⵇ ⴷ ⴳⴰⵔ ⴰⵣⵔⴰⴽ ⴰⵏⵉⵎⴰⵏ. 

ⵜⵉⵎⵖⴰⵔⵉⵏ ⵓⴳⵔⵏⵜ ⵙ ⵙⵏⴰⵜ ⵜⴽⴽⴰⵍ ⵉⵔⴳⴰⵣⵏ ⴳ ⵓⵢⵏⵏⴰ ⵉⵣⴷⵉⵏ ⴷ ⵜⴽⵕⴹⵉ ⴳ ⵍⴰⵏⵜⵉⵔⵏⵉⵜ 

 

ⵜⵉⵡⵉ ⴷ ⵜⴰⵏⴰⴹⵜ ⵜⴰⵙⴳⵯⵙⴰⵏⵜ ⵏ ⵜⵎⵙⵎⵓⵏⵜ ⵜⵉⵏⵥⵕⵉⵜ ⵉ ⵓⵙⵉⴽⵙⵍ ⴷ ⵜⵏⵎⵓⵔⵉ, ⴷ ⵉⴼⴼⵖⵏ 

ⴰⵙⴳⴳⵯⴰⵙ 2020, ⵉⵙ ⵜⵉⵎⵖⴰⵔⵉⵏ ⵉⵍⵍⴰⵏ ⴽⵉⴳⴰⵏ ⴷⴷⴰⵡ ⵜⴽⵕⴹⵉ ⴳ ⵍⴰⵏⵜⵉⵔⵏⵉⵜ ⴳ ⵍⵎⵖⵔⵉⴱ 

ⴳⴰⵏⵜ ⵜⵉⵏⵍⵎⴰⴷⵉⵏ ⴳ ⵜⵉⵏⵎⴰⵍ ⵜⵉⵙⵎⴰⵜⵜⴰⴳⵉⵏ ⴷ ⵜⵙⵉⵏⴰⵏ ⵏⵖ ⴳ ⵜⵙⴷⴰⵡⵉⵏ. 

ⵜⵉⴽⵕⴹⵉ ⵜⴳⴰ ⴰⵏⴰⵡ ⵉⴳⴳⵓⵜⵏ ⴰⴳⵓⵏⵙ ⵏ ⵓⵥⵟⵟⴰ ⵏ ⵍⴰⵏⵜⵉⵔⵏⵉⵜ. 

ⴰⵙⴷⵉⴷⴷⵢ ⴷ ⵓⵣⵓⵣⵣⵔ ⴷ ⵢⵉⵣⵏ ⵏ ⴳⴰⵔ ⵜⴱⵔⴰⵜⵉⵏ ⴷ ⵓⵥⵢⵢⵕ ⴰⵡⵙⵢⴰⵏ, ⴳⴰⵏ ⴰⵏⴰⵡⵏ ⵏ ⵜⴰⴷⵓⵜ 

ⵜⴰⵎⵓⵟⵟⵓⵏⵜ ⵏⵏⴰ ⵜⵏⵏⴰ ⵜⴰⵏⴰⴹⵜ ⴰⴷ. 

ⵜⴳⴰ ⵜⵙⵏⵙⵉ ⵏ ⵡⴰⵜⵙⴰⴱ ⵜⴰⵎⵣⵡⴰⵔⵓⵜ ⴳ ⵉⵙⵉⵜⵏ ⵉⵏⴰⵎⵓⵏⵏ ⵏⵏⴰ ⴳ ⴷⴰ ⵣⵔⵔⵉⵏ ⵉⴱⴽⴽⴰⴹⵏ ⴰⴷ, 

ⴷⴼⴼⵉⵔ ⴰⵙ ⴼⴰⵢⵙⴱⵓⴽ ⴷ ⵉⵏⵙⵜⴰⴳⵔⴰⵎ ⴷ ⵎⵉⵙⵉⵏⵊⵔ. 

ⴳ ⵓⵎⴰⴹⴰⵍ ⴰⴽⴽⵯ, ⵜⵉⴽⵕⴹⵉ ⵎⴳⴰⵍ ⵜⵉⵎⵖⴰⵔⵉⵏ ⵜⵓⴳⵔ ⵙⵏⴰⵜ ⵜⵉⴽⴽⴰⵍ ⵜⵉⵏ ⵉⵔⴳⴰⵣⵏ.  

ⵉⵍⵍⴰ ⴳ ⵜⵎⵜⵜⴰ 503 ⵙⴳ ⵓⵙⵍⴳⵏ ⴰⵏⴱⴽⴰⴹ : 

ⴷⴰ ⵉⵜⵜⵓⴼⴳⴰⵔ ⵙ ⵍⵃⴱⵙ ⵙⴳ ⵓⵙⴳⴳⵯⴰⵙ ⴰⵔ ⵙⵉⵏ 

ⵉⵙⴳⴳⵯⴰⵙⵏ ⴷ ⵉⵣⵎⴰⵣ ⵏ ⵙⵎⵎⵓⵙ ⵏ ⵢⵉⴼⴹⵏ ⴰⵔ 

ⵙⵎⵎⵓⵙ ⵏ ⵜⵎⵔⴰⵡⵉⵏ ⵏ ⵢⵉⴼⴹⵏ ⵏ ⴷⵔⵀⵎ, ⵡⵏⵏⴰ 

ⵉⵙⵙⴽⵔⵏ ⵜⵉⴽⵕⴹⵉ ⵜⴰⵡⵙⵢⴰⵏⵜ, ⵡⵏⵏⴰ ⵉⵙⵙⵅⴷⵎⵏ 

ⵎⴳⴰⵍ ⵡⴰⵢⴹ ⵉⵙⴷⵉⴷⴷⵉⵢⵏ ⴷ ⵉⵎⴰⵙⵙⵏ ⵏ ⵛⵛⵉⵍ ⵏⵖ 

ⴽⵔⴰ ⵏ ⵜⵖⴰⵔⴰⵙⵜ ⵢⴰⴹⵏ ⵉⵙⵡⵓⵔⵉ ⴷⵉⴳⵙ ⵜⴰⵏⴱⴰⴹⵜ 

ⵏⵏⴰ ⵖⵓⵔⵙ ⵉⵍⵍⴰⵏ, ⵉ ⵉⵡⵜⵜⴰⵙⵏ ⵉⵡⵙⵢⴰⵏⵏ. 

ⴰⵢⵏⵏⴰ ⴷ ⵢⵉⵡⵉ ⵓⵙⵍⴳⵏ ⴰⵎⵖⵔⴰⴱⵉ ⵅⴼ ⵜⴽⵕⴹⵉ  

ⵉⵜⵜⵓⵙⴷⵓⵙ ⴷⵉⵖ ⵓⵙⴰⵜⵉ ⴰⵙⵍⴳⴰⵏ ⴰⵎⵖⵔⴰⴱⵉ ⵉⵥⵍⵉⵏ ⵙ ⵜⵎⵙⴰⵔⵉⵏ ⴰⴷ ⵙ ⵓⵙⵍⴳⵏ ⵓⵟⵟⵓⵏ 

103.13 ⵉⵣⴷⵉⵏ ⴷ ⵓⵙⴱⴷⴷⵉ ⵏ ⵜⴽⵕⴹⵉ ⵎⴳⴰⵍ ⵜⵉⵎⵖⴰⵔⵉⵏ ⴷ ⵉⴼⴼⵖⵏ ⴳ ⵓⵙⴰⴽⵓⴷ ⵏ 22 

ⴱⵕⴰⵢⵔ 2018, ⵏⵏⴰ ⴷⴰ ⵉⵜⵜⴳⴳⴰⵏ ⵉⵣⵎⴰⵣ ⵉⵥⵍⵉⵏ ⵙ ⵜⴽⵕⴹⵉ ⵙ ⵓⴱⵔⵉⴷ ⵏ ⵍⴰⵏⵜⵉⵔⵏⵉⵜ. 

ⵢⵉⵡⵉ ⴷ ⵓⴳⵣⵣⵓⵏ 503-1-1 ⵙⴳ ⵓⵙⵍⴳⵏ ⴰⴷ : 

ⴷⴰ ⵉⵜⵜⵉⵍⵉ ⵓⴱⴽⴽⴰⴹ ⵏ ⵜⴽⵕⴹⵉ ⵜⴰⵡⵙⵢⴰⵏⵜ ⴰⵔ ⴷⵉⴳⵙ ⵜⵜⵉⵍⵉⵏ ⵉⵣⵎⴰⵣ ⵏ ⵍⵃⴱⵙ ⵙⴳ ⵡⴰⵢⵓⵔ ⴰⵔ 

ⵙⴹⵉⵙ ⵏ ⵡⴰⵢⵢⵓⵔⵏ ⴷ ⵉⵣⵎⴰⵣ ⵏ ⵙⴳ 2 000 ⴰⵔ 10 000 ⵏ ⴷⵔⵀⵎ ⵏⵖ ⵢⴰⵏ ⴳ ⵉⵣⵎⴰⵣ ⴰⴷ ⵡⵏⵏⴰ 

ⵢⵉⵡⴹⵏ ⵡⴰⵢⴹ ⴳ ⵉⵎⴷⵢⴰⵜⵏ ⴰⴷ : 

- ⴳ ⵉⵙⴰⵢⵔⴰⵔⵏ ⵉⴳⴷⵓⴷⴰⵏⵏ ⵏⵖ ⵡⵉⵢⴰⴹ, ⵙ ⵢⵉⴳⵉⵜⵏ ⵏⵖ ⴰⵡⴰⵍ ⵏⵖ ⵜⴰⵎⵓⵍⵉ ⵉⵣⴷⵉⵏ ⴷ ⵜⴰⵡⵙⵉⵜ ⵏⵖ 

ⴷ ⵉⵡⵜⵜⴰⵙⵏ ⵉⵡⵙⵢⴰⵏⵏ ; 

- ⵙ ⵜⵖⴰⵔⴰⵙⵜ ⵏ ⵜⴱⴰⵔⵜⵉⵏ ⵉⵜⵜⵢⴰⵔⴰⵏ ⵏⵖ ⵙ ⵓⵜⵉⵍⵉⴼⵓⵏ ⵏⵖ ⵙ ⵉⵎⴰⵙⵙⵏ ⵉⵍⵉⴽⵟⵕⵓⵏⵉⵢⵏ ⵏⵖ ⵙ 

ⵉⵣⵎⵎⵉⵎⵏ ⵏ ⵉⵎⵙⵍⵉ ⵏⵖ ⵙ ⵜⵡⵍⴰⴼⵉⵏ ⵉⵣⴷⵉⵏ ⴷ ⵜⴰⵡⵙⵉⵜ ⵏⵖ ⵉⵣⴷⵉⵏ ⴷ ⵉⵡⵜⵜⴰⵙⵏ ⵉⵡⵙⵢⴰⵏⵏ. 

ⵉⵎⵙⴰⵙⴰ ⵍⵎⵖⵔⵉⴱ ⵅⴼ ⵓⵎⵇⵇⵓⵏ ⴰⴳⵔⴰⵖⵍⴰⵏ ⵉⵣⴷⵉⵏ ⴷ 

ⵓⴱⴽⴽⴰⴹ ⴰⵎⵓⵟⵟⵓⵏ ⵉⵜⵜⵓⵢⴰⵙⵙⵏ ⵙ ⵓⵎⵇⵇⵓⵏ ⵏ ⴱⵓⴷⴰⴱⵉⵙⵜ, 

ⴰⵔ ⵉⵣⵣⵉⴳⵉⵣ ⵙⴳ ⴽⵜⵓⴱⵔ 2018. ⴰⵎⵙⴰⵙⴰ ⵅⴼ ⵓⵎⵇⵇⵓⵏ 

ⴰⴷ ⵉⵕⵥⵎ ⴰⴱⵔⵉⴷ ⵉ ⵜⵏⴱⴰⴹⵜ ⵜⴰⵣⵔⴼⴰⵏⵜ ⵜⴰⵎⵖⵔⴰⴱⵉⵢⵜ 

ⴰⴷ ⵜⴹⴼⵓⵕ ⵉⵏⴱⴽⴰⴹⵏ ⵉⵎⵓⵟⵟⵓⵏⵏ ⵡⴰⵔ ⵉⵡⵜⵜⴰ, ⵙ ⵉⵎⵥⵍⵉ 

ⵉⵎⴽⵕⴰⴹ ⴷⵉⴳⵙⵏ ⴳ ⵍⴰⵏⵜⵉⵔⵏⵉⵜ.  

ⴰⴼⵏⵉⵇ ⵏ ⵉⵎⴰⵙⵙⵏ  

ⴰⵎⴽ ⴰⵔⴰ ⵏⴼⵔⴳ ⵉ ⵡⴰⵔⵔⴰⵡ ⵙⴳ ⵉⵎⴽⵕⴰⴹ ⴳ ⵓⵥⵟⵟⴰ ⵏ ⵍⵉⵏⵜⵉⵔⵏⵉⵜ? 

ⴰⴷⵊ ⴰⴷ ⵙⵎⵖⵓⵔⵖ ⴰⵎⵉⵥⴰⵕ…  

ⵔⴰⴷ ⵔⵣⵓⵖ ⴳ ⵓⵣⵎⵎⴻⵎ ⵏ  

ⵓⵙⵙⴰⵔⴰ ⴳ ⵍⴰⵏⵜⵉⵔⵏⵉⵜ 

1. ⴰⵙⵍⴳⴰⵎⵓ ⴰⵎⴰⵡⵍⴰⵏ 

 
ⵍⵍⴰⵏ ⴽⵉⴳⴰⵏ ⵏ ⵉⵎⴰⵙⵙⵏ ⵉⵎⵓⵟⵟⵓⵏⵏ ⵏ ⵓⵙⵍⴳⴰⵎⵓ ⴰⵎⴰⵡⵍⴰⵏ ⵏⵏⴰ ⴷⴰ 

ⵉⵜⵜⴰⵡⵙⵏ ⴳ ⵓⵙⴱⴷⴷ ⵏ ⵉⵎⵉⵣⴰ ⵏ ⴳⴰⵔ ⵜⵡⵍⴰⴼⵉⵏ ⵉ ⵡⴰⵔⵔⴰⵡ. 

ⵏⵖⵉⵢ ⴰⴷ ⵏⴰⴳⵎ ⵜⵉⵙⵏⵙⵉⵡⵉⵏ ⴳ ⵉⵎⴰⵙⵙⵏ ⵏ ⵡⴰⵔⵔⴰⵡ ⴷ ⵉⵎⴰⵡⵍⴰⵏ 

ⵏⵏⵙⵏ ⵉⵣⴷⵉⵏ ⴷ ⵍⴰⵏⵜⵉⵔⵏⵉⵜ ⵏⵖ ⴰⵙⵔⵔⵓⵙ ⵏ ⵉⵖⴰⵡⴰⵙⵏ ⵉⵜⵜⵉⵙⵉⵏⵏ 

ⴳⴰⵔ ⵜⵓⵎⴰⵢⵉⵏ  ⴷ ⵓⵙⴳⴷⵍ ⵏ ⵡⴰⴷⴰⴼ ⵖⵔ ⴳⴰⵔ ⵉⵙⵉⵜⵏ. 

ⵉⴳⴰ ⵅⴼ ⵉⵎⴰⵡⵍⴰⵏ ⴰⴷ ⵙⵡⵓⵔⵉⵏ ⵜⵉⵙⵏⵙⵉⵡⵉⵏ ⵇⵇⵏⴻⵏ ⵜⵏⵜ ⵙ ⵜⴳⵓⵔⵉ 

ⵉⴼⴼⵔⵏ. 

ⴷⴰ ⵜⵜⴰⵡⵙⵏ ⵉⵎⴰⵙⵙⵏ ⴰⴷ ⴳ ⵡⵓⴼⵓⵔ ⵏ ⵜⵎⵜⵜⴰ ⵏⵏⴰ ⵓⵔ ⴷ ⵢⵓⵙⴰⵏ ⵉ 

ⵡⴰⵔⵔⴰⵡ ⴷ ⵉⵎⵥⵢⴰⵏⵏ (ⵙ ⵓⵎⴷⵢⴰ ⵜⵓⵎⴰⵢⵉⵏ ⵏ ⵜⴽⵕⴹⵉ ⴷ ⵉⵙⵉⵜⵏ ⵏ 

ⵡⵓⵔⴰⵔ ⵏ ⵍⵇⵎⵕ, ⴰⵜⴳ.) ⴷⵉⵖ ⵜⵉⵥⵍⵉ ⵏ ⵓⵣⵎⵣ ⴰⵅⴰⵜⴰⵔ ⵏ 

ⵓⵙⵡⵓⵔⵉ ⵏ ⵉⵎⴰⵙⵙ ⵉⵍⵉⴽⵟⵔⵓⵏⵉ ⴷ ⵓⵣⵎⵣ ⵏ ⵓⵎⵢⴰⵡⴰⴹ ⴷ 

ⵍⴰⵏⵜⵉⵔⵏⵉⵜ. 

ⵉⵍⵍⴰ ⴳ ⵓⵥⵟⵟⴰ ⵏ ⵍⴰⵏⵜⵉⵔⵏⵉⵜ ⴽⵉⴳⴰⵏ ⵏ 

ⵉⵙⴼⵙⵔⵏ ⵉⵥⵍⵉⵏ ⵙ ⵓⵙⵍⴳⴰⵎⵓ ⴰⵎⴰⵡⵍⴰⵏ, ⴷⴰ 

ⵜⵜⵉⵍⵉ ⴱⴰⵟⵍ ⵏⵖ ⵙ ⵉⴷⵔⵉⵎⵏ. ⵜⴰⵖⴰⵔⴰⵙⵜ 

ⴰⴽⴽⵯ ⵉⵙⵀⵍⵏ ⴳ ⵓⵙⵡⵓⵔⵉ ⵏ ⵉⵎⴰⵙⵙⵏ ⵏⵏⴰ ⴷⴰ 

ⵜⵉⴽⴽⵉ ⵜⵎⵙⵙⵓⵔⵜ ⵏ ⵊⴰⵡⴰⵍ ⵏⵖ ⵜⵉⵏ ⵍⴰⵏⵜⵉⵔⵏⵉⵜ 

ⵏⵏⴰ ⴳ ⵜⴰⵎⵓⵎ, ⵏⵖ ⴷⵉⵖ ⴰⴷ ⵜⵙⵡⵓⵔⵉⵎ 

ⵉⵎⴰⵙⵙⵏ ⵉⵍⵍⴰⵏ ⴳ ⵓⵏⴳⵔⴰⵡ ⵉⵥⵍⵉⵏ ⵙ ⵡⴰⵍⵍⴰⵍ 

ⵏⵏⴰ ⴷⴰ ⵉⵙⵙⵅⴷⴰⵎ ⵉⵛⵉⵔⵔⵉ ⵏⵏⵓⵏ.  

ⵎⴰ ⴳ ⵜⵜⴰⴼⴰⵖ ⵉⵎⴰⵙⵙⵏ ⴰⴷ ⴰⴼⴰⴷ ⴰⴷ 

ⴼⵔⴳⵖ ⵉ ⵢⵉⵎⴰⵏ ⵉⵏⵓ ⴷ ⵡⴰⵔⵔⴰⵡ ⵉⵏⵓ? 

ⵉⵜⵙ ⵏ ⵉⵎⴰⵙⵙⵏ ⵉⵍⵍⴰⵏ ⴱⴰⵟⵍ ⵉ ⵉⵎⴰⵡⵍⴰⵏ* 

ⴰⵙⵍⴳⴰⵎⵓ ⴰⵎⴰⵡⵍⴰⵏ ⴳ ⵓⵏⴳⵔⴰⵡ Mac OS 
https://www.apple.com/fr/families/  
ⴰⵙⵍⴳⴰⵎⵓ ⴰⵎⴰⵡⵍⴰⵏ ⴳ ⵓⵏⴳⵔⴰⵡ Windows 
https://account.microsoft.com/family/about  
  

ⴰⵎⵙⵙⵓⴷⵙ 

ⵜⵉⵍⵉⴼⵓⵏ ⵓⵎⵖⵉⵙ  

ⴰⵣⵎⵣ ⵉⵜⵜⵓⵙⵉⴽⵏ ⴷⴰⵜ ⵓⵎⵉⵥⴰⵕ IPhone:  
https://www.apple.com/fr/families/  
ⵉⵎⴰⵙⵙⵏ ⵏ ⴳⵓⴳⵍ ⵉ ⵓⵙⵍⴳⴰⵎⵓ ⴰⵎⴰⵡⵍⴰⵏ Android: 
«Family Link»  
https://families.google.com/intl/fr/familylink/ 

ⵜⵉⴼⵍⵓⵜ ⵜⴰⵎⵓⵟⵟⵓⵏⵜ  

ⴰⵣⵎⵣ ⵉⵜⵜⵓⵙⵉⴽⵏ ⴷⴰⵜ ⵓⵎⵉⵥⴰⵕ IPad:  
https://www.apple.com/fr/families/ 
ⵉⵎⴰⵙⵙⵏ ⵏ ⴳⵓⴳⵍ ⵉ ⵓⵙⵍⴳⴰⵎⵓ ⴰⵎⴰⵡⵍⴰⵏ Android : 
«Family Link» 
https://families.google.com/intl/fr/familylink/ 

* ⴰⴷ ⵏⵔⴰⵔ ⵜⴰⵖⴹⴼⵜ ⵉⵙ ⴰⵎⴰⵏⵉⵔ ⴰⴷ ⴷⴰ ⵉⵙⵙⵓⵎⵓⵔ ⵖⴰⵙ ⵉⵏⵓⵕⵥⵎⵏ ⵉⵎⴰⵏⵉⵔⵏ, ⴰⵛⴽⵓ ⴽⵔⴰ 

ⴷⵉⴳⵙⵏ ⵔⴰⴷ ⴷⵉⴳⵙ ⵉⵍⵉⵏⵜ ⵜⴼⴰⴷⵉⵡⵉⵏ ⵉⵥⵍⵉⵏ. 

https://www.apple.com/fr/families/

ⵓⵔ ⴷⴰ ⵉⴽⴽⵉⵏ ⵉⵎⵙⵎⵏⵉⴷⵏ ⵏ ⵜⵏⴰⴼⵓⵜⵉⵏ ⵏ ⵓⵥⵟⵟⴰ ⵏ ⵍⴰⵏⵜⵉⵔⵏⵉⵜ ⵜⵉⵙⵏⵙⴰ ⵅⴼ ⵍⴰⵏⵜⵉⵔⵏⵉⵜ, ⴷⴰ 

ⵙⵙⵎⵏⵉⴷⵏ ⵖⴰⵙ ⵉⵎⴰⵏⴰⵔⵏ ⴷ ⵉⵙⵙⴼⴰⵡⵏ. 

ⵜⴰⵎⵙⵙⵓⵔⵜ ⵏ ⵉⵎⵢⴰⵡⴰⴹⵏ ⵏ ⵍⵎⵖⵔⵉⴱ 

ⴷⴰ ⵜⵙⵙⵎⵏⵉⴷ ⵜⵎⵙⵙⵓⵔⵜ ⵏ ⵉⵎⵢⴰⵡⴰⴹⵏ ⵏ ⵍⵎⵖⵔⵉⴱ ⵜⴰⵏⴰⴼⵓⵜ 

(ⵙ ⵉⴷⵔⵉⵎⵏ) ⵉ ⵓⵙⵍⴳⴰⵎⵓ ⴰⵎⴰⵡⵍⴰⵏ ⵉⵙⵎ ⵏⵏⵙ Kaspersky 

Safekids. ⵜⵉⵙⵏⵙⵉ ⵢⴰⴷ ⴷⴰ ⵜⵜⴰⵡⵙ ⴳ ⴽⵉⴳⴰⵏ ⵏ 

ⵜⵡⵓⵔⵉⵡⵉⵏ : ⴰⵙⵡⵓⴷⴷⵓ ⵏ ⵓⵣⵎⵣ ⵏ ⵜⴰⵏⵏⴰⵢⵜ ⵏ ⵓⵎⵉⵥⴰⵕ ⴷ 

ⵓⵏⴱⴰⴹ ⴳ ⵓⵣⵎⵣ ⵏ ⵓⵔⵣⴰⴼ ⵏ ⵉⵙⵉⵜⵏ ⵏ ⵓⵎⵢⴰⵡⴰⴹ ⴰⵏⴰⵎⵓⵏ ⴷ 

ⵡⵓⴼⵓⵔ ⵏ ⵜⵓⵎⴰⵢⵉⵏ ⴷ ⵓⴹⴼⴼⵓⵕ ⵏ ⵓⴷⵖⴰⵔ ⴰⵊⵖⵔⴰⴼⵉ, ⴰⵜⴳ. 

Norton Family  

ⵜⴰⵏⴰⴼⵓⵜ ⵙ ⴱⴰⵟⵍ ⵏ ⵓⵙⵍⴳⴰⵎⵓ ⴰⵎⴰⵡⵍⴰⵏ ⴷⴰ ⵜⵜ ⵜⵉⴽⴽⵉ 

ⵜⵎⵙⵙⵓⵔⵜ ⵏ ⵉⵎⵢⴰⵡⴰⴹⵏ ⵏ ⵍⵎⵖⵔⵉⴱ ⵉ ⵉⵏⵎⵢⵓⵔⵏ ⵏⵏⵙ, ⴷⴰ 

ⵙⵔⵙ ⵙⴼⵍⴰⵙⵏ, ⴹⴼⴼⵓⵕⵏ ⵉⵎⴰⵡⵍⴰⵏ ⴰⵙⵡⵓⵔⵉ ⵏ ⵡⴰⵔⵔⴰⵡ ⵏⵏⵙⵏ 

ⵉ ⵓⵥⵟⵟⴰ ⵏ ⵍⴰⵏⵜⵉⵔⵏⵉⵜ. 

ⴷⴰ ⵜⵜⴰⴷⵊⴰ ⵉⵎⴰⵡⵍⴰⵏ ⴰⴷ ⴰⴳⴳⵏ ⵅⴼ ⵜⵡⵓⵔⵉⵡⵉⵏ ⵜⵉⵎⵓⵟⵟⵓⵏⵉⵏ ⵏ ⵡⴰⵔⵔⴰⵡ ⵏⵖ ⴰⵙⴳⴷⵍ ⵏⵏⵙⵏⵜ, 

ⵔⵏⵓ ⵢⴰⵙ ⵜⵉⵖⵉⵢⵜ ⵏ ⴰⴷ ⴰⵎⵥⵏ ⵉⵎⴰⵡⵍⴰⵏ ⵜⴰⴱⵔⴰⵜ ⵙ ⵜⵙⴰⵡⴰⵢⵜ ⵜⵉⵍⵉⴽⵟⵕⵓⵏⵉⵜ ⴰⴷⴷⴰⵢ 

ⵔⴰⵏ ⵡⴰⵔⵔⴰⵡ ⴰⴷ ⴰⴷⴼⵏ ⵖⵔ ⴽⵔⴰ ⵏ ⴳⴰⵔ ⵉⵙⵉⵜⵏ. 

Norton Family  

ⵜⴰⵏⴰⴼⵓⵜ ⵙ ⴱⴰⵟⵍ ⵏ ⵓⵙⵍⴳⴰⵎⵓ ⴰⵎⴰⵡⵍⴰⵏ ⴷⴰ ⵜⵜ ⵜⵉⴽⴽⵉ ⵜⵎⵙⵙⵓⵔⵜ ⵏ ⵉⵎⵢⴰⵡⴰⴹⵏ ⵏ 

ⵍⵎⵖⵔⵉⴱ ⵉ ⵉⵏⵎⵢⵓⵔⵏ ⵏⵏⵙ, ⴷⴰ ⵙⵔⵙ ⵙⴼⵍⴰⵙⵏ, ⴹⴼⴼⵓⵕⵏ ⵉⵎⴰⵡⵍⴰⵏ ⴰⵙⵡⵓⵔⵉ ⵏ ⵡⴰⵔⵔⴰⵡ 

ⵏⵏⵙⵏ ⵉ ⵓⵥⵟⵟⴰ ⵏ ⵍⴰⵏⵜⵉⵔⵏⵉⵜ. 

ⵜⴰⵎⵙⵙⵓⵔⵜ  INWI 
 

ⴰⵔ ⵜⵣⴷⴷⵉ ⵜⵎⵙⵙⵓⵔⵜ ⵏ INWI ⵉⵣⴷⴰⵢⵏ ⴷ ⵜⵏⵎⴰⵍⴰⵢⵜ ⵏ 

ⵜⵎⵜⵜⵉⵏ ⵎⵓⵏⵉⵏ ⵉ ⵡⴰⵔⵔⴰⵡ (ⵉⵎⵣⵉⵣⵣⵍⵏ ⵏ ⵓⵙⴼⵔⴽ ⵏ 

ⵉⵎⴰⵡⵍⴰⵏ ⴷ ⵡⴰⵔⵔⴰⵡ ⴷ ⵉⵙⵍⵎⴰⴷⵏ). 

ⴰⵔ ⵜⵉⴽⴽⵉ INWI ⴰⵡⴷ ⵉⵎⴰⵙⵙⵏ ⵉⵥⵍⵉⵏ ⵙ ⵓⵙⵍⴳⴰⵎⵓ 

ⴰⵎⴰⵡⵍⴰⵏ ⴰⵎⵎ ⵜⵙⵏⵙⵉ Xooloo App Kids. 

 « Damir » « ⵜⵉⵙⵏⵙⵉ ⵏ ⵡⵓⵔⴰⵔ ⴷ ⵓⵙⵍⵎⴷ ⵜⵍⵍⴰ ⴳ ⵜⵓⵣⵓⵏⵜ ⵏ « ⵓⵙⴰⵢⵔⴰⵔ ⵏ 

ⵡⴰⵔⵔⴰⵡ » ⵅⴼ ⵓⵙⵉⵜ ⵏ ⵜⵎⵙⵙⵓⵔⵜ INWI. ⵜⵉⵙⵏⵙⵉ ⵢⴰⴷ ⴷⴰ ⵜⵜⵇⵉⵎⴰ ⵜⴰⵖ, 

ⵎⴰⵛⴰ ⴰⵏⵔⵣⴰⴼ ⵏ ⵓⵙⵉⵜ ⵉⵇⵇⴰⵏ ⴰⴷ ⵉⴳ ⴰⵏⵎⵢⵓⵔ ⵏ ⵜⵎⵙⵙⵓⵔⵜ ⵎⴽ ⵉⵔⴰ ⴰⴷ ⵜ 

ⵉⵙⵡⵓⵔⵉ ⵙ ⵓⴱⵔⵉⴷ ⵏ ⵜⵃⴰⵏⵓⵜ ⵏ ⵜⵙⵏⵉⵡⵉⵏ ⵉⵥⵍⵉⵏ ⵙ ⵜⵉⵍⵉⴼⵓⵏ ⵏⵏⵙ ⴰⵎⵉⵖⵉⵙ. 

ⵜⴰⵎⵙⵙⵓⵔⵜ  ORANGE 

ⴷⵉⴳⵙ ⴳ ⵓⵙⵉⵜ ⵏ Orange.ma ⵢⴰⵜ ⵜⵙⵏⴰ ⵉⵥⵍⵉⵏ ⵉ ⵓⵙⴼⵔⴽ ⵏ ⵡⴰⵔⵔⴰⵡ ⵙ ⵓⵙⵡⵓⵔⵉ 

ⴰⵎⵙⵜⴳⴳⴰⵔ ⵏ ⵍⴰⵏⵜⵉⵔⵏⵉⵜ : 

https://corporate.orange.ma/Bien-Vivre-Le-Digital/Usage-responsable/Usage-

responsable/Votreenfant-joue-aux-jeux-video-que-savoir 

ⴷⴰ ⵜⵙⵙⵓⵎⵓⵔ ⵜⵎⵙⵙⵓⵔⵜ ⵏ Orange ⴷⴷⴰⵡ ⵜⵎⴰⵜⴰⵔⵜ ⵏ ⵓⴱⵓⵔⵣ « ⵜⵓⴷⵔⵜ 

ⵜⴰⵎⴷⵢⴰⵜ ⴷ ⵓⵙⴰⵢⵔⴰⵔ ⴰⵎⵓⵟⵟⵓⵏ » ⵜⵉⵡⵓⵔⵉⵡⵉⵏ ⵜⵓⴼⵔⵉⴽⵉⵏ ⵉ ⵉⵏⵍⵎⴰⴷⵏ ⴷ ⵢⵉⵔⵉⵎⵏ 

ⴱⴰⵟⵍ ⴰⴼⴰⴷ ⴰⴷ ⴰⴳⴳⵏ ⵉⵄⵔⵔⵉⵎⵏ ⵅⴼ ⵜⵖⴰⵔⴰⵙⵉⵏ ⵏ ⵓⵙⵏⵜⵍ ⴰⵎⵓⵟⵟⵓⵏ. ⴰⵔ ⵜⵙⵙⵓⵎⵓⵔ 

ⴰⵎⴰⵏⴰⵔ ⵏ ⵓⵙⵡⵓⵔⵉ ⵉⵖⵓⴷⴰⵏ ⵏ ⵉⵎⵉⵥⴰⵕ. 

* ⴰⴷ ⵏⵔⴰⵔ ⵜⴰⵖⴹⴼⵜ ⵉⵙ ⴰⵎⴰⵏⵉⵔ ⴰⴷ ⴷⴰ ⵉⵙⵙⵓⵎⵓⵔ ⵖⴰⵙ ⵉⵏⵓⵕⵥⵎⵏ ⵉⵎⴰⵏⵉⵔⵏ, ⴰⵛⴽⵓ ⴽⵔⴰ ⴷⵉⴳⵙⵏ ⵔⴰⴷ 

ⴷⵉⴳⵙ ⵉⵍⵉⵏⵜ ⵜⴼⴰⴷⵉⵡⵉⵏ ⵉⵥⵍⵉⵏ. 

 2. ⴰⵎⵙⴰⵡⴰⵍ 

ⵙ ⵜⵉⴷⵜ ⵉⴳⴰ ⵓⵙⵍⴳⴰⵎⵓ ⴰⵎⴰⵡⵍⴰⵏ ⵢⴰⵏ ⵡⴰⵍⵍⴰⵍ ⵏ ⵓⵙⵙⴷⵔⵉⵙ ⵙⴳ ⵉⵎⵉⵣⴰ ⵏⵏⴰ ⵉⵍⵍⴰⵏ ⵅⴼ 

ⵡⴰⵔⵔⴰⵡ ⵙⴳ ⴳⴰⵔ ⵜⵉⵡⵍⴰⴼⵉⵏ, ⵎⴰⵛⴰ ⵓⵔ ⴷⴰ ⵢⴰⵙⵏ ⵜⴼⵔⵔⴳ ⵙ ⵡⵓⴷⵎ ⴰⵎⴰⵜⴰⵢ. 

ⵅⴼ ⵜⵎⵏⵜⵉⵍⵜ ⴰⴷ, ⵉⵇⵇⴰⵏ ⵏ ⵓⵎⵙⴰⵡⴰⵍ ⴷ ⵡⴰⵔⵔⴰⵡ ⴷ ⵉⵇⵇⴰⵏ ⴰⴷ ⵓⵔ ⵅⵉⴼⵙⵏ ⵏⵙⵔⵙ 

ⴰⴱⴽⴽⴰⴹ ⴰⵛⴽⵓ ⵖⵉⵢⵏ ⴰⴷ ⴰⵎⵥⵏ ⵎⵇⵇⴰⵔ ⵓⵔ ⵔⵉⵏ ⴳⴰⵔ ⵜⵉⵡⵍⴰⴼⵉⵏ. 

ⵓⵔ ⴷⴰ ⵉⵜⵜⵉⵖⵉⵢ ⵉⵛⵉⵔⵔⵉ ⴰⴷ ⵉⵙⴰⵡⵍ ⵅⴼ ⵓⵢⵏⵏⴰ ⵢⴰⵏⵏⴰⵢ ⴰⵛⴽⵓ ⵉⴳⴳⵓⴷ ⵙⴳ ⵓⴼⴳⵓⵔ ⵏⵖ 

ⵓⴽⵓⵙ ⵏ ⵉⵎⵉⵥⴰⵕ. ⵉⵇⵇⴰⵏ ⵏ ⴰⴷ ⵏⴽⴽ ⵜⴰⵙⴳⴰ ⵉ « ⵃⵛⵓⵎⴰ » ⵏⴳ ⵜⴰⵖⵍⵉⴼⵜ ⴳ ⵉⵛⵉⵔⵔⴰⵏ ⴰⴼⴰⴷ 

ⴰⴷ ⴰⵖ ⵉⵏⵉⵏ ⴰⵢⵏⵏⴰ ⵉⵊⵕⴰⵏ. 

ⵎⴰⵜⵜⴰ ⵍⵄⵊⴱ ⴷⴷⵖ  

ⵏⵏⴰ ⵉⵢⵉ ⴷ ⵉⴼⴼⵖⵏ ⴳ 

ⵓⵎⵉⵥⴰⵕ ⵉⵏⵓ 

ⵖⴰⵙ ⵙⴰⵡⵍ 

ⵅⵍⴰⵚ 
 

ⴳⴳⴰⵍⴰⵜ ⵓⵔ ⵖⵉⴼⵉ 

ⵜⵜⵖⵡⵡⴰⵜⵎ ⵎⴽ ⴰⵡⵏ ⵏⵏⵉⵖ 

ⵥⵕⵉⵖ ⴽⵔⴰ ⵏ ⵜⵖⴰⵡⵙⵉⵡⵉⵏ  

ⵏⵏⴰ ⵓⵔ ⵉⵅⵚⵚⴰ ⴰⴷ ⵥⵕⵖ 

ⵓⵔ ⵜⵜ ⴳⵉⵖ ⵙ ⵄⵏⵡⴰ 
ⵓⵔ ⵉⴷ ⵖⴰⵙ ⵓⵔ ⴰⴷ ⵏⵖⵡⵡⵜ 

ⵔⴰⴷ ⴰⴽ ⵏⵉⵏⵉⵏ ⵜⴰⵏⵎⵎⵉⵔⵜ 

ⵍⵍⵉⴳ ⴰⵖ ⵜⵏⵏⵉⴷ ⴰⵢⴰⴷ 
 

ⴳ ⵏⴰⴼⵓⵜ ⵏⵏⴽ ⴷ ⵜⴷⵓⵙⵉ 

ⵏⵏⴽ ⴰⴷ ⵓⵔ ⵖⵉⴼⵏⵖ 

ⵜⵜⴼⵔⴷ ⵉⵙⴽⴽⵉⵏⵏ ⴰⴷ 

ⴳ ⵜⴳⵉⵔⴰ 

ⴰⵖⴰⵡⴰⵙ ⵎⴰⵎⴰⴹⵍⴰⵏ ⵏ ⵓⵙⴱⴷⴷⵉ ⵏ ⵡⴰⵏⴰⵡⵏ ⴰⴽⴽⵯ ⵏ ⵜⴰⴷⵓⵜ ⵅⴼ ⵡⴰⵔⵔⴰⵡ 

ⵢⵉⵡⴹ ⵓⵖⴰⵡⴰⵙ ⵏ Child Protection System CPS ⵏⵏⴰ ⴷⴰ 

ⵉⵜⵜⵓⵙⵡⵓⵔⵉⵏ  ⴳ 50 ⵏ ⵜⵎⵏⴰⴹⵉⵏ ⴳ ⵎⴰⵔⵉⴽⴰⵏ ⴷ 96 ⵏ ⵜⵎⵓⵔⴰ, ⴰⴷ 

ⵉⵙⴱⴷⴷ 12 488 ⵏ ⵉⵎⴽⵕⴰⴹ ⴷ ⵓⵙⵙⵅⵙⵉ ⵏ ⵓⴳⴰⵔ ⵏ 600 000 ⵏ 

ⵓⵎⴷⵢⴰ ⵏ ⵓⵙⵙⵉⵣⴷⵔ ⵙ ⵡⴰⵔⵔⴰⵡ ⵉⵎⵥⵢⴰⵏⵏ. ⵎⴰⵛⴰ ⴰⵎⴹⴰⵏ ⴰⴷ ⵉⵙⵓⵍ 

ⵉⴷⵔⵓⵙ ⴷⴰⵜ ⵉⵎⴷⵢⴰⵜⵏ ⵏ ⵓⵙⵢⴰⴼⴰ ⵏⵏⴰ ⵉⵜⵜⵓⴼⴹⵃⵏ, ⴰⵢⴰ ⵢⵓⴷⵊⴰ ⵜⴰⵙⵏⵓⵔⴰⵢⵜ 

ⵡⴰⵔ ⴰⴱⴰⵖⵓⵔ ⵏⵏⴰ ⵉⵜⵜⵓⴱⴷⵔⵏ, ⴰⴷ ⵜⵙⵙⵓⵜⵔ ⵉⵡⵙ ⵙⴳ ⵡⴰⴷⴷⵓⴽⴽⵯⴰⵏⵏ ⴷ 

ⵉⵎⴰⵙⵙⵏ ⵏ ⵓⵎⵢⴰⵡⴰⴹ ⴰⵏⴰⵎⵓⵏ ⴰⴼⴰⴷ ⴰⴷ ⵙⵖⵓⴷⴰⵏ ⵜⵉⵕⵡⵉ ⵏ ⵉⵎⴰⵙⵙⵏ ⴰⴷ. 

ⴰⵖⴰⵡⴰⵙ ⴰⴷ ⴷⴰ ⵉⵜⵜⵏⵏⴰⵍ ⵜⵉⵎⵓⴽⵔⵉⵙⵉⵏ ⴳ ⵓⵢⵏⵏⴰ ⵉⵣⴷⵉⵏ ⴷ ⵓⴼⵔⴰⴳ ⵏ ⵓⵏⵜⴰⵍ 

ⵏ ⵉⵙⴼⴽⴰ, ⴰⵢⴰ ⴷⴰ ⵢⴰⵙ ⵉⵜⵜⴳⴳⴰ ⵜⵉⴼⵉⴽⴽⴰⵛ ⴳ ⵓⵣⵣⵉⴳ ⵏⵏⵙ, ⴰⵖⴰⵡⴰⵙ ⴰⴷ 

ⴷⴰ ⵜⵙⵡⵓⵔⵉⵏ 12 000 ⵏ ⵉⵎⵏⵥⴰ ⴳ ⵓⵎⴰⴹⴰⵍ. 

ⴳⴰⵔ ⵉⵙⵉⵜⵏ ⵏ ⵓⵙⵢⴰⴼⴰ ⵏ ⵡⴰⵔⵔⴰⵡ, ⴷⴰ ⵢⴰⴽⴽⴰⵏ 

ⵜⵉⵖⵉⵢⵜ ⵏ ⴰⴷ ⵜⴰⵎⵓⴷ ⵜⴰⴳⵎⴷ ⵜⵓⵎⴰⵢⵉⵏ ⵙ ⴱⴰⵟⵍ. ⴳⴰⵏ 

ⴰⵎⵎ ⵉⵙⵉⵜⵏ ⵏⵏⴰ ⴷⴰ ⵙⵡⵓⵔⵉⵏ ⵉⵏⵣⵔⴰⴼ ⵏ ⵍⴰⵏⵜⵉⵔⵏⵉⵜ ⵉ 

ⵢⵉⴳⵎ ⵏ ⵉⴼⵉⵍⵎⵏ ⴷ ⵉⵖⴰⵡⴰⵙⵏ ⵙ ⵜⵖⴰⵔⴰⵙⵜ 

ⵜⴰⵔⴰⵣⵔⴼⴰⵏⵜ. ⴷⴰ ⵜⵜⵉⵖⵉⵍⵏ ⵡⵉⵏⵏⴰ ⵉⵜⵜⴰⴷⴼⵏ ⵖⵔ 

ⵉⵙⵉⵜⵏ ⴰⴷ ⵉⵙ ⵜⴰⵎⵓⵙⵜ ⵏⵏⵙⵏ ⵜⴼⴼⵔ, ⵎⴰⵛⴰ ⴰⵙⴽⴽⵉⵏ 

ⵓⵔ ⵉⴳⵉ ⵣⵓⵏⴷ ⴰⵢⴰⵏ. 

ⴷⴰ ⵉⵙⵙⴽⴰⵏ ⵓⵖⴰⵡⴰⵙ CPS ⵅⴼ ⵜⴽⴰⵕⴹⴰ ⴰⴷⵖⴰⵔ ⴷ 

ⵜⴰⵏⵙⴰ « IP » ⵏ ⵉⵎⵙⵙⵓⴷⵙⵏ ⵏⵏⴰ ⵢⵓⴷⴼⵏ ⵖⵔ 

ⴰⴷⴷⵓⴽⴽⵯⴰⵏⵏ ⵏⵏⴰ ⵉⴹⵓⴼ ⵓⵖⴰⵡⴰⵙ ⴰⴷ ⵉ ⵢⵉⴳⵎ ⵏ ⵜⵡⵍⴰⴼⵉⵏ 

ⵏⵖ ⵉⴼⵉⴷⵢⵓⵜⵏ ⵏⵏⴰ ⵉⵜⵜⴼⴹⵃⵏ ⵏⵖ ⵜⵉⵏⵏⴰ ⴽⴽⵙⵏ ⵍⴱⵓⵍⵉⵙ. 

ⴷⵉⴳⵙ ⴳ ⵉⵎⴰⵙⵙ ⴰⵜⵉⴽⵏⵓⵍⵓⵊⵉ ⵢⴰⴷ ⵢⴰⵜ ⵜⴳⵍⴰⵎⵜ ⵏ 

ⵉⵙⴼⴽⴰ ⵏⵏⴰ ⴷⴰ ⵉⵜⵜⵓⵙⴷⵖⴰⵏ ⴽⵓ ⵜⵉⴽⴽⵍⵜ ⴷⵉⴳⵙ 18,5 

ⵏ ⵉⵎⵍⵢⴰⵕⵏ ⵏ ⵓⵣⵎⵎⴻⵎ. ⴷⴰ ⵉⵙⵜⵜⵉ ⵓⵖⴰⵡⴰⵙ ⴷⴼⴼⵉⵔ 

ⴰⵢⴰⴷ ⵉⵎⴷⵢⴰⵜⵏ ⵏⵏⴰ ⴳ ⵍⵍⴰⵏ ⵉⵎⴽⵕⴰⴷ ⵉⵜⵜⵓⵢⴰⵙⵙⵏ ⴳ 

ⵍⴰⵏⵜⵉⵔⵏⵉⵜ, ⵡⵉⵏⵏⴰ ⵎⵉ ⵉⵅⴰⵜⵔ ⵉⵎⵉⵣⵉ ⵏⵏⵙⵏ. 

ⴰⴳⵣⵣⵓⵎ  

4 
 

ⵉⵙⴼⴽⴰ ⵉⵏⵉⵎⴰⵏⵏ : ⵎⴰⵜⵜⴰ ⵜⵖⴰⵔⴰⵙⵜ ⵉ ⵓⴼⵔⴰⴳ ⵏⵏⵙⵏ ? 

ⵍⵍⴰⵏ « ⵉⵙⴼⴽⴰ ⵉⵏⵉⵎⴰⵏⵏ » ⴳ ⵡⵓⵍ ⵏ ⴽⵓ ⵜⵉⵖⴹⴼⵉⵏ. 

ⴷⴰ ⵢⴰⵖ ⵉⵜⵜⴳⴰ ⵛⵛⵉⵍ ⵓⵥⵟⵟⴰ ⵏ ⵍⴰⵏⵜⵉⵔⵏⵉⵜ ⴰⴷ ⵏⵎⵎⴷⵔⴰⵡ ⴰⵏⴰⵡ 

ⴰⴷ ⵏ ⵉⵙⴼⴽⴰ. ⵖⴰⵙ ⴰⴷ ⵏⴰⵎⵓ ⴳ ⴽⵔⴰ ⵏ ⵡⴰⵙⵉⵜ, ⵏⵖ ⵏⵍⵜⵖ ⴳ ⴽⵔⴰ 

ⵏ ⵓⵥⵟⵟⴰ ⴰⵏⴰⵎⵓⵏ ⵏⵖ ⴽⵔⴰ ⵏ ⵡⵓⵔⴰⵔ ⵉⵍⵉⴽⵟⵕⵓⵏⵉ ⴰⵎⴳⵔⴰⵡ, ⴷⴰ 

ⵏⵜⵜⴰⵎⵓ ⴳ ⵢⴰⵏ ⵓⴳⵔⴰⵡ ⵏ ⵉⵙⴼⴽⴰ ⵉⵏⵉⵎⴰⵏⵏ ⵏⵏⴰ ⴷⴰ ⵉⵜⵜⵎⵓⵜⵜⵓⵢⵏ 

ⴷⴰⵜ ⵙⴳ ⵜⵎⵙⵙⵓⵔⵜ ⵖⵔ ⵜⴰⵢⴹ. ⴰⴼⴰⴷ ⴰⴷ ⵏⴽⴽ ⵜⴰⵙⴳⴰ ⵉ 

ⵡⵓⵎⵓ ⴳ ⵓⵎⴷⵔⴰⵡ ⵏ ⵉⵙⴼⴽⴰ ⵉⵏⵉⵎⴰⵏⵏ, ⴼⴼⵖⵏ ⴷ ⵉⵍⵓⴳⵏⵏ ⵏ ⵓⴼⵔⴰⴳ 

ⵏ ⵉⵙⴼⴽⴰ ⵢⴰⴷ. 
  

ⵎⴰ ⵉⴳⴰⵏ ⵉⵙⴼⴽⴰ ⵉⵏⵉⵎⴰⵏⵏ ? 

ⵉⵙⵎ ⵏⵖ ⵜⴰⵡⵍⴰⴼⵜ ⵏⵖ ⵜⴰⵎⴰⵜⴰⵔⵜ ⵏⵖ ⵜⴰⵏⵙⴰ ⵜⵉⵍⵉⴽⵟⵕⵓⵏⵉⵜ ⵏⵖ ⵓⵟⵟⵓⵏ ⵏ ⵜⵉⵍⵉⴼⵓⵏ ⵏⵖ ⵓⵟⵟⵓⵏ ⵏ ⴹⴰⵎⴰⵏ 

ⴰⵏⴰⵎⵓⵏ ⵏⵖ ⵓⵟⵟⵓⵏ ⵏ ⵓⵣⵎⵎⴻⵎ ⵏⵖ ⵜⴰⵏⵙⴰ IP ⵏⵖ ⵉⵙⴼⴽⴰ ⵉⵜⵜⵓⵣⵎⵎⴻⵎⵏ ⴳ ⵡⴰⴷⴰⴼ ⵏⵖ ⴰⵣⵎⵎⴻⵎ ⵉⵎⵙⵍⵉ, 

ⴰⵜⴳ. 

ⴰⴷⴷⴰⵢ ⵏⵣⵔⴼ ⴽⵔⴰ ⵏ ⵓⵙⵉⵜ ⵜⵉⴽⴽⵍⵜ ⵜⴰⵎⵣⵡⴰⵔⵓⵜ,  ⵙⵓⵎⴰⵜⴰ, ⴷⴰ ⴷⴳⵏⵖ ⵉⵙⵙⵓⵜⵓⵔ ⴽⵔⴰ ⵏ 

ⵉⵏⵖⵎⵉⵙⵏ, ⵉⵙⴼⴽⴰ ⵢⴰⴷ ⴷⴰ ⵥⵍⵍⵉⵏ ⴰⵙⵙⴰⵔⴰ ⴰⴳⵓⵏⵙ ⵏ ⵓⵙⵉⵜ ⴰⴷ. 

ⴰⵎⴽⴰ ⴰⵔⴰ ⵙⴱⴷⴷⵖ 

ⵜⴰⵙⵖⵍⵜ ⴰⴷ ⵏ 

ⵓⴹⴼⴼⵓⵕ ⵏ ⵓⵙⵉⵜ 

  

ⴰⴷⴷⴰⵢ ⵜⵜⴽⵓⵏⵉⴽⵟⴰⵜ ⴳ ⴼⴰⵢⵙⴱⵓⴽ ⵏⵖ 

ⵊⵎⴰⵢⵍ ⵏⵖ ⴽⵔⴰ ⵏ ⵓⵙⵉⵜ ⵢⴰⴹⵏ ⵙ 

ⵓⵙⵡⵓⵔⵉ ⵏ ⵉⵙⴼⴽⴰ ⵏⵏⴽ ⵏ ⵡⴰⴷⴰⴼ, ⴷⴰ 

ⵉⵜⵜⵇⵉⵎⴰ ⵓⵙⵉⵜ ⵉⵄⵇⵇⴰⵍ ⵉ ⵉⵙⴼⴽⴰ 

ⵏⵏⴽ ⵉⵥⵍⵉⵏ ⴰⵢⵏⵏⴰ ⵉⵔⴰ ⵉⴳ ⵜ ⵓⵎⵙⴷⵓⵙ 

ⵏⵖ ⴰⵜⵉⵍⵉⴼⵓⵏ ⵏⵏⴰ ⵜⵙⵡⵓⵔⵉⴷ. 
 

ⵜⴰⵎⵏⵜⵉⵍⵜ ⵜⵓⵀⵏ, ⵜⴳⴰ ⵉⵙⵎ ⵏ 

ⵓⵣⵎⵎⴻⵎ ⴷ ⵜⴳⵓⵔⵉ ⵜⵓⴼⴼⵉⵔⵜ 

ⵏⵏⴰ ⴷⴰ ⵉⵜⵜⴰⵡⵙⵏ ⵅⴼ ⵜⵉⴼⵉ ⵏ 

ⵉⵙⴼⴽⴰ ⵉⵎⵔⵏⴰ ⴳ ⵓⵎⵙⵡⵓⵔⵉ ⵏ 

ⵓⵙⵉⵜ ⴰⴷ, ⵉⵙⴼⴽⴰ ⵢⴰⴷ ⴷⴰ 

ⵜⵜⵓⵙⵡⵓⵔⵉⵏⵜ ⴷⴼⴼⵉⵔ ⵉ 

ⵉⵎⵥⵍⵉ ⵏ ⵢⵉⵔⵎ ⵏⵏⴽ ⴳ ⵓⵙⵙⴰⵔⴰ 

ⵅⴼ ⵍⴰⵏⵜⵉⵔⵏⵉⵜ.  

ⵓⵔ ⵜⵍⵍⵉ ⴰⵡⴷ ⵢⴰⵜ 

ⵜⵎⵓⴽⵔⵉⵙⵜ ⴳ ⵓⵖⴰⵡⴰⵙ ⵏ 

ⵓⵙⵙⴰⵔⴰ … ⵖⴰⵙ ⵕⵥⵎ 

ⵉ ⵍⵀⵎⵎ ! 

ⵉⵙ ⵏ ⵉⵇⵇⴰⵏ ⴰⴷ ⵏⵇⴱⵍ ⵉⵙⴷⴰⵡⵏ ⵏ ⵓⵙⵏⵎⵍ ⵏ 

ⵓⵣⴷⴰⵢ (Cookies)? 

ⵔⴰⵔⴰⵜ ⵜⴰⵖⴹⴼⵜ ! ⴷⴰ ⵉⵜⵜⵉⵏⵉ ⵓⵙⵍⴳⵏ ⵓⵟⵟⵓⵏ 09-08 ⵉⵙ ⵏ 

ⵉⵇⵇⴰⵏ ⵅⴼ ⵓⵙⵉⵜ ⵉⵙⵙⵅⴷⴰⵎⵏ ⵉⵙⴷⴰⵡⵏ ⵏ ⵓⵙⵏⵎⵍ ⵏ ⵓⵣⴷⴰⵢ 

ⵉⵥⵍⵉⵏ ⴷ ⵉⵙⴼⴽⴰ ⵉⵏⵉⵎⴰⵏⵏ ⴰⴷ ⵖⵓⵔⵙ ⵢⵉⵍⵉ ⵣⵡⴰⵔ ⵓⵎⵙⴰⵙⴰ ⵏ 

ⵓⵏⵔⵣⴰⴼ ⴷⴰⵜ ⵏ ⴰⴷ ⵉⵙⵔⵙ ⵉⵙⴷⴰⵡⵏ ⴰⴷ. ⵉⵇⵇⴰⵏ ⵏ ⴷⵉⵖ ⴰⴷ 

ⵉⵥⵍⵉ ⴰⵡⵜⵜⴰⵙ ⵏ ⵓⵙⵡⵓⵔⵉ ⵏ ⵉⵙⴷⴰⵡⵏ ⴰⴷ ⴷ ⴰⴷ ⵉⵙⵙⵉⴽⵣ ⵉ 

ⵓⵏⵔⵣⴰⴼ ⴰⵎⴽ ⵉⵜⵜⴳⴳⴰ ⴰⴷ ⵢⴰⴳⵯⵉ ⵉⵙⴷⴰⵡⵏ ⴰⴷ. 

ⵙⴳ ⵜⵉⵣⵡⵉⵔⵉ ⵏ ⵓⵥⵟⵟⴰ ⵏ ⵍⴰⵏⵜⵉⵔⵏⵉⵜ, ⵖⴰⵙ ⵉⵙⵉⵜⵏ ⴰⵢⴷ 

ⵉⵖⵉⵢⵏ ⴰⴷ ⵉⵖⵔ ⵉⵙⴷⴰⵡⵏ ⵏ ⵓⵙⵏⵎⵍ ⵏⵏⴰ ⵜⵙⵔⵙ. ⴷ ⵖⴰⵙ ⴰⵙⵉⵜ 

ⵏⵏⴰ ⵉⵅⵣⵏⵏ ⵉⵏⵖⵎⵉⵙⵏ ⴰⴷ ⴰⵢⴷ ⵉⵖⵉⵢⵏ ⴰⴷ ⵜⵏ ⵉⵙⵡⵓⵔⵉ ⴰⵛⴽⵓ 

ⴰⵔ ⵣⵣⵉⴳⵣⵏ ⵙⵓⵍ. 

ⵉⵙⵇⵙⵉⵜⵏ ⴷ ⵜⵎⵔⵓⵔⵉⵏ ⴰⴼⴰⴷ ⴰⴷ ⵏⴰⴽⵣ ⵓⴳⴰⵔ 

ⵉⵙ ⴷⴰ ⴷ ⵜⵜⴰⵡⵉⵏ ⵉⵙⴷⴰⵡⵏ ⵏ ⵓⵙⵏⵎⵍ ⴽⵔⴰ ⵏ ⵜⵎⵓⴽⵔⵉⵙⵜ ⵅⴼ ⵓⵙⵡⵉⵔ ⵏ 

ⵓⵏⵜⴰⵍ ⵏ ⵉⵙⴼⴽⴰ ? ⵎⴰⵖ ⴰⵍⵍⵉⴳ ⵉⴳⴰ ⵓⵍⵓⴳⵏ ⵛⵛⵉⵍ ⵉ ⵉⵎⵥⵕⴰⴳ ⵏ ⵉⵙⵉⵜⵏ 

ⵉⵍⵉⴽⵟⵕⵓⵏⵉⵢⵏ ⴰⴷ ⵙⵙⵓⵜⵔⵏ ⴳ ⵉⵏⵔⵣⴰⴼ ⴰⵎⵙⴰⵙⴰ ⵏⵏⵙ ⴰⴷⴷⴰⵢ ⵉⴽⵛⵎ ⵖⵔ 

ⴰⵙⵉⵜ ? 

ⵙ ⵓⵎⴷⵢⴰ, ⵎⴽ ⵜⵙⵙⵅⴷⵎ ⴰⵎⵙⵙⴰⵔⴰ ⵏ ⵍⵡⵉⴱ Chrome, ⵜⵖⵉⵢⵎ ⴰⴷ 

ⵜⴰⵏⵏⴰⵢⵎ ⵉⵙⴷⴰⵡⵏ ⴰⴽⴽⵯ ⵏ ⵓⵣⴷⴰⵢ ⵉⵙⵙⵡⵏ ⵉⵥⵍⵉⵏ ⴷ ⵢⵉⴳⵔⴰⵏ ⵏ ⵓⵅⵣⴰⵏ ⵏⵏⵙⵏ 

ⵙ ⵢⵉⴽⵍ ⵅⴼ ⵜⴰⴹⴰⴹⵜ F12, ⴷ ⵅⴼ « ⵉⵙⴰⴳⵎⵏ » ⴷ ⴷⴼⴼⵉⵔ ⵅⴼ 

« ⵉⵙⴷⴰⵡⵏ ⵏ ⵓⵙⵏⵎⵍ ⵏ ⵓⵣⴷⴰⵢ ».  

ⴰⴷⴷⴰⵢ ⵙⵔⵙⵖ Cookies ⵉⵍⵉⵖ ⴷⴰ 

ⵙⵙⴰⵖⵖ ⵜⴰⵡⵕⵉⵇⵜ ⵏ ⵍⵎⴰⵛⵉⵏⴰ ⵙ 

ⵓⵎⴷⵢⴰ ⴳ ⵓⵙⵉⵜ oncf.ma, ⴷⴼⴼⵉⵔ 

ⴽⵛⵎⵖ ⴷⵉⵖ ⵖⵔ ⴰⵙⵉⵜ ⵢⴰⴹⵏ, ⵓⵔ 

ⵉⵖⵉⵢ ⵓⵙⵉⵜ ⴰⴷ ⵡⵉⵙⵙ ⵙⵉⵏ ⴰⴷ 

ⵉⵖⵔ ⵉⴽⵓⴽⵉⵣⵏ ⵏⵏⴰ ⵅⴼ ⵏⵙⴰⵡⵍ ⵏⵖ ⴰⴷ 

ⵢⵉⵙⵉⵏ ⴰⵙⴰⴽⵓⴷⵏ ⵏ ⵓⵙⴰⴼⵔ ⵉⵏⵓ. 

 ⴰⵙⵍⴳⵏ ⵓⵟⵟⵓⵏ 09-08 ⵉⵥⵍⵉⵏ ⴷ ⵓⴼⵔⴰⴳ ⵏ ⵉⴼⴳⴰⵏⵏ ⵉⵏⵉⵎⴰⵏⵏ ⴳ ⵓⵙⵎⴽⵍ ⵏ ⵉⵙⴼⴽⴰ ⵉⵏⵉⵎⴰⵏⵏ 

ⵎⴰ ⵔⴰⴷ ⵉⵊⵕⵓ 

ⵎⴽ ⵓⴽⵍⵖ ⵅⴼ 

« ⵓⵀⵓ » ? 

ⵉⵙ ⵏⵖⵉⵢ ⴰⴷ ⵏⴰⴳⵯⵉ ⵉⵙⴷⴰⵡⵏ ⵏ ⵓⵙⵏⵎⵍ ⵏ ⵓⵣⴷⴰⵢ ? 

ⴷⴰ ⵙⵔⵓⵙⵏⵜ ⵜⵎⵙⵙⵓⵔⵉⵏ ⵏ ⵓⵙⵓⵙⵙⵏ ⴽⵔⴰ ⵏ ⵉⵙⴷⴰⵡⵏ ⵏ 

ⵓⵙⵏⵎⵍ ⵏ ⵓⵣⴷⴰⵢ ⴰⴼⴰⴷ ⴰⴷ ⴹⴼⵓⵕⵏ ⵜⴰⵡⵓⵔⵉ ⵏⵏⵓⵏ ⵅⴼ 

ⵍⴰⵏⵜⵉⵔⵏⵉⵜ : ⴰⴷⴷⴰⵢ ⵜⵓⴷⴼⵎ ⵖⵔ ⴽⴰ ⵏ ⵓⵙⵉⵜ ⴳ ⵍⵍⴰⵏ 

ⵉⵙⵓⵙⵙⵏⵏ, ⴷⴰ ⵜⵙⵔⵓⵙ ⴳⵓⴳⵍ ⴰⵙⴷⴰⵡ ⵏ ⵓⵣⴷⴰⵢ ⵏⵖ ⵜ 

ⵜⵙⵙⴷⵖⵉ, ⵜⵅⵣⵏ ⵉⵏⵖⵎⵉⵙⵏ ⵉⵣⴷⵉⵏ ⴷ ⵜⵙⵏⴰ ⵏⵏ ⵜⴽⴽⵉⴷ. 

ⴷⴰ ⴰⵡⵏ ⴷ ⵜⵜⴰⵣⵏⵏ ⴷⴼⴼⵉⵔ ⴰⵢⴰ ⵉⵙⵓⵙⵙⵏⵏ ⵉⵣⴷⵉⵏ ⴷ 

ⵓⵔⵣⵓ ⵏⵏⴰ ⵜⵙⵙⴽⵔⵎ, ⵜⴰⵡⵓⵔⵉ ⵏ ⵉⵙⴷⴰⵡⵏ ⵏⵏⴰⵖ ⵉⴳⴰ 

ⴰⵍⵍⴰⵙ ⵏ ⵢⵉⵣⵏ ⵏ ⵉⵙⵓⵙⵙⵏⵏ. 

ⴰⵔⵎⵎⵓⵙ ⵏ ⵡⴰⵍⵍⴰⵙ ⵏ ⵢⵉⵣⵏ ⵏⵖ « ⴰⵍⵍⴰⵙ ⵏ ⵓⵙⵡⵓⵜⵜⵙ » ⵏⵜⵜⴰ ⴰⵢ ⴷⴰ ⵢⴰⵖ ⵉⵜⵜⴰⴷⵊⴰⵏ ⴰⴷ ⵏⵉⵏⵉ ⵉⵙ 

ⵏⵍⵍⴰ ⴷⴷⴰⵡ ⵜⵉⴹⴰⴼ ⴳ ⵉⵎⵓⵙⵙⵓⵜⵏ ⵏⵏⵖ ⴰⴽⴽⵯ ⵅⴼ ⵓⵥⵟⵟⴰ ⵏ ⵍⴰⵏⵜⵉⵔⵏⵉⵜ. ⴰⵙⴰⴳⵎ : 

 
  PXAgency : https://pxagency.fr/cookies-internet-accepter/?utm_source=cpp 

ⴷⴰ ⵜⵜⵔⵣⴰⴼⴷ ⵖⵔ ⴽⵔⴰ ⵏ 

ⵓⵙⵉⵜ ⵏ ⵓⵙⵡⵡⵇ ⴰⵔ 

ⵜⵜⵉⵥⵉⵕⴷ ⵉⵢⴰⴼⵓⵜⵏ ⴱⵍⴰ ⴰⴷ 

ⵜⵏ ⵜⴳⵔⴷ ⴳ ⵜⴰⵙⵙⵍⵜ ⵏ 

ⵎⵙⵖⵉⵡⵜ 

ⵣⵔⵉⵏ ⵉⵜⵙ ⵏ ⵡⵓⵙⵙⴰⵏ, ⴷⴰ 

ⵜⵜⴰⴼⴰⴷ ⴳ ⵓⵙⵉⵜ ⵢⴰⴹⵏ ⵓⵔ 

ⵉⵣⴷⵉⵏ ⴰⴽⴽⵯ ⴷ ⵓⵙⵖⵏⵣⵉ 

ⴽⵔⴰ ⵏ ⵓⵙⵓⵙⵙⵏ ⵏ ⵉⵢⴰⴼⵓⵜⵏ ⵏⵏⴰ 

ⵢⴰⴷ ⵜⵥⵕⵉⴷ ⵣⵡⴰⵔ 

ⴰⵏⴱⴰⴹ ⴳ ⵉⵙⴷⴰⵡⵏ ⵏ ⵓⵣⴷⴰⵢ ⴷ ⵓⵎⵙⴰⵙⴰ, ⵉⵙⵉⵏⴰⵜ 

ⵉⵣⵔⴼⴰⵏ ⵏⵏⵓⵏ ! 

ⴳⴰⵏⵜ ⵜⴼⴰⴷⵉⵡⵉⵏ ⴷ ⵉⵍⵓⴳⵏⵏ ⵏ ⵓⵙⵡⵓⵔⵉ, ⵏⵏⴰ ⴷⴰ ⵉⵜⵜⵉⵍⵉⵏ ⵙ 

ⵓⵎⴰⵜⴰ ⵖⵣⵣⵉⴼⵏ ⴷ ⴳⴳⵓⵜⵏ, ⴷ ⵓⵔ ⴷⴰ ⵢⴰⵙⵏ ⵜⵜⵔⴰⵔⴰⵏ 

ⵉⵏⵣⵔⴰⴼ ⵜⴰⵖⴹⴼⵜ ⵉⵅⴰⵜⵔⵏ, ⴰⵙⵕⵥⵎ ⴰⵎⵣⵡⴰⵔⵓ ⵏⵏⴰ 

ⵢⵓⴳⴳⴰⵏ ⵅⴼ ⵉⵙⴼⴽⴰ ⵉⵏⵉⵎⴰⵏⵏ ⵏⵏⵓⵏ. 

ⵅⴼ ⵓⵢⴰⴷ, ⴰⵙⵇⵙⵉ ⵏ ⵓⵎⵙⴰⵙⴰ ⴷⴰ ⵉⵜⵜⵓⵙⵔⵓⵙ ⴰⴷⴷⴰⵢ 

ⵉⵣⴷⵉ ⵓⵙⵙⴰⵔⴰ ⴳ ⴽⵔⴰ ⵏ ⵓⵙⵉⵜ ⵙ ⵓⵎⵙⴰⵙⴰ ⵏ ⵉⵙⴷⴰⵡⵏ ⵏ 

ⵓⵣⴷⴰⵢ ⴷ ⵜⴼⴰⴷⵉⵡⵉⵏ ⵏ ⵓⵙⵡⵓⵔⵉ, ⵏⵏⴰ ⴷⴰ ⵉⵜⵜⵉⵍⵉⵏ ⵙ 

ⵓⵎⴰⵜⴰ ⵜⵛⵇⴰ ⴷ ⵓⵔ ⵉⵡⵀⵉⵏ ⵢⵉⴽⵣ ⵏⵏⵙ. 

ⵎⴰ ⵉⴳⴰ ⵡⴰⴷⴷⴰⴷ ⵏ ⵍⵎⵖⵔⵉⴱ ⴳ ⵓⵙⴳⵓⵎ ⴰⴷ ?* 

ⴳ ⵍⵎⵖⵔⵉⴱ, ⴷⴰ ⵉⵥⵍⵍⵉ ⵓⵙⴰⵜⵉ ⵏ ⵓⵙⵡⵓⵔⵉ ⵏ ⵉⵙⴷⴰⵡⵏ ⵏ 

ⵓⵣⴷⴰⵢ ⵙ ⵉⵛⴰⵕⵉⴹⵏ ⵉⵙⴼⴰⵡⵏ ⵉⵣⴷⵉⵏ ⴷ ⵓⵎⵙⴰⵙⴰ ⵏ ⵉⵙⵉⵜⵏ 

ⵉⵍⵉⴽⵟⵕⵓⵏⵉⵢⵏ ⵙ ⵓⵢⵏⵏⴰ ⴷ ⵢⵉⵡⵉ ⵓⵍⵓⴳⵏ ⵓⵟⵟⵓⵏ 08-09 : 

« ⵉⵇⵇⴰⵏ ⵅⴼ ⵓⵙⵉⵜ ⵉⵙⵙⵅⴷⴰⵎⵏ ⵉⵙⴷⴰⵡⵏ ⵏ ⵓⵙⵏⵎⵍ ⵏ ⵓⵣⴷⴰⵢ 

ⵉⵥⵍⵉⵏ ⴷ ⵉⵙⴼⴽⴰ ⵉⵏⵉⵎⴰⵏⵏ ⴰⴷ ⵖⵓⵔⵙ ⵢⵉⵍⵉ ⵣⵡⴰⵔ ⵓⵎⵙⴰⵙⴰ ⵏ 

ⵓⵏⵔⵣⴰⴼ ⴷⴰⵜ ⵏ ⴰⴷ ⵉⵙⵔⵙ ⵉⵙⴷⴰⵡⵏ ⴰⴷ. ⵉⵇⵇⴰⵏ ⵏ ⴷⵉⵖ ⴰⴷ 

ⵉⵥⵍⵉ ⴰⵡⵜⵜⴰⵙ ⵏ ⵓⵙⵡⵓⵔⵉ ⵏ ⵉⵙⴷⴰⵡⵏ ⴰⴷ ⴷ ⴰⴷ ⵉⵙⵙⵉⴽⵣ ⵉ 

ⵓⵏⵔⵣⴰⴼ ⴰⵎⴽ ⵉⵜⵜⴳⴳⴰ ⴰⴷ ⵢⴰⴳⵯⵉ ⵉⵙⴷⴰⵡⵏ ⴰⴷ. » 

ⴷⴰ ⵉⵙⵙⵉⴽⵉⵣ ⵓⵏⴳⵔⴰⵡ ⴰⵎⴰⵜⴰⵢ ⵏ ⵓⴼⵔⴰⴳ ⵏ ⵉⵙⴼⴽⴰ « RGPD », ⵏⵏⴰ ⵉⵣⵣⵉⴳⵉⵣⵏ ⵙⴳ 25 

ⵎⴰⵢⵓ 2018, ⴰⵢⴰⴷ : 

« ⴰⵣⴷⴰⵢ ⵏ ⵜⵓⴽⴽⵉ ⵏ ⴽⵔⴰ ⵏ ⵜⵏⴰⴼⵓⵜ ⴷ ⵓⵙⵎⵓⵜⵜⵔ ⵏ ⵉⵙⴼⴽⴰ ⵉⴳⴰ ⵜⵉⴼⵉⴽⴽⵛⵜ ⵜⴰⵅⴰⵜⴰⵔⵜ ⴷⴰⵜ 

ⴰⴷ ⵉⵜⵜⵓⵢⴰⵎⵥ ⵓⵎⵙⴰⵙⴰ ⵉⵍⴻⵍⵍⵉ. ⵅⴼ ⵓⵢⴰ, ⵓⵔ ⵏ ⵉⵇⵇⴰⵏ ⵓⵙⴳⴷⵍ ⵏ ⵓⵙⵙⴰⵔⴰ ⴳ ⴽⵔⴰ ⵏ ⵓⵙⵉⵜ 

ⵎⵇⵇⴰⵔ ⵓⵔ ⵉⵔⵉ ⵓⵏⵣⵔⴰⴼ ⴰⴷ ⵉⵙⵔⵙ ⵉⵙⴷⴰⵡⵏ ⵏ ⵓⵣⴷⴰⵢ .» 

(ⴰⵙⵓⵖⵍ ⵉ ⵓⴹⵕⵉⵙ ⵏ ⵓⵣⵔⴼ - ⵓⵔ ⵉⵍⵍⵉ ⵙ ⵜⵓⵜⵍⴰⵢⵜ ⵜⴰⵥⵓⵕⴰⵏⵜ) 

ⵉ ⵓⴳⴰⵔ ⵏ ⵉⵏⵖⵎⵉⵙⵏ ⵅⴼ ⵓⵙⴳⵓⵎ ⴰⴷ, ⵜⵖⵉⵢⵎ ⴰⴷ ⵜⵥⵕⵎ ⵜⵉⵥⵕⵉⴳⵉⵏ ⵏ ⵓⴳⵔⴰⵡ ⴰⵏⴰⵎⵓⵔ ⵏ ⵓⴼⵔⴰⴳ ⵏ ⵉⵙⴼⴽⴰ 

ⵉⵏⵉⵎⴰⵏⵏ: 
 https://www.cndp.ma/images/documents/BD-CNDP-fr.pdf 

 https://www.cndp.ma/images/documents/CNDP-guide-conformite-sites-web-fr.pdf 



ⴰⴼⵏⵉⵇ ⵏ ⵉⵎⴰⵙⵙⵏ 
ⵓⵀⵓ !! 

ⵉⴽⵓⴽⵉⵣⵏ ⴷⵉⵖ !! 
ⵉⴳⴰ ⵓⴼⵔⴰⴳ ⵏ ⵜⵓⴷⵔⵜ ⵉⵥⵍⵉⵏ ⴷ ⵉⵙⴼⴽⴰ ⵉⵏⵉⵎⴰⵏⵏ ⵢⴰⵏ ⵓⵎⵏⵏⵓⵖ 

ⴰⵏⵉⵎⴰⵏ ⴷ ⵓⵙⴰⵢⵔⴰⵔ ⴰⵎⵓⵟⵟⵓⵏ ⵉⵜⵜⵓⵙⴽⵔⵏ ⵙ ⵡⴰⵍⵍⴰⵍ ⵏ 

ⵓⵙⵎⵓⵜⵜⵔ ⴷ ⵓⵃⴹⴰⵡ ⵏ ⴽⵉⴳⴰⵏ ⵏ ⵉⵙⴼⴽⴰ ⵉ ⵓⵡⵜⵜⴰⵙ ⵏ 

ⵓⵙⵖⵏⵣⵉ ⴷ ⵎⵏⵣⵉⵡⵜ. 

ⵉⵇⵇⴰⵏ ⵏ ⴰⴷ ⵢⵉⵙⵉⵏ ⵓⵎⵙⵡⵓⵔⵉ ⵏ ⵍⴰⵏⵜⵉⵔⵏⵉⵜ ⵙⴳ ⵢⵉⴽⵍ 

ⴰⵎⵣⵡⴰⵔⵓ ⵙ ⵜⵕⵡⵉ ⵏ ⵍⴰⵕⵛⵉⴼ ⴰⵎⵓⵟⵟⵓⵏ. 

ⴽⵓ ⴰⴷⴷⴰⵢ ⵏⵙⵡⵓⵔⵉ ⵍⴰⵏⵜⵉⵔⵏⵉⵜ, ⴷⴰ ⵜⴻⵜⵜⵃⴹⴰⵡⵏⵜ ⵜⵎⵉⵜⴰⵔ 

ⵏ ⵓⵙⵙⴰⵔⴰ ⴷ ⵉⵙⴷⴰⵡⵏ ⵏ ⵓⵣⴷⴰⵢ ⴷ ⵉⵙⴼⴽⴰ ⵉⵏⵉⵎⴰⵏⵏ ⵏ 

ⵜⵖⴰⵔⴰ ⵜⴰⵎⵓⵟⵟⵓⵏⵜ ⵏ ⵓⵏⵔⵣⴰⴼ, ⴰⵛⴽⵓ ⵉⵖⵉⵢ ⴰⴷ 

ⵉⵜⵜⵓⵙⵡⵓⵔⵉ ⵓⵢⴰⴷ ⴳ ⵓⵙⵡⵓⵜⵜⵙ ⴰⵙⵓⵙⵙⴰⵏ. 

ⵀⴰⵏ ⴽⵔⴰ ⵏ ⵜⵎⵙⴽⴰⵔ ⵜⵉⵎⴷⵢⴰⵜⵉⵏ ⵏⵏⴰ ⵉⵇⵇⴰⵏ ⴰⴷ ⵉⵜⵜⵓⴳ ⴰⵀⴰ ⵉ ⵓⴼⵔⴰⴳ ⵏ ⵉⵙⴼⴽⴰ 

ⵉⵏⵉⵎⴰⵏⵏ : 

ⴰⴼⵔⴰⴳ ⵏ ⵉⵙⴼⴽⴰ 

ⵉⵏⵉⵎⴰⵏⵏ ⵏⵏⵓⵏ 

1. ⵓⴽⵓⵙ ⵏ ⵜⵙⵏⵙⵉⵡⵉⵏ ⴷ ⵉⵖⴰⵡⴰⵙⵏ ⵓⵔ ⵉⴳⵉⵏ ⵛⵛⵉⵍ 

ⵙⴳ ⵜⵉⵍⵉⴼⵓⵏ ⴷ ⵓⵎⵙⵙⵓⴷⵙ ; 

2. ⴰⵙⵏⵙⵉ ⵏ ⵉⵙⴼⴽⴰ ⵏ ⵜⵉⵥⵍⵉ ⵏ ⵉⵙⵉⵜⵏ ⴷ ⵡⴰⵍⵍⴰⵙ 

ⵏ ⵜⵓⴽⴽⵉ ⵏ ⵜⵓⵔⴰⴳⵉⵏ ⵏ ⵜⵢⴰⴼⵓⵜⵉⵏ ; 

3. ⴰⵍⵍⴰⵙ ⵏ ⵓⵏⴱⴰⴹ ⴳ ⵓⵙⵏⵎⴰⵍ ⵏ ⵓⵙⵓⵙⵙⵏ ; 

4. ⴰⵙⵡⵓⵔⵉ ⵏ ⵓⵙⵏⵜⵍ ⵏ ⵜⵓⵎⴰⵢⵜ ⵅⴼ ⵜⵉⵍⵉⴼⵓⵏ 

ⴰⵎⵉⵖⵉⵙ ⵏⵖ ⴰⵎⵙⵙⵓⴷⵙ ; 

5. ⴰⵙⵡⵓⵔⵉ ⵏ ⵓⵥⵟⵟⴰ ⴰⵎⵔⴷⵓ VPN ⵉⵥⵍⵉⵏ ⵉⵍⵍⴰⵏ 

ⴳ ⵍⴰⵎⴰⵏ (ⵉⴳⴰ ⴰⵖⴰⵡⴰⵙ ⵉⵖⵉⵢⵏ ⴰⴷ ⵉⵙⵙⴽⵔ 

ⵜⴰⴷⴰⴱⵓⵜ ⴳ ⵍⴰⵎⴰⵏ ⴳⵔ ⵓⵎⵙⵡⵓⵔⵉ ⴷ ⵓⵥⵟⵟⴰ ⵏ 

ⵍⴰⵏⵜⵉⵔⵏⵉⵜ); 

6. ⴰⵏⴱⴰⴹ ⴳ ⵓⵖⴰⵡⴰⵙ ⵏ ⵓⴼⵔⴰⴳ ⴰⴼⴰⴷ ⵜⵜⵓⵙⴳⴷⵍⵏ 

ⵉⵙⵡⵓⵔⵉⵜⵏ ⵏⵏⴰ ⵓⵔ ⵜⵔⵉⵎ; 

7. ⴰⵙⵡⵓⵔⵉ ⵏ ⵓⵖⴰⵡⴰⵙ ⵏ ⵓⵙⵙⴰⵔⴰ ⵏ ⵍⴰⵏⵜⵉⵔⵏⵉⵜ ⴷ 

ⵉⵎⵣⵣⴰ ⵏⵏⴰ ⴷⴰ ⵉⵣⵔⵔⴽⵏ ⵜⵓⴷⵔⵜ ⵉⵥⵍⵉⵏ. 

ⵍⵍⴰⵏ ⴽⵉⴳⴰⵏ ⵏ ⵉⵎⴰⵙⵙⵏ ⴷ ⵉⵖⴰⵡⴰⵙⵏ ⵉⵜⵜⵣⵔⴰⴽⵏ ⵜⵓⵏⵜⵍⴰ ⵏ ⵉⵙⴼⴽⴰ ⵉⵏⵉⵎⴰⵏⵏ. 

ⴷⴰ ⵉⵙⵙⵓⵎⵓⵔ ⵓⵎⴰⵏⴰⵔ ⴰⴷ ⴽⵔⴰ ⵏ ⵉⵎⴷⵢⴰⵜⵏ ⵉⵙⵙⴼⴰⵡⵏ ⵅⴼ ⵉⵎⴰⵙⵙⵏ ⵉⵍⵍⴰⵏ ⴱⴰⵟⵍ ⵉ ⵓⴼⵔⴰⴳ ⵏ ⵉⵙⴼⴽⴰ 

ⵉⵏⵉⵎⴰⵏⵏ ⵙ ⵡⵓⴷⵎ ⵢⵓⴼⵏ*. 

Panopticlick  ⵉⴳⴰ ⴰⵙⵉⵜ ⵉⵖⵉⵢⵏ ⴰⴷ ⵢⴰⵔⵎ ⴰⴼⵔⴰⴳ ⵏ 

ⵓⵎⵙⵙⴰⵔⴰ ⵏⵏⴽ ⵏ ⵍⴰⵏⵜⵉⵔⵏⵉⵜ ⵎⴳⴰⵍ ⴰⴹⴼⴼⵓⵕ ⵏ ⵉⵙⵉⵜⵏ ⵉ 

ⵜⵡⵓⵔⵉⵡⵉⵏ ⵏⵏⴽ ⴷ ⵜⵓⵙⵏⴰ ⵏ ⵡⴰⵜⵉⴳ ⵏ ⵜⵎⵉⵜⴰⵔ ⵏⵏⴰ ⴷⴰ 

ⵉⵜⵜⴰⴷⵊⴰ ⵓⵎⵙⵙⴰⵔⴰ ⵏⵏⴰⵖ ⴳ ⴽⵓ ⴰⵙⵉⵜ ⵏⵏⴰ ⵜⵔⵣⴼⴷ. 

Brave ⵉⴳⴰ ⴰⵎⵙⵙⴰⵔⴰ ⴰⵎⵙⴳⴷⴰⵍ ⵏ ⵓⵙⵓⵙⵙⵏ ⴷ 

ⵉⵙⴹⴼⴰⵕⵏ ⵅⴼ ⵍⴰⵏⵜⵉⵔⵏⵉⵜ. ⵉⴳⴰ ⴷⵉⵖ ⵢⴰⵏ ⵓⵖⴰⵡⴰⵙ 

ⵉⵜⵜⴰⴷⵊⴰⵏ ⵉⵎⵥⵕⴰⴳ ⵏ ⵜⵓⵎⴰⵢⵉⵏ ⵅⴼ ⵍⴰⵏⵜⵉⵔⵏⵉⵜ ⴰⴷ ⵔⴱⵃⵏ 

ⵉⴷⵔⵉⵎⵏ ⵙ ⵜⵖⴰⵔⴰⵙⵜ ⵏ ⵓⵙⵓⵙⵙⵏ ⴷ ⵢⵓⵙⴰⵏ. 

Keepas ⵉⴳⴰ ⵉⵎⴰⵙⵙⵏ ⵎⵉ ⵉⵏⵏⵓⵕⵥⵎ ⵓⵙⴰⴳⵎ ⵉⴳ 

ⴱⴰⵟⵍ, ⵉⵖⵉⵢ ⴰⴷ ⵉⵅⵣⵏ ⵜⵉⴳⵓⵔⵉⵡⵉⵏ ⵜⵓⵏⵜⵉⵍⵉⵏ ⵏ ⵡⴰⴷⴰⴼ 

ⴰⴳⵓⵏⵙ ⵏ ⵢⴰⵜ ⵜⴳⵍⴰⵎⵜ ⵏ ⵉⵙⴼⴽⴰ ⵜⴰⵢⵉⵡⵏⵜ ⵉⵇⵇⵏⵏ ⵙ 

ⵜⵙⴰⵔⵓⵜ ⵜⴰⴷⵙⵍⴰⵏⵜ ⵏⵖ ⴰⵙⴷⴰⵡ ⴰⵙⴰⵔⵓ. 

 Signal ⵉⴳⴰ ⵉⵎⴽⴽⵉⵙⵉ ⵏ ⵜⵉⴷⵜ ⵉ ⵜⵙⵏⵙⵉ ⵏ ⵡⴰⵜⵙⴰⴱ 

ⵉⵜⵜⵓⵢⴰⵙⵙⵏⵏ, ⴷⴰ ⵉⵜⵜⵓⵙⵥⵕⴰⴼ ⵙ ⵜⵓⴽⴽⵉ ⵏ ⵎⴷⴷⵏ ⴰⵔ ⵉⵙⵡⵓⵔⵉ 

ⵜⴰⵜⵉⵇⵏⵉⵜ ⵏ ⵓⵙⵏⵜⵍ ⵙⴳ ⵉⵅⴼ ⴰⵔ ⵉⵅⴼ  « Chiffrement  de 

bout en bout ». 

Privacy badger ⵉⴳⴰ ⴰⵙⵔⵏⵓ ⵉ ⵓⵎⵙⵙⴰⵔⴰ ⵏ ⵍⴰⵏⵜⵉⵔⵏⵉⵜ, 

ⴷⴰ ⵉⵙⴳⴷⴰⵍ ⵉⵎⴹⴼⴰⵕ ⵏ ⵓⵙⵓⵙⵙⵏ ⵙⴳ ⵜⵉⴹⴰⴼ ⵜⵓⵏⵜⵉⵍⵜ ⵉ 

ⵜⵡⵓⵔⵉⵡⵉⵏ ⵜⵉⵎⵓⵟⵟⵓⵏⵉⵏ ⵏⵏⵓⵏ. ⴰⴷⴷⴰⵢ ⵉⵙⵙⴽⵔ ⴽⵔⴰ ⵏ 

ⵓⵎⴹⴼⴰⵕ ⴰⵙⵓⵙⵙⴰⵏ ⴰⴹⴼⴼⵓⵕ ⵉ ⵜⵡⵓⵔⵉ ⵏⵏⵓⵏ ⵅⴼ ⴽⵉⴳⴰⵏ ⵏ 

ⵜⵙⵏⵉⵡⵉⵏ ⵏ ⵍⵡⵉⴱ ⴱⵍⴰ ⴰⵎⵙⴰⵙⴰ ⵏⵏⵓⵏ, ⴷⴰ ⵉⵙⵙⴳⴷⴰⵍ ⵙ 

ⵓⵖⵉⵡⵍ ⴰⵥⵕⴰⴳ ⵏ ⴰⴽⵡⴷ ⵢⴰⵜ ⵜⵓⵎⴰⵢⵜ ⵏⵏⵓⵏ. 

* ⵉⵖⴰⵡⴰⵙⵏ ⴰⴷ ⵉⵎⵙⵙⵓⴷⵙⵏ ⵖⵉⵢⵏ ⴰⴷ ⵜⵜⵓⵙⵏⴼⵍⵏ ⴳ ⵡⴰⵏⴰⵡ ⵏ ⵡⴰⴷⴰⴼ ⵏⵖ ⴰⴷ ⵢⴰⵖⵓⵍ ⵓⵙⵡⵓⵔⵉ ⵏⵏⵙⵏ 

ⵉⵜⵜⵓⵡⴰⵜⵜⵓ. 

ⴰⴳⵣⵣⵓⵎ  

5 
 

5. ⵉⵙⵙⴼⴰⵡⵏ ⵉ ⵓⵏⵥⴰⵡ ⴳ ⵉⵏⵖⵎⵉⵙⵏ 
 

ⵉⵇⵇⴰⵏ ⵏ ⴰⴷ ⵏⵏⵥⵓ ⴳ ⵓⵏⵖⵎⵉⵙ. 

ⵀⴰⵏ 5 ⵏ ⵉⵙⵙⴼⴰⵡⵏ ⴰⴷ ⴰⵡⵏ 

ⴰⵡⵙⵏ ⴳ ⵓⵏⵥⴰⵡ ⵏ ⵉⵙⴰⴳⴰⵎⵏ ⵏ 

ⵓⵏⵖⵎⵉⵙ  

1. ⴰⵥⵍⴰⵢ ⵏ ⵜⵎⵓⵙⵜ ⵏ ⵓⵏⵥⵕⴰⴳ ⵏ ⵓⵏⵖⵎⵉⵙ 

ⵎⴰⵢ ⵉⵎⵙ ⴱⴰⴱ ⵏ ⵓⵏⵖⵎⵉⵙ ? ⵉⵙ ⵜⴳⴰ ⵢⴰⵏ ⴳ ⵉⵎⴰⵙⵙⵏ ⵏ 

ⵓⵙⵏⵖⵎⵙ ⵉⵜⵜⵓⵢⴰⵙⵙⵏⵏ ⵏⵖ ⴰⴼⴳⴰⵏ ⴰⵎⴰⵜⴰⵢ ? ⵏⵖ ⵉⵙ ⵉⴳⴰ 

ⴰⵙⵉⵜ ⵉⵍⵉⴽⵟⵔⵓⵏⵉ ⵓⵔ ⵉⵜⵜⵓⵡⴰⵙⵙⵏⵏ ⵏⵖ ⴰⴼⴳⴰⵏ ⵅⴼ 

ⵍⴰⵏⵜⵉⵔⵏⵉⵜ ⵏⵏⴰ ⵓⵔ ⴷⵊⵉⵏ ⵉⵙⵙ ⵜⵙⵙⴼⵍⴷⵎ ? ⴰⴷⴷⴰⵢ 

ⵜⵛⴽⴽⴰⵎ, ⵉⵇⵇⴰⵏ ⵏ ⴰⵀⴰ ⴰⴷ ⵜⴰⴳⴳⵎ ⵅⴼ ⵉⵙⴰⴳⵎⵏ ⵉⵖⵍⵉⴼⵏ ⵏⵏⴰ 

ⵉⵜⵜⵓⵡⴰⵙⵙⵏⵏ. 

2. ⴰⵙⵖⵥⵏ ⵏ ⵓⵎⵏⵣⴰⵢ ⴰⴷ : ⵎⴽ ⵓⵔ ⵉⵜⵜⵓⵢⴰⵙⵙⵏ 

ⵓⵙⴰⴳⵎ ⵏ ⴽⵔⴰ ⵏ ⵓⵏⵖⵎⵉⵙ ⵅⴼ ⵍⴰⵏⵜⵉⵔⵏⵉⵜ ⵀⴰⵏ 

ⴰⵏⵖⵎⵉⵙ ⵏⵏⴰⵖ ⵉⴳⴰ ⵜⵉⴽⵔⴽⴰⵙ ⴱⵍⴰ ⵛⵛⴽ ; 

ⵉⵇⵇⴰⵏ ⵏ ⴰⴷ ⵏⴰⴷⴼ ⵖⵔ ⵡⴰⴷⴷⵓⴽⵯⴰⵏⵏ ⵉⵏⵖⵎⴰⵙⵏ 

ⵉⵜⵜⵓⵢⴰⵙⵙⵏⵏ ⴷ ⵉⵏⵖⵎⴰⵙⵏ ⴷ ⵉⵎⴰⵙⵙⵏⵏ ⵏⵏⴰ ⵎⵉ 

ⵜⵜⵓⵡⴰⵙⵙⵏ ⵜⵎⵓⵙⵜ ⵏⵏⵙⵏ. ⵎⴰⵛⴰ ⵔⴰⵔⴰⵜ ⵜⴰⵖⴹⴼⵜ, 

ⴰⵢⴰ ⵓⵔ ⵉⴷ ⵀⴰⵜ ⴷⴰ ⵉⵜⵜⵉⵏⵉ ⵙ ⵛⵛⵉⵍ ⵉⵏⵖⵎⵉⵙⵏ ⵏ 

ⵜⵉⴷⵜ. 

???  

3. ⴰⵎⵣⴰⵣⴰⵍ ⴷ ⵓⵙⵏⵎⴰⵍⴰ ⵏ ⵉⵏⵖⵎⵉⵙⵏ ⴷⴼⴼⵉⵔ ⴰⵥⵍⴰⵢ ⵏ 

ⵓⵙⴰⴳⵎ ⵏ ⵓⵏⵖⵎⵉⵙ 

ⵎⴽ ⴷ ⵉⵡⵉⵏ ⴽⵉⴳⴰⵏ ⵏ ⵉⵎⴰⵙⵙⵏ ⵏ ⵓⵙⵏⵖⵎⵙ ⵢⴰⵏ ⵓⵏⵖⵎⵉⵙ 

ⴰⵔ ⵜⵜⵉⵏⵉⵏⵜ ⵙⴳ ⵉⵙⴰⴳⵎⵏ ⵉⵎⵣⴰⵔⴰⵢⵏ, ⵀⴰⵏ ⴰⵏⵖⵎⵉⵙ ⵏⵏⴰⵖ 

ⵡⵉⵏ ⵜⵉⴷⵜ. 

ⵎⴳⴰⵍ ⴰⵢⴰⴷ, ⵉⵇⵇⴰⵏ ⵏ ⴰⴷ ⵏⵔⴰⵔ ⴽⵉⴳⴰⵏ ⵜⴰⵖⴹⴼⵜ ⴷⴰⵜ 

ⵓⵏⵖⵎⵉⵙ ⵡⴰⵔ ⴰⵙⴰⴳⵎ ⴷ ⵓⵔ ⵉⵍⵍⵉ ⴳ ⴰⵡⴷ ⵢⴰⵏ ⵓⵙⵉⵜ 

ⵅⴼ ⵍⴰⵏⵜⵉⵔⵏⵉⵜ. 

4. ⵓⵖⵓⵍ ⴰⴷⴷⴰⵢ ⵙⵔⵙ ⵏⵓⴼⴰ ⵖⵔ ⴰⵙⴰⴳⵎ ⴰⴷⵙⵍⴰⵏ 

ⵓⵔ ⴷⴰ ⵜⵜⵉⵏⵉⵏ ⴽⵉⴳⴰⵏ ⵏ ⵉⵏⵖⵎⵉⵙⵏ ⵉⵍⵍⴰⵏ ⴳ ⵉⵙⵉⵜⵏ ⵏ 

ⵓⵎⵢⴰⵡⴰⴹ ⴰⵏⴰⵎⵓⵏ ⴰⵙⴰⴳⵎ ⵏ ⵓⵏⵖⵎⵉⵙ. ⵅⴼ ⵓⵢⴰ, ⵢⵓⴼ ⴰⴷ 

ⵏⴰⵎⵥ ⴰⵏⵖⵎⵉⵙ ⵙ ⵡⵓⵙⵔⵉⴷ ⵙⴳ ⴽⵔⴰ ⵏ ⵓⵎⵙⴰⵡⴰⵍ, ⵓⵔ 

ⵉⴷ ⵙⴳ ⵡⴰⵡⴰⵍ ⵏⵏⴰ ⵉⵏⵏⴰ ⴽⵔⴰ ⵉ ⴽⵔⴰ ⵢⴰⴹⵏ ⵏⵏⴰ ⵉⵃⴰⴹⵔⵏ ⵉ 

ⵓⵎⵙⴰⵡⴰⵍ. 

ⵉⵇⵇⴰⵏ ⵏ ⴰⴷ ⵏⴽⴽ ⵜⴰⵙⴳⴰ ⵉ ⵉⵙⴰⴳⵎⵏ ⵓⵔ ⵉⴳⵉⵏ ⵓⵙⵔⵉⴷⵏ 

ⴰⵎⵎ ⵙ ⵓⵎⴷⵢⴰ « ⴰⵔⴳⴰⵣ ⵏ ⵢⴰⵜ ⵜⵎⴷⴷⴰⴽⴽⵯⵍⵜ ⵏ 

ⵓⵎⴷⴷⴰⴽⴽⵯⵍ ⴳ ⵜⵡⵓⵔⵉ » ⵏⵖ « ⴰⵙⵎⵓⵏ ⵏ ⵢⴰⵏ ⵓⵙⵎⵓⵏ ⵉⵏⵓ ». 

ⵉⵇⵇⴰⵏ ⵏ ⴷⵉⵖ ⴰⴷ ⵏⴽⴽ ⵜⴰⵙⴳⴰ ⵉ ⵢⴰⵏ ⵡⴰⵏⴰⵡ ⵏ ⵉⵙⴰⴳⵎⵏ 

ⵉⵜⵜⵉⵏⵉⵏ ⵉⵙ ⴳⴰⵏ ⵉⵎⵔⵙⴰⵍⵏ ⵎⴰⵛⴰ ⵓⵔ ⵜⴳⵉⵏ, ⵙ ⵓⵎⴷⵢⴰ 

« ⴰⵔⴳⴰⵣ ⵉⵅⴷⵎⵏ ⴷ ⵍⴱⵓⵍⵉⵙ / ⵉⵅⴷⵎ ⴷ ⵜⵎⵏⵀⵍⵜ 

ⵜⴰⵎⴰⵜⴰⵢⵜ ⵏ ⵜⴼⵍⴰⵙⵜ ⵜⴰⵏⴰⵎⵓⵔⵜ / ⴳ ⵜⵙⵔⴷⴰⵙⵜ… ». 

ⵏⴽⴽ ⵓⵔ ⴷⴰ  

ⵙⴽⵉⵔⴽⵉⵙⵖ 

5. ⵉⵇⵇⴰⵏ ⴰⵖ ⵏ ⴰⴷ ⵏⵍⵖⴷ ⵉⵎⴰⵏ ⵏⵏⵖ ⵉⵙ ⴽⵓ 

ⴰⴷⴷⴰⵢ ⵉⴳⴰ ⵓⵏⵖⵎⵉⵙ ⴰⵎⵖⵉⵡⵍ ⴷ ⵓⵔ ⴷⴰ 

ⵙⵔⵙ ⵏⵜⵜⵇⵇⵍ, ⴽⵓ ⵉⵇⵇⴰⵏ ⴰⴷ ⵏⴻⵏⵥⵓ ⴳ ⵓⵢⵏⵏⴰ 

ⴷⵉⴳⵙ ⵉⵍⵍⴰⵏ. 

ⵔⴰⵔⴰⵜ ⵜⴰⵖⴹⴼⵜ ⴷⵉⵖ ⵉ ⵉⵏⵥⴰⵜⵏ ⵉⴽⵔⴽⴰⵙ 

ⴷ ⵉⵡⵏⵏⵉⵜⵏ ⴰⵎⵎ « ⵎⴷⴷⵏ ⴰⴽⴽⵯ ⵙⵙⵏⵏ 

ⵉⵙ… » ⵏⵖ « ⵓⵔ ⵏ ⵉⵇⵇⴰⵏ ⴰⴷ ⵏⵙⵙⵏⵥⵓ 

ⵉⵙ… ». 

ⴰⴼⵏⵉⵇ ⵏ ⵉⵎⴰⵙⵙⵏ 

ⴰⵎⴽ ⴰⵔⴰ ⵜⵙⵙⵏⵖⴷⴷ ⵉⵏⵖⵎⵉⵙⵏ ⵉ ⵢⵉⵎⴰⵏ ⵏⵏⴽ ? 

ⴷⴰ ⵜⵜⵓⵥⵕⴰⴳⵏⵜ ⵜⵡⵍⴰⴼⵉⵏ ⴷ 

ⵉⴼⵉⴷⵢⵓⵜⵏ ⴳ ⵉⵜⵉⵍⵉⴼⵓⵏⵏ ⵉⵎⵉⵖⵉⵙⵏ, 

ⵜⴰⵎⵓⴽⵔⵉⵙⵜ ⵜⴳⴰ ⵉⵇⵇⴰⵏ ⵏ ⴰⴷ ⵏⴻⵏⵥⵓ 

ⴳ ⵜⵉⴷⵜ ⵏⵏⵙⵏⵜ. 

ⴰⵎⴽ ⴰⵔⴰ ⵏⴻⵏⵥⵓ ⴳ ⵜⵉⴷⵜ ⵏ ⵜⵡⵍⴰⴼⵉⵏ ⴳ ⵓⵜⵉⵍⵉⴼⵓⵏ ⴰⵎⵉⵖⵉⵙ ? 

  

TinEye : ⴰⵍⵍⴰⵍ ⵙ ⴱⴰⵟⵍ, ⵉⴳⴰ ⵡⵉⵏ ⵓⵔⵣⵣⵓ ⵅⴼ ⵜⵡⵍⴰⴼⵉⵏ ⵜⵉⵏⵎⴳⴰⵍⵉⵏ 

ⵉⴳ ⴰⵎⵔⵣⵓ ⵏ ⵜⵉⴼⵉ ⵏ ⵜⵡⵍⴰⴼⵉⵏ ⴷ ⵜⵉⴼⵉ ⵏ ⵓⴷⵖⴰⵔ ⴳ ⴷ ⴼⴼⵖⵏⵜ ⴳ 

ⵍⴰⵏⵜⵉⵔⵏⵉⵜ. ⴷⴰ ⵜⵜⴰⵡⵙⵏ ⵉⵎⴰⵙⵙⵏ ⴰⴷ ⵅⴼ ⵜⵉⴼⵉ ⵏ ⵜⵡⵍⴰⴼⵜ ⵏⵏⴰ ⵜⵔⵉⴷ 

ⴰⴷ ⵜⵔⵣⵓⴷ ⵏⵖ ⵜⴰⵡⵍⴰⴼⵜ ⵉⴳⴰⵏ ⴰⵎⵎ ⵏⵜⵜⴰⵜ ⵜⴼⴼⵖ ⴷ ⴳ ⵉⴷⵖⴰⵔⵏ ⵢⴰⴹⵏ 

ⵅⴼ ⵍⴰⵏⵜⵉⵔⵏⵉⵜ. 

TinEye  

ⵉⵙⴼⴰⵡⵏ ⵏ ⵓⵙⵡⵓⵔⵉ 
 

 

1. ⴰⵢⵏⵏⴰ ⵔⴰⴷ ⵜⴳⴷ ⵉⴳⴰ, ⴰⴷ ⵜⴽⵛⵎⴷ ⵖⵔ ⵓⵙⵉⵜ ⵜⵣⵎⵎⴻⵎⴷ 

ⵜⴰⴳⵎⴷ ⵜⴰⵡⵍⴰⴼⵜ ⵏⵏⴰ ⵜⵔⵉⴷ ⴰⴷ ⵖⵉⴼⵙ ⵜⵔⵣⵓⴷ ⵙ ⵜⵖⴰⵔⴰⵙⵜ ⵏ 

ⵢⵉⴽⵍ ⵅⴼ ⵜⴹⴰⴹⵜ ⴰⴼⵍⵍⴰ ⵏ ⵜⵎⴰⵜⴰⵔⵜ ⵏ ⵜⵡⵙⵔⵎⵜ ⵉⵍⵍⴰⵏ ⴷⴰⵜ 

ⵓⵎⴽⴽⵓⵥ ⵏ ⵓⵔⵣⵣⵓ ⴰⴼⴰⴷ ⴰⴷ ⵜⵜⵓⵣⵎⵎⴻⵎ ⵜⵡⵍⴰⴼⵜ ⵏⵖ ⴰⴷ ⵜⵙⵔⵙⴷ 

ⵜⴰⵏⵙⴰ ⵏ ⵓⵣⴷⴰⵢ ⵏ ⵍⵡⵉⴱ ⵉⵥⵍⵉⵏ ⵙⵔⵙ ⴳ ⵜⵓⵣⵓⵏⵜ ⵏ ⵓⵔⵣⵣⵓ ⴷⴼⴼⵉⵔ, 

ⴰⴽⵍ ⵅⴼ ⵜⵎⴰⵜⴰⵔⵜ ⵏ ⵓⵔⵣⵣⵓ ; 

2. ⴽⵛⵎ ⵖⵔ ⵓⵙⵉⵜ https://tineye.com ⵙ 

ⵓⵖⴰⵡⴰⵙ ⵏ ⵓⵙⵙⴰⵔⴰ ⵉⵥⵍⵉⵏ ⵙ ⵜⵉⵍⵉⴼⵓⵏ ⵏⵏⴽ, 

ⴷⴼⴼⵉⵔ, ⴰⴽⵍ ⵅⴼ « ⴰⴳⴰⵎ ⵏ ⵜⵡⵍⴰⴼⵜ » ⴷ 

ⵔⵣⵓ ⵅⴼ ⵜⵙⵏⵖⵍⵜ ⵏ ⵜⵡⵍⴰⴼⵜ ⵉⵜⵜⵓⵣⵎⵎⴻⵎⵏ ⴳ 

ⵉⵙⴷⴰⵡⵏ ⴷ ⵓⴼⵏⵉⵇ ⵏ ⵜⵡⵍⴰⴼⵉⵏ ⵏ ⵓⵜⵉⵍⵉⴼⵓⵏ ⵏⵏⴽ, 

ⵏⵖ ⵙⵔⵙ ⵜⴰⵏⵙⴰ ⵏ ⵓⵣⴷⴰⵢ ⵏ ⵍⵡⵉⴱ ⵉⵥⵍⵉⵏ 

ⵙⵔⵙ ⴳ ⵜⵓⵣⵓⵏⵜ ⵏ ⵓⵔⵣⵣⵓ TinEye . 

3. ⵙⵜⵉ ⵜⴰⵡⵍⴰⴼⵜ ⵙⴳ ⵜⵡⵍⴰⴼⵉⵏ ⵏⵏⴰ ⵜⵓⴼⵉⴷ ⴷ ⵙⵙⴽⵔ ⴰⵙⵎⵓⵜⵜⵢ ⴳⵔ « ⵜⵡⵍⴰⴼⵜ ⵏⵏⴽ » 

ⴷ « ⵜⵡⵍⴰⴼⵜ ⵜⵜ ⵉⵔⵡⴰⵙⵏ ». 

* ⴰⵎⴰⵏⴰⵔ ⴰⴷ ⴷⴰ ⵉⵙⵙⵓⵎⵓⵔ ⵖⴰⵙ ⵉⵏⵓⵕⵥⵓⵎⵏ ⵉⵙⴼⴰⵡⵏ, ⴰⵛⴽⵓ ⴽⵔⴰ ⴷⵉⴳⵙⵏ ⵉⵖⵉⵢ ⴰⴷ ⴷⵉⴳⵙ ⵉⵍⵉⵏⵜ 

ⵜⴼⴰⴷⵉⵡⵉⵏ ⵉⵥⵍⵉⵏ. 

https://tineye.com/


ⵔⴰⴷ ⵔⵣⵓⵖ ⵅⴼ ⵜⵡⵍⴰⴼⵜ  

ⵜⵏⵎⴳⴰⵍⵜ ⴳ ⴳⵓⴳⵍ 

Google image ⵉⴳⴰ ⴰⵖⴰⵡⴰⵙ ⵏ ⵓⵔⵣⵣⵓ ⵏ ⵜⵡⵍⴰⴼⵉⵏ ⵜⵉⵏⵎⴳⴰⵍⵉⵏ, ⴷⴰ ⵉⵥⵍⵍⵉ 

ⴰⵙⴰⴽⵓⴷ ⵏ ⵓⵙⵡⵓⵔⵉ ⵏ ⵜⵡⵍⴰⴼⵜ ⵉ ⵜⵉⴽⴽⵍⵜ ⵜⴰⵎⵣⵡⴰⵔⵓⵜ ⴷ ⵓⴷⵖⴰⵔ ⴷ ⵡⴰⴽⵓⴷ ⵏ 

ⵜⵎⵙⴰⵔⵜ ⴷⵉⴳⵙ ⵉⵍⵍⴰⵏ. ⴰⵔ ⵉⵜⵜⴰⵡⵙ ⵅⴼ ⵓⵖⵥⴰⵏ ⴳ ⵓⵙⴰⴳⵎ ⵏ ⵜⵡⵍⴰⴼⵜ. 

ⵎⴰⵏⵉ ⵜⴰⵎⴰⵜⴰⵔⵜ  

ⵏ ⵍⴽⴰⵎⵉⵕⴰ ? 

1. ⵣⵎⵎⴻⵎ ⵏⵖ ⴰⴳⵎ ⴷ ⵜⴰⵡⵍⴰⴼⵜ ⵏⵏⴰ ⵅⴼ ⵜⵔⵉⴷ ⴰⴷ 

ⵜⵔⵣⵓⴷ, ⵏⵖ ⵙⵔⵙ ⵢⴰⵏ ⵓⵣⴷⴰⵢ ⵏ ⵍⵡⵉⴱ ⵉⵥⵍⵉⵏ 

ⵙⵔⵙ. ⵉⵇⵇⴰⵏ ⵏ ⴰⴷ ⵜⵙⵔⵙⴷ ⴰⵣⴷⴰⵢ URL ⵉⵥⵍⵉⵏ 

ⵙ ⵜⵡⵍⴰⴼⵜ ⵏ ⵜⵉⴷⵜ, ⵓⵔ ⵉⴷ ⴰⵣⴷⴰⵢ ⵏ ⵜⵙⵏⴰ ⴰⴽⴽⵯ ; 

2. ⴰⴷⴼ ⵖⵔ ⵓⵙⵉⵜ ⴰⴷ : https://images.google.com; 

3. ⴰⴷⴼ ⵖⵔ ⵜⴳⵍⴰⵎⵜ ⵏ ⵜⵓⵎⴰⵢⵉⵏ ⵙ ⵜⵖⴰⵔⴰⵙⵜ ⵏ 

ⵓⵖⴰⵡⴰⵙ ⵏ ⵓⵙⵙⴰⵔⴰ ⵜⵣⵣⵔⵉⴷ ⵜⴰⴹⴰⴹⵜ ⵖⵔ 

ⵉⵣⴷⴰⵔ ⵜⵙⵜⵉⴷ « ⵙⵙⵓⵜⵔ ⴰⵙⵉⵜ ⵏ ⵓⵙⵉⵔⴰ ». ⴳ 

ⵜⵡⵡⵓⵔⵜ ⵏ Google Chrome ⵔⴰⴷ ⵜⴰⴼⴷ 

ⵜⴰⴳⵍⴰⵎⵜ ⵏ ⵜⵓⵎⴰⵢⵉⵏ ⵙ ⵢⵉⴽⵍ ⵅⴼ ⴽⵕⴰⴹⵜ ⵜⵏⵇⵇⴰⴹ 

ⵉⵍⵍⴰⵏ ⴳ ⵓⴼⵍⵍⴰ ⵅⴼ ⵓⵢⴼⴼⴰⵙ ⵏ ⵓⵎⵉⵥⴰⵕ. ⴳ ⵓⵖⴰⵡⴰⵙ 

ⵏ ⵓⵙⵙⴰⵔⴰ iOS Safari, ⵜⵍⵍⴰ ⵜⴳⵍⴰⵎⵜ ⴳ ⵡⴰⵎⵎⴰⵙ, 

ⵉⵣⴷⴰⵔ ⵏ ⵓⵎⵉⵥⴰⵕ. 

4. ⴰⴽⵍ ⵅⴼ ⵜⵎⴰⵜⴰⵔⵜ ⵏ ⵍⴽⴰⵎⵉⵕⴰ ⵉⵍⵍⴰⵏ ⴳ ⵜⵓⵣⵓⵏⵜ ⵏ ⵓⵔⵣⵣⵓ ; 

5. ⵖⵓⵔⴽ ⵙⵉⵏ ⵉⵙⵜⴰⵢⵏ : ⴰⴷ ⵜⵙⵔⵙⴷ ⴰⵣⴷⴰⵢ ⵏ ⵜⵡⵍⴰⴼⵜ ⵏⵏⴰ ⵜⵔⵉⴷ ⴰⴷ ⵖⵉⴼⵙ 

ⵜⵔⵣⵓⴷ ⴳ ⵜⵓⵣⵓⵏⵜ ⵏ ⵓⵔⵣⵣⵓ, ⵏⵖ ⴰⴷ ⵜⵙⵜⵉⴷ « ⴰⴳⴰⵎ ⵏ ⵜⵡⵍⴰⴼⵜ » ⴰⴼⴰⴷ ⴰⴷ ⴷ 

ⵜⴰⴳⵎⴷ ⴳ ⵓⴷⵖⴰⵔ ⵏⵏⴰ ⴳ ⵏ ⵜⵍⵍⴰ ⴳ ⵜⵉⵍⵉⴼⵓⵏ ⵏⵏⴽ ;  

ⵏⵥⵓ ⴳ ⵜⵢⴰⴼⵓⵜⵉⵏ ⴰⴼⴰⴷ ⴰⴷ ⵜⵉⵙⵉⵏⴷ ⴰⴷⵖⴰⵔ ⴷ ⵓⵙⴰⴽⵓⴷ ⵏ 

ⵓⵙⵡⵓⵔⵉ ⵏ ⵜⵡⵍⴰⴼⵜ ; 

ⵎⴽ ⵜⴰⵖⵓⵍⴷ ⵙ ⵎⴰ ⵢⴰⴳⴳⵓⴳⵏ ⵖⵔ ⴷⴼⴼⵉⵔ ⵏ ⵓⵔⵣⵣⵓ, ⵔⴰⴷ 

ⵜⴰⴼⴷ ⴰⴷⵖⴰⵔ ⵏ ⵓⵙⵡⵓⵔⵉ ⵏ ⵜⵡⵍⴰⴼⵜ ⵉ ⵜⵉⴽⴽⵍⵜ ⵜⴰⵎⵣⵡⴰⵔⵓⵜ ⴷ 

ⴱⴰⴱ ⵏ ⵉⵣⵔⴼⴰⵏ ⵏ ⵓⵣⵓⴳⴳⵣ ⴷ ⵓⵥⵕⴰⴳ ⵏ ⵜⵡⵍⴰⴼⵜ. 

https://images.google.com/
https://images.google.com/
https://images.google.com/
https://images.google.com/
https://images.google.com/
https://images.google.com/
https://images.google.com/

ⴰⵎⴽ ⴰⵔⴰ ⵏⵉⵙⵉⵏ ⵉⴼⵉⴷⵢⵓⵜⵏ ⵏ ⵜⴽⵔⴽⴰⵙ ⵏⵖ ⵡⵉⵏⵏⴰ ⵉⴼⴼⵖⵏ ⵅⴼ ⵓⵏⴳⵔⴰⵡ ⴷ ⵜⵜⵓⵥⵕⴳⵏ ⵙ ⵜⵖⴰⵔⴰⵙⵜ ⵏ 

« ⴰⵙⴽⵉⵔⴽⵙ ⵉⵖⴱⴰⵏ » ? 

ⵏⵖⵉⵢ ⴰⴷ ⵏⵙⵙⴽⵔ ⵉⴼⵉⴷⵢⵓⵜⵏ ⵙⴳ ⵓⵎⵢⴰ ⵏⵖ ⴰⴷ ⵉⵙⵙⵏ ⵏⵓⵔⴰⵔ ⵙ ⵢⴰⵜ 

ⵜⵖⴰⵔⴰⵙⵜ ⵉⴳⵣⵉⵏ ⴰⴼⴰⴷ ⴰⴷ ⵏⵙⴽⵉⵔⴽⵙ ⵅⴼ ⵉⵎⴰⵏⵏⴰⵢⵏ. ⵏⵖⵉⵢ ⴰⴷ 

ⵏⵙⵡⵓⵔⵉ ⵜⴰⵜⵉⴽⵏⵓⵍⵓⵊⵉⵢⵜ ⵜⴰⵜⵔⴰⵔⵜ ⵉ ⵓⵙⴽⴰⵔ ⵏ ⵉⴼⵉⴷⵢⵓⵜⵏ ⴰⴷ. 

ⵀⴰⵏ ⴽⵔⴰ ⵏ ⵉⵙⵙⴼⴰⵡⵏ  

ⴷ ⵜⵖⴰⵔⴰⵙⵉⵏ 

ⴰⴼⴰⴷ ⴰⴷ ⵏⵉⵙⵉⵏ ⵉⴼⵉⴷⵢⵓⵜⵏ ⵏ 

 ⵜⴽⵔⴽⴰⵙ ⴷ ⵡⵉⵏⵏⴰ ⴳ  

ⵉⵜⵜⵓⵙⴽⵔ ⵡⵓⵔⴰⵔ 

 

 

ⵡⴰ  

ⵔⵡⵡⵡⵍ ! 

ⵍⵍⴰⵏ ⴽⵉⴳⴰⵏ ⵏ ⵉⵎⴰⵙⵙⵏ ⵏ ⵜⵉⴼⵉ ⵏ ⵉⴼⵉⴷⵢⵓⵜⵏ ⵉⵜⵜⵓⵙⴽⵔⵏ ⵙ 

ⵜⵖⴰⵔⴰⵙⵜ ⵜⴰⵎⵓⵟⵟⵓⵏⵜ ⵏⵖ ⵜⵜⵓⵙⴽⵔⵏ ⵙ ⵜⵖⴰⵔⴰⵙⵜ ⵏ 

« ⴰⵙⴽⵔⴽⵙ ⵉⵖⴱⴰⵏ » 

Videovault : ⵉⴳⴰ ⵢⴰⵜ ⵜⵙⵏⵙⵉ ⵜⴰⵎⵓⵟⵟⵓⵏⵜ ⵉⵜⵜⵉⵙⵉⵏⵏ ⵉⵙ ⵍⵍⴰⵏ ⴽⵔⴰ ⵏ ⵉⴼⵉⴷⵢⵓⵜⵏ ⵏⵖ ⵉⵙ 

ⵜⵜⵓⵡⴰⴽⵙⵏ ⵙⴳ ⵍⴰⵏⵜⵉⵔⵏⵉⵜ. 

 Youtube DataViewer : ⵉⴳⴰ ⵜⵉⵙⵏⵙⵉ ⵜⴰⵎⵓⵟⵟⵓⵏⵜ ⵏⵏⴰ ⵜⵙⵔⵙ 

ⵜⵏⵎⴰⵍⴰⵢⵜ ⵏ ⵓⵙⵓⵔⴼ ⵜⴰⴳⵔⴰⵖⵍⴰⵏⵜ ⴰⴼⴰⴷ ⴰⴷ ⵏⵉⵙⵉⵏ ⴰⵙⴰⴳⵎ ⵏ ⴽⵔⴰ 

ⵏ ⵓⴼⵉⴷⵢⵓ ⵉⵍⵍⴰⵏ ⵅⴼ ⵢⵓⵜⵓⴱ. 

Kapwing : ⵜⵉⵙⵏⵙⵉ ⵙ ⴱⴰⵟⵍ ⵏ ⵓⵏⵥⴰⵡ ⵏ ⵉⵙ ⵉⵜⵜⵓⵔⴰⵔ ⵙ ⵜⴰⵣⵣⵍⴰ ⵏ 

ⵜⵖⵓⵔⵉ ⵏ ⵓⴼⵉⴷⵢⵓ. ⴰⴼⴰⴷ ⴰⴷ ⵜⵥⵕⴷ ⴰⵎⴰⵏⴰⵔ ⵏ ⵓⵙⵡⵓⵔⵉ ⵏ ⵜⵙⵏⵙⵉ ⵢⴰⴷ, 

ⴷⴷⵓ ⵖⵔ ⵓⵙⵉⵜ ⴰⴷ :https://www.kapwing.com/ 

* ⴰⵎⴰⵏⴰⵔ ⴰⴷ ⴷⴰ ⵉⵙⵙⵓⵎⵓⵔ ⵖⴰⵙ ⵉⵏⵓⵕⵥⵓⵎⵏ ⵉⵙⴼⴰⵡⵏ, ⴰⵛⴽⵓ ⴽⵔⴰ ⴷⵉⴳⵙⵏ ⵉⵖⵉⵢ ⴰⴷ ⴷⵉⴳⵙ ⵉⵍⵉⵏⵜ 

ⵜⴼⴰⴷⵉⵡⵉⵏ ⵉⵥⵍⵉⵏ. 

https://www.kapwing.com/

ⵉⵙⵖⵍⴰⴼ 
 

ⴷⴰ ⵉⵜⵜⴰⵎⵥ  ⵓⵥⵟⵟⴰ ⵏ ⵍⴰⵏⵜⵉⵔⵏⵉⵜ ⴰⵣⵎⵣ ⵉⴳⴳⵓⵜⵏ ⴳ ⵜⵓⴷⵔⵜ ⵏ ⴽⵓ ⵢⴰⵙⵙ ⵏ 

ⵓⵎⴰⵜⴰ ⵏ ⵓⴳⴷⵓⴷ ⴰⵎⵖⵔⴰⴱⵉ. ⵉⵜⵜⵓⵜ ⵅⴼ ⵙⵉⵏ ⵓⵙⵡⵓⵔⵉ ⵏ ⵍⴰⵏⵜⵉⵔⵏⵉⵜ ⵙ ⵢⴰⵏ 

ⵡⵓⴷⵎ ⴰⵅⴰⵜⴰⵔ ⴳ ⵓⵣⵎⵣ ⵏ ⵜⵡⴰⵖⵉⵜ ⵜⴰⴷⵓⵙⴰⵏⵜ ⴷ ⵢⵉⵡⵉ ⵡⴰⵟⵟⴰⵏ ⵏ ⴽⵓⵕⵓⵏⴰ ⴷ 

ⵓⵢⵏⵏⴰ ⴷ ⵢⵉⵡⵉ ⴳ ⵓⵙⵏⴼⵍ ⵏ ⵡⴰⵏⴰⵡⵏ ⵏ ⵜⵓⴷⵔⵜ ⵏⵏⵖ. 

ⵀⵔⴼⵏⵜ ⵜⵡⵍⴰⴼⵉⵏ ⴷ ⵉⵎⵙⵍⴰ ⴷ ⵜⴳⵓⵔⵉⵡⵉⵏ ⵅⴼ ⵜⵡⵓⵔⵉⵡⵉⵏ ⵏⵏⵖ ⵏ ⴽⵓ ⵢⴰⵙⵙ 

ⴰⵔ ⵜⵜⴰⵎⵓⵏⵜ ⴳ ⵓⵙⵎⵖⵔ ⵏ ⵓⵙⴳⵎⵉ ⴰⵖⵔⵎⴰⵏ ⴷ ⵓⵙⴳⵎⵉ ⵅⴼ ⵜⵏⵎⵓⵔⵉ ⴷⵉⴳⵏⵖ, 

ⴰⵔ ⵜⵙⵎⵖⵓⵔ ⵜⵓⵙⵙⵏⴰ ⵏⵏⵖ ⴷ ⵓⵏⵏⵓⵕⵥⵎ ⵏⵏⵖ ⵅⴼ ⵓⵎⴰⴹⴰⵍ. ⴰⴼⴰⴷ ⴰⴷ ⵏⴰⴽⵣ ⴰⵏⴰⵎⴽ 

ⴷ ⵓⵡⵜⵜⴰⵙ ⵏ ⵜⴱⵔⴰⵜⵉⵏ ⴰⴷ, ⵉⵇⵇⴰⵏ ⵏ ⴰⴷ ⵏⵙⵙⵖⵔ ⵉ ⵉⵄⵔⵔⵉⵎⵏ ⴷ ⵡⴰⵔⵔⴰⵡ 

ⴰⵎⴽ ⴰⵔⴰ ⵏⵥⵓⵏ ⴳ ⵜⵉⴷⵜ ⵏⵏⵙⵏⵜ. 

ⴰⵎⵎ ⵓⵢⵏⵏⴰ ⵏⴻⵏⵏⴰ ⴳ ⵜⵣⵡⴰⵔⵓⵜ, ⵓⵔ ⵉⴳⵉ ⵓⵡⵜⵜⴰⵙ ⵏ ⵓⵎⴰⵏⴰⵔ ⴰⴷ ⴰⴷ ⵉⵙⵙⵉⵣⴷⵔ 

ⵙ ⵜⵡⵍⴰⴼⵜ ⵏ ⵍⴰⵏⵜⵉⵔⵏⵉⵜ, ⵉⵔⴰ ⵓⵎⴰⵏⴰⵔ ⴰⴷ ⴰⴷ ⴰⵖ ⵉⵙⵎⵙⴰⵙⴰ ⴷ ⵉⵎⴰⵙⵙⵏ ⴰⴷ 

ⵏ ⵓⵎⵢⴰⵡⴰⴹ ⴷ ⵓⵙⵏⵖⵎⵙ, ⵎⵇⵇⴰⵔ ⴷ ⵡⵉⵏⵏⴰ ⵢⴰⴳⵯⵉⵏ ⴰⵢⴰⴷ.  ⴰⵡⵜⵜⴰⵙ ⵏⵏⵙ ⴷⵉⵖ 

ⵉⴳⴰ ⴰⴷ ⵉⵖⵉⵢⵏ ⵓⵎⴰⵜⴰ ⴰⴷ ⵙⵡⵓⵔⵉⵏ ⵍⴰⵏⵜⵉⵔⵏⵉⵜ ⴳ ⵍⴰⵎⴰⵏ, ⵙ ⵉⵎⴰⵙⵙⵏ ⵏⵏⴰ ⵢⴰⵖ 

ⵉⵜⵜⴰⵡⵙⵏ ⴰⴷ ⵏⵙⵙⴰⵔⴰ ⴳ ⵍⴰⵏⵜⵉⵔⵏⵉⵜ ⵙ ⵜⵎⵙⵜⴳⴳⴰⵔⵜ ⵉⵙⵎⴷⵏ ⴷ ⵜⴰⵎⵓⵏⵜ ⴰⴽⴷ 

ⵉⵎⵥⵢⴰⵏⵏ ⴷ ⵉⵄⵔⵔⵉⵎⵏ ⴷ ⵉⵎⵙⵡⵓⵔⴰ ⵏ ⵍⴰⵏⵜⵉⵔⵏⵉⵜ ⵉⵍⵍⴰⵏ ⴷⴰⵜ ⵉⵎⵉⵣⵉ ⴰⴳⵓⵏⵙ ⵏ 

ⵓⵙⴰⵢⵔⴰⵔ ⴰⵎⵓⵟⵟⵓⵏ.
  

ⵙ ⵜⴰⴳⴳⵓⴳⵜ ⵅⴼ ⵓⵡⵜⵜⴰⵙ ⵏ ⵜⵔⵓⵔⵉ ⵏ ⵜⵖⴹⴼⵜ, ⵢⵉⵡⵉ ⴷ ⵓⵎⴰⵏⴰⵔ ⴰⴷ ⵉⵙⵖⵍⴰⴼ ⵏⵏⴰ ⵏ ⵉⵇⵇⴰⵏ ⴰⴷ 

ⵉⵜⵜⵓⵙⴽⵔ ⵉ ⵓⴹⵎⴰⵏ ⵏ ⵢⴰⵏ ⵓⵙⵙⴰⵔⴰ ⵙ ⵜⵖⵍⵉⴼⵜ ⴷ ⵜⵎⵙⵜⴳⴳⴰⵔⵜ ⵏ ⵍⴰⵏⵜⵉⵔⵏⵉⵜ, ⵏⵖⵉⵢ ⴰⴷ ⵜⵏ 

ⵏⵙⵙⴳⵣⵉⵍ ⴳ ⵓⵢⴰⴷ : 

- ⴰⴷ ⵓⵔ ⵜⵜⵇⵉⵎⴰⵏ ⴷⴰⵜ ⵉⵎⵉⵥⴰⵕⵏ ⵏ ⵉⵛⵉⵔⵔⴰⵏ ⵉⵎⵥⵢⴰⵏⵏ ⵏⵏⴰ ⵙⵓⵍ ⵓⵔ ⵖⵓⵔⵙⵏ 

ⵙⵉⵏ ⵉⵙⴳⴳⵯⴰⵙⵏ ; 

- ⴰⴷ ⵓⵔ ⵣⵣⵔⴰⵢⵏ ⵉⵛⵉⵔⵔⴰⵏ ⵏⵏⴰ ⵉⵣⵔⵉⵏ ⵙⵉⵏ ⵉⵙⴳⴳⵯⴰⵙⵏ ⴳ ⵍⵄⵎⵕ ⵓⴳⴰⵔ ⵏ 

ⵢⴰⵜ ⵜⵙⴰⵔⴰⴳⵜ ⴳ ⵡⴰⵙⵙ ⴳ ⵜⴰⵏⵏⴰⵢⵜ ⵏ ⵜⵉⵍⵉⴼⵉⵣⵢⵓⵏ ⵏⵖ ⵉⴼⵉⴷⵢⵓⵜⵏ ⵏⵖ ⵓⵔⴰⵔⵏ ⵏ 

ⵓⵎⵙⵙⵓⴷⵙ. ⵉⵡⵉⵏ ⴷ ⵉⵙⵙⴼⴰⵡⵏ ⵉⵎⴰⵢⵏⵓⵜⵏ ⵏⵏⴰ ⴷ ⵜⵙⵙⵓⴼⵖ ⵜⵏⵎⴰⵍⴰⵢⵜ ⵏ ⵜⴷⵓⵙⵉ 

ⵜⴰⴳⵔⴰⵖⵍⴰⵏⵜ ⴰⵙⴳⴳⵯⴰⵙ ⵏ 2019 ⴳ ⵓⵢⵏⵏⴰ ⵉⵣⴷⵉⵏ ⴷ ⵜⴷⵓⵙⵉ ⵏ ⵉⵛⵉⵔⵔⴰⵏ 

ⵉⵎⵥⵢⴰⵏⵏ ⵉⵙ ⴷ ⴰⵙⴳⴷⵍ ⵏ ⵉⵎⵉⵥⴰⵕ ⴰⴷ ⵢⵉⵍⵉ ⴳ ⵍⵄⵎⵕ ⵏ ⵙⵉⵏ ⵉⵙⴳⴳⵯⴰⵙⵏ, 

ⵉⵜⵙ ⴷⴰ ⵢⵙⵙⵉⴼ ⴰⴷ ⵜⵜⵓⵙⴳⴷⵍⵏ ⴰⴽⴽⵯ ⴳ ⵢⴰⵜ ⵜⵉⴽⴽⵍⵜ ⴷⴰⵜ ⵓⵙⴳⴳⵯⴰⵙ 

ⵡⵉⵙⵙ ⴽⵕⴰⴹ ; 

- ⵉⵇⵇⴰⵏ ⵏ ⴰⴷ ⵎⵢⵓⵔⵏ ⵉⵛⵉⵔⵔⴰⵏ ⴰⴷ ⵇⵇⴰⵔⵏ ⵜⵉⵏⴼⵓⵙⵉⵏ ⴳⵏ ⵜⵉⵡⵓⵔⵉⵡⵉⵏ ⵏ 

ⵜⵓⵏⵏⵓⵏⵜ ; 

- ⴰⵙⵍⴳⴰⵎⵓ ⴰⵎⴰⵡⵍⴰⵏ ⵉ ⵓⵣⵎⵣ ⵏ ⵓⵙⵡⵓⵔⵉ ⵏ ⵉⵛⵉⵔⵔⴰⵏ ⵉ ⵍⴰⵏⵜⵉⵔⵏⵉⵜ ⴷ ⵜⵖⴰⵔⴰ 

ⵏ ⵓⵎⵢⴰⵡⴰⴹ ⵏⵏⵙⵏ ⴰⵎⵓⵟⵟⵓⵏ ⴳⴰⵏ ⵛⵛⵉⵍ ⵉ ⵓⴹⵎⴰⵏ ⵏ ⵓⵙⵡⵓⵔⵉ ⴰⴷⵓⵙⴰⵏ ⴷ ⵓⵏⵖⵍⴰⴼ ⵉ 

ⵉⵎⵉⵥⴰⵕ ; 

- ⵔⵏⵓ ⵉ ⵜⵓⵙⵓⵔⵜ ⵏ ⵉⵎⵉⵥⴰⵕ ⵅⴼ ⵜⵣⵎⵎⴰⵔ ⵜⵉⵡⵏⴳⵉⵎⵉⵏ ⵏ ⵉⵛⵉⵔⵔⴰⵏ ⵉⵎⵥⵢⴰⵏⵏ, 

ⴰⵙⵡⵓⵔⵉ ⵏⵏⵙ ⵉⴳⴳⵓⵜⵏ ⴷⵉⴳⵙ ⵉⵎⵉⵣⵉ ⵎⵇⵇⵓⵔⵏ ⵅⴼ ⵉⵎⵥⵢⴰⵏⵏ ⴷ ⵉⵅⴰⵜⴰⵔⵏ. ⵅⴼ 

ⵓⵢⴰ, ⵉⵇⵇⴰⵏ ⵏ ⴰⴷ ⵏⵥⵍⵉ ⵢⴰⵏ ⵓⵣⵎⵣ ⵉ ⵜⴰⵏⵏⴰⵢⵜ ⴳ ⵓⵎⵉⵥⴰⵕ ⵖⵓⵔ ⵡⴰⵏⴰⵡⵏ ⴰⴽⴽⵯ 

ⵉⵡⵜⴰⵢⵏ. 

ⵉ ⵓⴼⵔⴰⴳ ⵏ ⵉⵛⵉⵔⵔⴰⵏ ⴳ ⵓⵏⴳⴰⴹ ⴰⵎⵓⵟⵟⵓⵏ, ⵉⵇⵇⴰⵏ ⵏ ⴰⴷ ⵏⵙⵙⴽⵔ ⴰⵢⴰⴷ : 

- ⴰⵎⴷⵢⴰ ⵏ ⵉⵎⴰⵡⵍⴰⵏ ⵉⴳⴰ ⵜⴰⴼⴰⴷⴰ ⵜⴰⴷⵙⵍⴰⵏⵜ ; 

- ⴰⵔⵙⵎⵓⵙⵙ ⵏ ⵉⵙⵙⵓⴼⵔⵉⵏ ⴰⴼⴰⴷ ⴰⴷ ⵏⵙⵙⴷⵔⵉⵙ ⵜⴰⵢⵔⵉ ⵏ ⵓⵙⵙⴰⵔⴰ ⴳ 

ⵓⵜⵉⵍⵉⴼⵓⵏ ⴰⴷⴷⴰⵢ ⵏⵓⵎⵥ ⴰⵙⵎⵉⴳⵍ ; 

- ⴰⵙⵏⵓⵍⴼⵓ ⵏ ⵉⵙⴰⵢⵔⴰⵔⵏ ⵡⴰⵔ ⵉⵎⵉⵥⴰⵕ ⴳ ⵜⴳⵎⵎⵉ ⵉ ⵓⵙⴷⵔⵉⵙ ⵏ 

ⵜⵉⵥⵕⵉ ⴳ ⵓⵎⵉⵥⴰⵕ. 

ⵉⵙⵖⵍⴰⴼ ⵉⵥⵍⵉⵏ ⴷ ⵉⵎⵉⵣⵉⵜⵏ ⵏ ⵜⵏⵥⵕⵉⵏ ⵜⵉⵎⵓⵟⵟⵓⵏⵉⵏ 

- ⴰⵔ ⴰⴷⴷⴰⵢ ⵢⵉⵡⴹ ⵉⵛⵉⵔⵔⵉ ⵍⵄⵎⵕ ⴷ ⵢⵓⵙⴰⵏ ⴷ 

ⵜⴳⵣⵉ ⵉⵖⵓⴷⴰⵏ ⴰⵢⴷ ⵉⵖⵉⵢ ⴰⴷ ⵢⴰⵎⵓ ⴳ ⵉⵙⵉⵜⵏ ⵏ 

ⵓⵎⵢⴰⵡⴰⴹ ⴰⵏⴰⵎⵓⵏ ; 

- ⴰⵙⵏⵖⵎⵙ ⵏ ⵡⵉⵏⵏⴰ ⵢⴰⵡⵏ ⵉⵜⵜⵉⵏ ⵅⴼ ⵉⵎⵉⵣⵉ ⵏ ⴽⵔⴰ 

ⵜⵏⵥⵕⵉⵜ ⵉⴳⴰ ⵜⴰⵙⵓⵔⵉⴼⵜ ⵜⴰⵎⵇⵔⴰⵏⵜ ; 

- ⴰⴹⴼⴼⵓⵕ ⵏ ⵉⵣⵎⵎⵉⵎⵏ ⵏ ⵓⵙⵙⴰⵔⴰ ⵏⵏⴰ ⵉⵔⵣⴼ 

ⵉⵛⵉⵔⵔⵉ ⵏⵖ ⴰⵄⵔⵔⵉⵎ. 

ⵉⵙⵖⵍⴰⴼ ⵉⵥⵍⵉⵏ ⴷ ⵜⵏⵥⵓⵜ ⴳ ⵜⵉⴷⵜⵉⵏ : 

- ⴰⵥⵍⴰⵢ ⵏ ⵜⵎⵓⵙⵜ ⵏ ⵓⵎⵥⵕⴰⴳ ⵏ ⵓⵏⵖⵎⵉⵙ ; 

- ⴰⵙⵖⵥⵏ ⵏ ⵓⵎⵏⵣⴰⵢ ⴰⴷ : ⵎⴽ ⵓⵔ ⵉⵜⵜⵓⵢⴰⵙⵙⵏ ⵓⵙⴰⴳⵎ ⵏ ⴽⵔⴰ ⵏ 

ⵓⵏⵖⵎⵉⵙ ⵅⴼ ⵍⴰⵏⵜⵉⵔⵏⵉⵜ ⵀⴰⵏ ⴰⵏⵖⵎⵉⵙ ⵏⵏⴰⵖ ⵉⴳⴰ ⵜⵉⴽⵔⴽⴰⵙ 

ⴱⵍⴰ ⵛⵛⴽ. 

- ⴰⵙⵎⵣⴰⵣⴰⵍ ⴷ ⵓⵙⵏⵎⴰⵍⴰ ⵏ ⵉⵏⵖⵎⵉⵙⵏ ⴷⴼⴼⵉⵔ ⴰⵥⵍⴰⵢ ⵏ 

ⵓⵙⴰⴳⵎ ⵏ ⵓⵏⵖⵎⵉⵙ, ⵙ ⵎⵏⵥⵉⵡⵜ ⵏ ⵉⵙⴰⴳⵎⵏ ⵓⵏⵚⵉⴱⵏ ⵏ ⵉⵏⵖⵎⵉⵙⵏ 

(ⵜⵉⵙⵏⵓⵔⴰⵢⵉⵏ ⵏ ⵉⵏⵖⵎⵉⵙⵏ ⴷ ⵉⵖⵎⵉⵙⵏ ⵏ ⵉⵏⵖⵎⵉⵙⵏ) ⴰⴼⴰⴷ ⴰⴷ 

ⵏⴻⵏⵥⵓ ⴳ ⵢⵉⵍⵉ ⵏ ⵓⵏⵖⵎⵉⵙ ⴰⴷ ⴳ ⵉⵙⴰⴳⵎⵏ ⵉⵏⵖⵎⴰⵙⵏ ⵢⴰⴹⵏ ; 

- ⴰⵙⵖⵥⵏ ⵏ ⵉⵙⵎⵓⵙⵙⵓⵜⵏ ⴷ ⵉⵎⴰⵙⵙⴰⵏ ⵉⴳⴳⵓⵜⵏ ⵉⵜⵜⵓⵙⵎⴰⵢⵏⵓⵜⵏ 

ⵏⵏⴰ ⵉⵜⵜⴰⵡⵙⵏ ⵅⴼ ⵎⵏⵥⵉⵡⵜ ⵙⴳ ⵓⵏⵖⵎⵉⵙ (ⵜⵓⵣⵓⵏⵜ ⵏ ⵜⵏⵥⵓⵜ ⴳ 

ⵜⵉⴷⵜⵉⵏ ⴳ ⵉⵙⵉⵜⵏ Médias24, Africa Check, Les 

décodeurs, ⵜⵓⵣⵓⵏⵜ ⵏ ⵡⵓⵣⵓⴼ ⵅⴼ ⵉⵏⵖⵎⵉⵙⵏ ⵏ ⵜⴽⵔⴽⴰⵙ ⴳ 

ⵓⵙⵉⵜ Ledesk.ma) ; 

- ⵉⵇⵇⴰⵏ ⴰⵖ ⵏ ⴰⴷ ⵏⵍⵖⴷ ⵉⵎⴰⵏ ⵏⵏⵖ ⵉⵙ ⴽⵓ ⴰⴷⴷⴰⵢ ⵉⴳⴰ ⵓⵏⵖⵎⵉⵙ 

ⴰⵎⵖⵉⵡⵍ ⴷ ⵓⵔ ⴷⴰ ⵙⵔⵙ ⵏⵜⵜⵇⵇⵍ, ⴽⵓ ⵉⵇⵇⴰⵏ ⴰⴷ ⵏⴻⵏⵥⵓ ⴳ ⵓⵢⵏⵏⴰ 

ⴷⵉⴳⵙ ⵉⵍⵍⴰⵏ. 

ⵉⵙⵖⵍⴰⴼ ⵉ ⵓⴼⵔⴰⴳ ⵏ ⵉⵛⵉⵔⵔⴰⵏ ⵏⵏⵓⵏ ⵙⴳ ⵉⵎⴽⵕⴰⴹ ⵅⴼ 

ⵓⵥⵟⵟⴰ ⵏ ⵍⴰⵏⵜⵉⵔⵏⵉⵜ : 

ⵔⵏⵓ ⵉ ⵓⵙⵍⴳⵎ ⴰⵎⴰⵡⵍⴰⵏ, ⵉⵇⵇⴰⵏ ⵏ ⵓⵎⵢⴰⵡⴰⴹ ⴰⵀⴰ ⴷ 

ⵡⴰⵔⵔⴰⵡ ⵏⵏⵓⵏ ⴷ ⵡⴰⵔ ⴰⵙⴱⴽⴹ ⵏⵏⵙⵏ ⴷ ⵓⵙⵙⴼⵍⴷ ⵙⵔⵙⵏ 

ⴰⴼⴰⴷ ⴰⴷ ⴳⵏ ⵜⴰⴼⵍⵙⵜ ⴷⵉⴳⵓⵏ ⵙⴰⵡⵍⵏ ⴰⵡⵏ ⵅⴼ ⵢⵉⵔⵎⵏ 

ⵏⵏⵙⵏ ⴷ ⴳⴰⵔ ⵜⵓⵎⴰⵢⵉⵏ. 

ⴷⴰ ⵏⵜⵜⴰⴼⴰ ⴳⵔ ⵉⵎⴰⵙⵙⵏ ⵉⵥⵍⵉⵏ ⵙ ⵓⴼⵔⴰⴳ ⵏ ⵉⵛⵉⵔⵔⴰⵏ 

ⵙⴳ ⵜⵓⵎⴰⵢⵉⵏ ⴰⴷ ⴰⵖⴰⵡⴰⵙ Child Protection 

System (CPS), ⵉⴳⴰ ⴰⵖⴰⵡⴰⵙ ⴰⴳⵔⴰⵖⵍⴰⵏ ⵏ ⵓⵙⴱⴷⴷⵉ 

ⵏ ⵡⴰⵏⴰⵡⵏ ⵏ ⵜⴰⴷⵓⵜ ⵅⴼ ⵉⵛⵉⵔⵔⴰⵏ. 

ⵉⵙⵖⵍⴰⴼ ⵉ ⵓⴼⵔⴰⴳ ⵏ ⵉⵙⴼⴽⴰ ⵉⵏⵉⵎⴰⵏⵏ : 

ⴷⴰ ⵉⵢⵢⵓⵢⴰⵍⴰⵙ ⵓⵙⵡⵓⵔⵉ ⵏ ⵉⵏⵖⵎⵉⵙⵏ ⵏⵏⴰ 

ⵉⵜⵜⵓⵥⵕⴳⵏ ⵅⴼ ⵢⵓⵜⵓⴱ ⵏⵖ ⴼⴰⵢⵙⴱⵓⴽ ⵏⵖ ⴽⵔⴰ 

ⵏ ⵡⴰⴷⴷⵓⴽⴽⵯⴰⵏ ⵢⴰⴹⵏ. ⴰⵔ ⵙⵙⵉⴽⵉⵣⵏ 

ⵜⵉⴼⴰⴷⵉⵡⵉⵏ ⵏ ⵜⵏⴰⴼⵓⵜ ⵉⵥⵍⵉⵏ ⵙ ⵉⵙⵉⵜⵏ ⵏⵏⴰ 

ⵉⵜⵜⵓⵣⵔⴼⵏ ⴰⵎⴽ ⴰⵔⴰ ⵉⵜⵜⵓⵡⴰⵍⵙ ⵓⵙⵡⵓⵔⵉ ⵏ 

ⵉⵙⴼⴽⴰ ⵏⵏⵖ. ⵅⴼ ⵓⵢⴰ, ⵉⵇⵇⴰⵏ ⵏ ⴰⴷ ⵔⴰⵔ 

ⵜⴰⵖⴹⴼⵜ ⵉ ⵜⵎⵙⴰⵔⵜ ⴰⴷ. 

ⴰⵙⵡⵓⵔⵉ ⴷⵉⵖ ⵏ ⵜⵡⵍⴰⴼⵉⵏ ⵜⵉⴼⴳⴳⴰⵏⵉⵏ 

(ⴰⴼⴰⵟⴰⵕ) ⴷ ⵉⵙⵎⴰⵡⵏ ⵓⴼⴼⵉⵔⵏ ⴷⴰ ⵉⵜⵜⴰⵡⵙ 

ⴳ ⵓⵙⴷⵓⵙ ⵏ ⵓⴼⵔⴰⴳ ⵏ ⵜⵓⴷⵔⵜ ⵉⵥⵍⵉⵏ. ⴷ ⴷⴰⵜ 

ⵏ ⴰⴷ ⵏⵥⵕⴳ ⴽⵔⴰ ⵏ ⵓⵏⵖⵎⵉⵙ, ⵉⵇⵇⴰⵏ ⵏ ⴰⴷ ⵏⴻⵏⵥⵓ 

ⵉⵙ ⵓⵔ ⴷⴰ ⵉⵜⵜⴹⴰⵚ ⵓⴷⴷⵓⵔ ⵏⵏⵓⵏ ⵏⵖ ⵡⵉⵏ 

ⵡⵉⵢⴰⴹ ⴷ ⵓⵔ ⵉⴳⵉ ⵜⴰⵕⵓⵥⵉ ⵉ ⵓⵙⵍⴳⵏ. ⵉⵇⵇⴰⵏ 

ⵏ ⴷⵉⵖ ⴰⴷ ⵏⴻⵏⵥⵓ ⴳ ⵜⵉⴷⵜ ⵏ ⵓⵏⵖⵎⵉⵙ ⵏⵏⴰ 

ⵏⵥⵕⴳ. 

ⵉⵍⵍⴰ ⵓⵙⴰⵜⵉ ⴰⵙⴰⵖⵓⵍ ⴰⴳⵔⴰⵖⵍⴰⵏ ⵏ ⵓⴼⵔⴰⴳ ⵏ 

ⵉⵙⴼⴽⴰ.  

ⴰⴳⵍⵓⴼ ⵏ ⵜⵉⵔⵔⴰ ⴷ ⵓⵙⵎⴰⵔ 
  

ⵜⴰⵏⵙⵙⵉⵅⴼⵜ ⵏ ⵜⵉⵔⵔⴰ : ⵏⴰⵕⵊⵉⵙ ⵕⴰⵖⵖⴰⵢ, ⵜⴰⵏⵙⵙⵉⵅⴼⵜ ⵏ ⵓⴳⵔⴰⵡ ⵏ ⵜⵡⵓⵔⵉ ⴷ 

ⵜⴳⵎⴰⵎⵜ ⵏ ⵓⵙⵇⵇⵉⵎ ⴰⵎⴰⵜⴰⵢ ⵏ ⵓⵎⵢⴰⵡⴰⴹ ⴰⵙⵍⵉⵥⵕ ; 

ⵜⵉⵔⵔⴰ ⵏ ⵜⵙⵏⵖⵍⵜ ⵜⴰⵥⵓⵕⴰⵏⵜ : ⵍⴰⵟⵉⴼⴰ ⵟⵟⴰⵢⵃ ⵍⵡⴰⵕⵟⴰⵙⵉ ⴷ ⵎⵓⵃⴰⵎⴷ ⴰⵎⵉⵏ 

ⴱⵓⵄⵣⵣⴰⵡⵉ, ⵜⴰⵏⵎⵀⵍⵜ ⵜⴰⵎⴰⵜⴰⵢⵜ ⵏ ⵓⵎⵢⴰⵡⴰⴹ ⴰⵙⵍⵉⵥⵕ ; 

